
National Identitéit

An der Sétzong vum 17. Juni 1980 (62.) gouf dés Motioun gestémmt:

D’Chamber

protestéiert géint déi Schmot, déi eiser Hemecht an eiser Sprooch
periodesch vun diitscher Sdit émmer erém ugedoe gét,

bedauert, datt am Ausland plazeweis dIdentitéit vun eisem
Land total falsch dohinner gestallt gét, an datt historesch a
patriotesch Tatsaache verdréint gin,

erénnert drun, datt den 10. Oktober 1941 d’Létzebuerger, opgemon-
tert duurch d’Resistenz, sech geschlossen zum Létzebuergeschen als
Hemechtssprooch bekannt hun,

invitéiert dRegirung fir am Kader vun der nationaler Instruktioun
an um kulturelle Plang alles ze énnerhuelen, fir eis spezifesch 1étze-
buergesch Identitéit hei am Land an iwwer d’Grenzen eraus ze
welsen an ze stiipen,

weist drop hin, datt ouni eng sproochlech Adaptatioun d’Integra-
tioun vun 90000 Auslinner problematesch bleift, a wénscht dofir,
datt der »Actioun Létzebuergesch« an dhnlechen Organisatiounen
déi néideg Stiip zougesot gét an hirer Initiativ Couren am Létze-
buergeschen ze organiséiren,

verlaangt, datt dér wiirklecher Sproochesituatioun an eisem Land
Rechnung gedroe gét an datt esou séier wéi méiglech d’Létzebuer-
gescht och duurch Gesetz als Nationalsprooch proklaméiert get,
biet d'Regirung gemiss dem Artikel 29 vun der Constitutioun e
Gesetzprojet ze preparéiren, deen de Status an de Gebrauch vun
den offizielle Sprooche regelt.

D’National Hymne vu Létzebuerg
a vu Griichenland

H NATPIAA MAX
hovEepBovpyende
¢6vindg Vuvog
(Kefuevov nafl povound
P8 108 Muy8A Aévtl)

I
“oxov ovy&d 1) YAALa pel,
4 Z6p uvA§ Spuntiné,
otfi MoofAAa pooxoBoietl
t8 &unEhL Toveepd:
Euet clvar % nmatplda pac,
6 xBpa 18 {epd
ot8 B&6oc pag tHc napdilc
npatolpe Bnoavpl.

Matépa oG g18v odpavé,
nob t& €6vn wvBepvelc,
v&d t8 AovEenBoBpyo &nd
E&vo Cuy8 odlng.
Mic €6wnec &nd maibLé
<f XSGchn puyxfi:
t8v fAvo pag oth Acvbeprd
v& dofione v& Adumy.

O EAAHNIKOZ E6NIKOZ YMNOZ
YMNOZ EIL THN EAEYOEPIAN
( Avovuglov ZoAwpo®)

¢ yvopllw &n8 thv x8dn

¢ yvwplZw &nd thv J¢n
Hoﬁ pé BL& uetpber v Yf.

Xalpe, ® yatpe, 'Ehcubepid’

"Enetl péoa &natoinoboec
-HLuPauévn, ¢vtponaif,
Kt eva otbua &naptspoﬁocg
Eka néAe, v& gob =i,
Ap €ve varoy éuelvn 4§ népa,
Ki' nTav OAa otwnnk&
Matl t@oniale o wopBﬁpa
Kal t& nAlnove § onraBibe.

‘and mémber vun der Europiescher
ngeren d’leit derno datt nét némmen
urell a psychesch Griichenland a
solle kommen. En éischten hoff wir
r engt diem anere siin nationalen
en. Sou e lidd refletéiert jo de kiir vun

wet de griicheschen hymnus op létze-
cbuurgeschen op griichesch iwwersat.
€ deél rtexter an dienen zwou sprooche
juxtaposé

ONS HEMECHT

nationalen hymnus
vu Létzebuerg

(Weis a wiirder vumn Michel Lentz)

I

Wou d’Uelzecht durech d’wisen zéit,
duurch d'fielsen d’Sauer brécht,

wou d’rief laanscht d’Musel dofteg bléit,
den Himmel wiin ons mécht:

Dat as onst land fir dat mer géif
heinidden alles won,

onst hemechtsland dat mir sou déif

an onsen hierzer dron.

11

O Du do uewen, diem séng hand
duurch d’'welt d’natioune leet!
Behitt Du d’Létzebuerger land

vru friemem joch a leed!

Du hues és all als kanner schonn
de friie geescht jo gin;

Looss viru blénken d’friiheetssonn,
déi mir sou laang gesinn.

Nationalen hymnus vu Griichenland
HYMNUS UN D’FRAIHEET
(vum Dionysios Solomos)

I

Un der schiirft vun déngem siewel
Kennen ech Dech, Libertéit.
Déngem gank dien aus dem niewel
Fléck erém an d’liicht dech dréit.
Wechgerappt vum hell’ge buedem
Vun de Griiche bloufs de baang.
Lo fir d’éischt mat daaprem uedem
Gréissen ech dech, friiheet, laang,

11

Agespaart woors de dobannen,
Schimmeg a voll déiwem leed,

Waarts drop datt s d’e monn solls fannen
Dien der ykomm erém« do seet.

Mee dien dag koum nét sou séier,
Ronderém blouf alles st&ll:

Well den terror dréckr &s ol
D’¢énnerdréckong mouch és méll.




Erlieimésser aus schroér Ziit (3)

E Plidoyer

Nodeem ech dem Mars déi Plaz »a Foumerlach«

<eng Rou méi gelooss. Mir sollten dach e »Bun-
zer« bauen! Sou eng giedlech ofgeleé Plaz géif et
dach am ganze Land nét méi. Keen Haus a keen
Duerf op e puer Kilometer am Emkrees! Zémol
wou den Terrain jo eise wit, e jongen Dinne-
besch bis op de Fouss nach zougewuess, datt bal
kee Béischt geschweies nach e Ménsch sech der-
duerch kénnt schaffen. M4 dat kammoudst un
der Saach wir dach dee klenge Biirchen do, eng
Dose Meter némmen ewech, deen och am déck-
ste Summer nach sii Waasser gouf.

Fir wat mer nach gingen zécken! Mat deem
leschtegen »Erikakrich« wir et lo geschwé gedo,
an dee richtege géif da fir derwiert emol ufin-
ken. A wat d’Preisen dann émmer méi op den
haarde Gapp ginge geroden, wat se méi queesch
an onduge géifen. Zu gudderlescht gingen
d’Nazién dann ém sech biisse wéi rosen Honn.
Mir kriten et all ze spiren; alles géif erugezun, a
kee bléif verschount. An all déi lo nach ginge
mengen de Lousen ze spillen, wa se dem Preiss,
fir en ze zéssen, wéinegstens de klenge Fanger
déite reechen — se gingen sech déi Kéier iren!")
Vill ze spéit gingen se mierken, datt se émmer
méi mat énner d'Rieder geroden. Wellten se
dann nach Zréckmuppes maachen, erging et
hinnen nach schlémmer wéi denen, déi scho vun
Ufank un sech gestrieft hitten.

Sou hat de Mars plédéiert am Summer 1941

40 Jor as keng laang Zdst

Knaps e Jor duerno ware séng Prophezeionge
scho wiit wouer gin. Nom »Reichsarbeitsdienst«
fir Jongen a Medercher, gouf den 30. August
1942 fir eist Land d’allgemeng Wierflicht dékre-
téiert. Mam Generalstreik als Reaktioun duerop,
gouf dat de bluddegen Optakt fir eng onbe-
schreiflech Ennerdréckong, déi nach zwee laan-
ger Jor sollt unhalen.

Mat deen éischte Stellongsbefieler am Oktober
koumen och déi éischt Réfraktiren?). Schon zu
deer Ziit war virauszegesin, datt eng Stopp, do-
baussen am Friien, fir munnechereen eng blutt-
néideg Saach kénnt gin. E »Bunker, hallef or
ganz énnerm Buedem, wir wuel dat richtegt
gewiescht. Mi eisen Terrain »a Foumer«, dee
stengegt a méi wi sécher och nach fielzeg war,
war do dérgéint.

E Bunker wat kee war

Vun engem dréiwen niewelegen Dag am No-
vember hu mer du profitéiert fir eise Plang aus-
zeféiren. Den néidegen Daachblech hat de Mars
és bei séngem Koséng, deen zu Ettelbréck en
Eisebuttéck hat, nach ouni Kenn- an »Zinn-
ziffer« verschaaft?). E luch scho laang prett a gouf
dunn am Pierdsteimer an, di lescht Etapp bierg-
op um Bockel, op d’Plaz transportéiert. Fir dat
néidegt Gehélz war keng Suerg, dees gouf et »a
Foumer« souvill wéi ee wollt. — Nodeem mer e
puer Stonne geseet, geneelt a gehummert haten,
an et scho mat Ziit gé¢int Owend gung, war eise
Bunker fiderdeg. Fir bei der Wourécht ze blei-
wen, et war en opfilleg ellent Dénge gin. Well
dee fonkelneie Blech huet téscht dem Dinne-
gréngs geblénkt »wéi Kaarlitz am Bakuewelach«!
Mi dat huet een iewer léischt anuecht geholl,
wann ee scho bal mat der Nues dérwidder stong,

Fouss be: Mol!

Glidich ufanks d’Jor 1943 huet d’Zuel vun de
»Jongen« am Eislek stinneg zougeholl. Zemol
dér émmer méi aus allen aanre Partié vun Land
dohen dirijhéiert goufen*). Gutt Nouvellen der-
géint koume vun de Krichsfronten, émmer méi a
besserer, apaart aus Russland. An nuets sin di
alli¢iert »Fliegend Festungen« mat ganze Schwi-
rem iwwer d’Eislécker Héichte gedrummt, datt
ee gemengt huet den Aerdbuedem géif ziddren.
Ais iewer war d'Freed doriwwer huerteg geholl,
wéi et op eemol matzen am Wanter geheescht
huet, d’Gestapo hitt wélles a verschidden Dier-
fer am énneschten Eislek no »Jongen« ze sichen.
Ob eppes oder niischt doru wouer war, war nét
no ze kontrolléieren. Vldicht war et nach ném-
men eng Erdiicht vun engem louse Kapp, fir
d’Resistenz am Zam ze halen, wat och déck néi-
deg gouf. — Egal wat kéim, mir wollten &és vir-
sinn! A wir eise Manéiwer och émsoss, da war en
nach émmer dat wat eng Pompjeesiibong as fir
den Ieschtfall.

Den Hari (e Baurejong aus engem Nopesch-
duerf), deen nét némme gutt Nerwen, mid och
eng gutt Stopp an eiser Scheier hat, huet eise
Plang vu vireraf eng Kannerei genannt. M4 den
Ali (e Resistenzler, dee vun der Gestapo gesicht
gouf) an den Toni (e Stodent aus der Stad) si
béid waren derfir.

An enger kaler Nuecht Métt Februar, géint 11
Auer nuets, huet eng ganz Gesellschaft sech op
d’Bee gemit: Den Ali, den Toni, miin eelste

Brudder an ech. Gelueden hate mer zwou déck
Bausche Stréi, e Kuelendidiwelche mat Uewe-
piif a Knéien, eng Bonzel dréchent Brennholz,
waremt Gedecks, Emer a Kasseroll, — jiddereen
hat séng Portioun ze droén. Fir séier baust dem
Duerf ze sin, hu mer eise Wee iwwer e Nopesch-
pesch geholl, deen iewer agezénkt war. Mat
eisem ville Gebéndels gouf dat fir den Ufank
ewell eng émstindlech Affir!

Zu Fouss bis »a Foumer« war et um nootste Wee
nach eng Stonn ze goen. Et luch eng gutt Spur
Schnéi, deen énner de Schong ganz elle ge-
graatscht huet. Well et war helle Liichteschiin,
an d'Stiren hu gefénkelt. An deer klorer Nuecht
um Schnéi gouf et dunn en drolechen Opzock!
Virop marjhéiren zwou Botte Stréi, déi ausge-
suchen wéi wa se Arem a Bee kritt hitten. Zwou
aner Gestalten, geluede mat Sick wi Housécker,
scharjekelen hannendrun. Kee Wuert gouf ge-
schwat, :i€émmen de Schnéi huet gekréckelt.

Mi di schwiregst Parti vun eiser Expeditioun
koum eléischt zum Schluss. Fir nach weider of-
zekiirzen, hu mer d’Riicht queesch duurch e
geschniten Dinnebésch geholl Well d’Gelinn
do zimlech Hank hat, hu mer mat eise gefruerene
Schong op deen dréchenen Dinnenolen du kee
Fouss méi behal. Bal luch di eng Bott Stréi, bal di
aner op de Knéien. Och d’'Uewepiifen hu sech
op eemol selbstinneg gemiit a sin op dem haarde
Fong mat grousse Sitz bérding bérdang de Bierg
of gesprong. Nuets am Bésch huet dat geschaalt a
Kaméidi gemit wéi Klibberjongen op Karfrei-
deg an der Kiirch!

No Hallefnuecht endlech konnte mer eis Saa-
chen am »Bunker« néiersetzen. Op dee réie
gefruerene Buedem huet den Ali an den Toni
sech séier mam Stréi e Schloflir gemit. Eng
Stonn duerno war mii Brudder an ech erém am
waarme Bett.

Zoufall contra Zoufall

Deen aneren Dag war d’'Wieder émgeschlo an et
huet geméllt. Direkt nom Méttegiesse war ech
erém énnerwee fir »a Foumers, an enger Hand
eng Feldflisch mat gliddeger Méllech, an deer
anerer — fir Alibi — eng Bamsee op eng Boune-
staang montéiert, déi bal d’duebelt Lingt hat
vun engem Béschofsstafl Well ech duecht, wat
den Duerfvurwétz méi geséich, wat e méi ze-
fridde wir!

Déi béid, déi laang, ma schlecht geschlof haten,

hate jhust Métteg gemiit wéi ech koum. Mer sut-
zen du beieneen eng Zigarett ze fémmen. Op
eemol hu mer &s allendrii bekuckt. Jiddereen hat
et héieren. Et koum vu ganz wiit. Ech trieden
eraus fir besser ze lauschteren. Lo koum et scho
méi diitlech a stinneg méi no, vun deer Siit der
Kopp. Et war du wéi Kreesch vu Leit déi hanner
eppes hier sin. Eenzock gouf et iis klor: Dat as
eng Klappjuegd!

Den Ali an den Toni verrammele séier d’Dir.
Ech ergriifen d’'See a schlaufen duurch d’'Din-
nen eng zwanzeg Meter biergof. Op enger eidler
Plaz, wou eng Dinn gefeelt huet, riichten ech
mech op a lauschteren nees. D’Gejiiz an d’Ge-
kreeschs gét émmer méi haart a kénnt op iis zou!
— Wat maachen? Ech denken dat bescht wir

- sech ze versto‘ppen a klamme séier an d’Hischt

vun enger Dinn. Iwerdeems ech do hucken, as
eppes mat Force énner mir erduerch gedosch!
Ech soe mer: Mii Gott, dat as e Kldpper, deen lo
riicht op d’Haisse laift!!!

Weéi duerop iewer niischt erfollegt as, koum ech
mer selwer licherlech fir a ménger Positioun.
Zemol di klddsper Dinn, an deer ech souz, mén-
ger huerteg midd gouf a schonn ufong sech ze
ndipen. — Ech loosse mech rém rof op de Bue-
dem an, mat der See am Grapp, krauchen ech
duurch d’Dinne biergof — der Gefor entggéint.

Baust dem Bésch énner engem Trapp héijen
Dinne bleiwen ech stoen. D’Gebliers kénnt
schonn déi Sdit den Hank erof. Gliich si se én-
nen am Dall, an dann as et némme méi e Laf bis
dés Siit erop bei de »Bunker«! — Ech paken d’See
mat zwou Hinn, setzen s’un op engem Dinnen-
haascht a seé mat aller Force.

Ouni émzekucken, mierken ech datt een op e
puer Schréck viru mer steet! »Meeschter, wat
schafft Der do?« rifft een. Ech dntweren zimlech
verleén, et wir am Fong geholl niischt weider,
wéi dat wat hie geséich! — De Mann kuckt mech
ganz verkriizert, ma freet weider: »Sid Dir scho
laang hei?« — Dat as eng verfingelech Fro, well
ech nét weess, ob méi kuurz oder méi laang, lo
dat bescht as! Fir kenger Siit ze no ze trieden,
soén ech, ech ging mengen, et wiren op d’manst
eng 10 Minuten. — Dat gung him duer, well e sot
du séier: »Ma da musst der dach dat (wéllt)
Schwii gesinn hun, dat lo grad heiropper gungl«
(Du wousst ech wien de Klipper war, dee mech
d’¢inscht sou erféiert hat!) M4 well ech niischt
mat him an nach manner mat deem buuschtegen



D<ier wollt ze din hun, sot ech einfach, ech hitt
g ischt gesinn! — Hie kuckt mech ganz on-
. mi léisst et derbii. Hie seet nach, se
dem Déier wuel giren nach nogaang, mi
=zt kénnten se nét, well et soss ze spéit géif. —
Dzt war du wéi endlech de Ponkt hannert
1 laange komplizéierte Saz. — De Mann sot
swuar« an e gung, deen aneren no.

[2 mir och, a kaum datt et richteg diischter
zout, waren allen dridi, een nom aneren, rém
doheem.

Dee leschte biissen d’'Hénn!

% wellech Gefor mer do gerode waren, goufe
mer herno léischt gewuer! De Juegdhir an der
Géigend ém »Foumer« war de Buergermeeschter
zus deem éischte Nopeschduerf do am Guttland.
Mz dee jonge Mann war verpreist an esou giel
wéi d'Narzissen am Fréijor. Do luch et dach op
der Hand, datt och deer Abzébiller aus der Zivil-
verwaltung mat op déi Juegd do invitéiert waren.
Eise Bunker »a Foumer« hu mer ni méi profi-
téiert. Ofrappe konnte mer en och nét, well mer
domatt jo séng Pitterschaft iwerholl hitten. Am
Fréijor duerno gouf e wuel vu Louschlésser ent-
deckt, déi duer op de Biirche Waasser siche
koumen. Vun dene gouf en dunn demontéiert,
an dee raren Daachblech fir nei Stalldire profi-
téiert. Dat war och gutt esou! Well, hitt en nach
méi laang gestan, an d’Saach wir un d’Gestapo
komm, da wir wuel déi hei Geschicht, an en
etlech aner, nét geschriwe gin.

C. W.

I3

1) Domat war d'VdB (Volksdeutsche Bewegung) gemengt.
Als jonge Staatsbeamten hat de Mars de Biitrétt refiiséiert
a gouf duerop aus dem Staatsdéngst entlooss.

2) Dat Wuurt »Refraktir« (vum frs. Réfractaire) gouf eléischt

nom Krich gebriichlech. Virdrun huet et nach einfach

»Jong« a »Jongen« geheescht.

»Kennziffer« huet sou vill geheescht wéi »Bezugsschiing,

deen een huet missen hu fir Kleder, Schong a soss Mate-

rial ze kafen. Fir ouni Kennziffer un dat Néidegt ze kom-
men, hun d’Bauere mat »Zinnziffer«, dh. mat Liewes-
meéttel nogehollef.

4) Dat war d’Missioun an de Mérite haapsichlech vun der
LVL (Létzebuerger Vollekslegioun), eng Resistenzgrupp,
déi sech déi Ziit am ganze Norde vum Land forméiert hat.
Individuell Aktioune gouf et och dernieft. M4 zu wat déi
konnte féieren, beweist d’Affir vun dee béiden Olzheimer
(den Numm as entstallt, et feelt e Buschtaf). Eng Begie-
wenheet, déi engem hautjesdaags bal virkénnt wéi eng
Episod aus dem »Kléppelkrich«, deem séng Haaptfigur jo
och aus deem Eck vum Land gestaamt huet. Fir datt déi
Geschicht nét an de Vergiess soll geroden, sief se kuurz
hei verzielt: Si waren zu zwéi Bridder an allebéid »wehr-
pflichtegq, mi nét vum selwechte Jorgank. Op eege
Fauscht hu se sech an de Béscher ém Weélwerwolz ver-
stoppt gehal. Mid och nach an deer Situatioun wollten si
hire friien Hir sin a sin an der Géigend erémspadséiert,
mam Gewier um Réck, wéi gelleg Partisanen! Et soll alt
virkomm sin, datt Leit, déi zu Weélwerwolz mueres op den
éischten Zuch gungen, di béid an der Gare op de Banken
am Wartesall fonten ze schlofen, mat der Flént nieft sech!
Hire Ravitaillement haten se selwer organiséieret, an-
deems se bei d’Bauren heesche gungen, déi bal nét méi sou
king waren hinnen eppes ofzeschloén. War et hir provo-
kant Opfouer schold, oder si se regelrecht dénoncéiert
gin? Egal wéi, d'Gestapo huet se an en Hannerhalt ge-
lackelt. Nuets bei enger Feldkapell, an deer se gewinnt
waren hiren lessekascht ze fannen, goufen se erwaart.
Iwwerdeems se do an der Diischtert mat hire Saachen
erauskommen, gi Scheinwerfer un, di béid sin am Feier vu
Maschinepistoulen émkomm. Domat war d’Affir iewer
nach nét gehal. Well, an engem Notizbuch, dat d'Gestapo
bei hinne fond huet, stungen d’Nimm vun hire »Wohl-
titer, a wat déi hinne gespent haten. Fir e puer Leit a Stéit
war d’Resultat dunn: Emsiddlong a souguer KZ!

De Gank

D’Ziit vun den Ouschteren as och d’Ziit vun
den neien Autoén. De Festival vun dene Gefirer
as jo nét fir ndischt e puer Woche virdrun.

Wann d’Fréijor am Gaang as, da wéllen ebe vill
Leit grad an deem Jor mat engem neien Auto
optrompen. Duertir dréit sech munch Gespréich
an de Stéit grad an der Ziit virun den Ousch-
teren ém den Auto. Déi eng mengen, si kénnten
nach waarden, éier si déi vill Suén ausgin, anerer
sin nét ze halen an hu keng Rou, bis den neien
Auto virun der Dir steet . ..

Déi Situatioun kénnt bestémmt all Jor an Hon-
nerte vu Stéit vir a wierd och an dene Joren, déi
kommen, kaum 4nneren. Et gét jo gesot, den
Auto wir nét méi sou wichteg, et géng méi ém
véier Rieder gon, déi rullen, ma ausgemater
Saach kritt déi Affir all Jor ém dés Ziit eng aner
Nues. ..

Kee Wonner, datt si och beim Edy an dem Fran-
cine e puer Woche virun den Ouschtre fir en
neien Auto diskutéiert hun.

Dir wesst jo, wéi dat as. Et kénnt een et bal mat
der Moud vergliichen. D’Fra as meescht enger
anerer Menong ewéi de Mann, a wann et och
némmen ém d’Faarf geet. Vum Modell gur nét ze
schwitzen.

D’Madamm Edy wollt deen an deen Auto hun,
den Hir Edy wor dir Menong, fir si wir en
anere besser.

Si wore grad um Diskutéiren drun, wéi de
Monni an d’'Tata erakummen, fir eng Sténnchen
oder zwou, op Besuch ze sin. Well si méi dack
kummen, hun déi béid, den Edy an d’Francine
sech och nét genéiert, mat hirer Diskussioun
virunzefueren.

De Monni an d'Tata hun sech gesat a gewaart,
datt déi jong Leit sech eens gemat hitten. Dat
huet séng Ziitche gedauert. De Besuch konnt
héiren, datt déi zwee am Fong d’accord wore fir
de selwechten Auto, ma d’Fra huet gemengt de
méi béllege ging dur. Et huet sech ém eng Diffe-
renz vun ongeféier 50000 Frang gedréit, eng
Differenz, déi duurch e fénnefte Gank um Auto
kumm. Den Edy huet laang a breet explizéiert,
fir wat e fénnefte Gank eppes Guddes wit, wann
een ¢ Wunnwon huet an an der Vakanz vill
Autobunn géng fueren.

D’Tata an de Monni hun sech aus dir Saach
erausgehal, obschons de Monni och fir e fénnefte
Gank wor, well deen séng Virdeler hitt.

Um Enn as d’Francine hafteg gin a sot dat hei:
»Wat heescht hei fénnef Ging, wann ee Gank

“T huet nét geschellt

Et as owes géint eng Auer ér zéng, Si sétzen an
hirer gemittelecher Stuff. Hien, en eleren Hiir,
liest an engem Buch. Si, eppes méi jonk ower
nach émmer eng passabel Damm, as mat engem
Kriizwuertréitsel am gaang. De Radio geet ganz
lues.

Op eemol hieft hien de Kapp: »So0, méng Mod,
ech mengen et huet geschelltl« — Si: »Nee, miii
Jong, du hues némmen esou gemengt. Ech gin
ower kucken, wann s de weélls.«« — »Neen, spuer
déng Been. Du héiers jo nach vill besser wéi ech.
Wann et eent vun de Kanner wier, da géif et och
e puer Mol schellen. A wie soll soss och elo nach
ém dés Ziit bei dis kommen P« ;

Hie liest weider a si moolt Buschstawen an
d’Haisercher. An iwwerdeems denken sun déi
Ziit, wou d’Haus nach voller Liewe wor, voll
mat Kannerlaachen, Kriischen, Gejiiz, Gerieds,
Gerélls an och alt Gestreits, Trublement, Ka-
méidi... a Rou, wann se am Bett louchen. Et
war vill Aarbecht, vill Freed an dacks Suergen.
Se sin elo scho laang aus dem Haus, mi d’Suerge
si bliwwen: Et wiert en dach gutt goen? Et
wiert hinnen dach niischt geschitt sin? Bt wiert
hire Kénnercher dach niischt felen? Et huet
schon esou laang keent vun hinnen sech geréiert.
Hien zéckt op eemol zesummen an d’Buch
rétscht em op de Schouss. »Sisy, huet den Télé-
fon elo nét gerabbelt?« — »Nee, mii Jong, et wor
némmen am Radio. Haut rifft och kee méi un.
Muer wierd schon ee vun hinnen sech mellen,
du wiers gesinnk

»Jo, miin Hues. Muer wierd schon ee vun hinne
laanscht kommen oder téléfonéieren. Muer oder
Iwwermuer.«

g m.

méi ewéi 50000 Frang kascht. Wat maache mir
mat engem extraé fénnefte Gank. Heiheem hu
mir némmen een, an ech hu schons Méi, deen an
der Rei ze halen.«
WEéi et elo geet, kann een nét son, well den neien
Auto as nach nét kaaft.

Will Reuland



Matzen am Beésch

— 2= net émmer einfach, wann ee jonk as a wann
= “reit 2 wann engem séng Freiesch do uewen
am Eisleek wunnt, éierewou an engem klengen
“roert teschent Elwen a Klierf, an der Géigend
wou d'Welt mat Brieder zougeneelt as. T gét
= wei eng Kéier Freed, wann een nuets duerch
her heemkénnt, ganz eleng am Auto, de
voller Hunneg an d’Aen amplaz op
ooss op de Mound geriicht, deen an de Bim
t weéi e Kinki aus Sélwer.
"Wzt ech am Fong verziele wollt, d’lescht nuets,
=0z Auer zwou, hun ech matzen am diischtere
h op der Strooss eng eler Fra begéint, op e
ngel gestdipt, a wéi ech laanscht gefuer sin,
wor et mer wéi wann se mat der Hand gewénkt
nztt Ech hu stallgehalen an hu se matgeholl, mii
Gortr, wat mécht een nét alles fir eng eler Fra, déi
no Hallefnuecht mudderséileneleng am Bésch
steet, op e Bengel gestiipt?
Si as och erageklommen an de Sétz huet eng
Keier gekraacht wéi se sech niewent mech gesat
huet. Ech weess nét méi wat ech se alles gefrot
hun, si huet mech an engem Stéck bekuckt wéi
wann se vum Limmes gebass wir. Si huet nét
geschwat, nét mam Kap gewénkt, nét gehouscht
oder d’'Nues gebotzt, si souz niewent mer wéi
wann se aus Holz wir. Hire Knéppel hat se nie-
went sech leien, all Kéier wann ech schangéiert
hun, sin ech mam Boxebeen derwidder komm.
Dobei as e Stach duerch mech gaangen. Si as
vldicht daf, hun ech mer du geduecht oder si
kann nét schwitzen? Ech hu se ugejaut an uge-
bréllt, mi ’t war grad wéi wann ech duer gespaut
hatt, si huet nét mat den Ouere gewibbelt. 'T as
mer eng Grétz gelunge gin, émstand déi as ge-
stuerwen, as et duerch mech gaangen. Ech hun
san den Aarm gepétzt, si as zesummegefuer an
huet d’Ae grouss opgerappt. An déi hu gefénkelt
wéi e Réck vun enger Schlaang.
Vun do un as se lues a lues méi waakreg gin. Bal
huet s'un hirem Fischi geknitzelt, deen s’¢m de
Kapp hat, bal huet se sech énner der Nues ge-
kraazt, mi geschwat huet se nach émmer nét. Op
eng Kéier huet se énner hirem Gelémps e boére
Pak Zigaretten erausgezun a wéi se sech du mat
engem schwéire blénkege Briquet Feier ge-
schloen huet, sollt ech e Schlag kréien. Hir Hinn,
déi am Schiin vun der Flam ganz diitlech ge-
liicht hun, ware breet a knacheg, richteg flappeg
Moulen, mat Fangere wéi ech se eng Kéier bei
engem Kueleschéppert gesinn hat.
’T as mer elle gin an ech hun op de Gas gedréckt.

~1

Ech si gerannt ewéi e Schwiin, ech muss et éier-
lech zougin. Emmer wann de Bésch méi enk gin
as hun ech mech geduckelt wéi eng Kaz, prett fir
opzesprangen. De Spaut as mer op der Zong ge-
dréchent, de Schweess as mer de Réck erof gelaf
wéi eng Baach.
Dunn as mer eppes agefall. Ech hun heemlech de
Kontakt ewechgeholl, de Motor as ausgaangen,
den Auto as stoe bliwen.
Wat der Jomer soll deen dann nees hun, hun ech
dobei geknoutert? Am beschte wir vliicht, dir
gingt bis erausklammen, wann en eng Grétz ge-
dréckt gét, spréngt en nees un. Ech war fest der-
vun iwwerzeegt, dass eng Fra wéi déi hei drii
Autoé wéi mii matenee vun Hesper bis an
d’Stad gedréckt hitt, ouni de Mond ze verzéien.
Wéi ech se dunn hanner méngem Réck héiren
hu kiichen a blosen, hun ech séier de Motor uge-
dréit a hu mech duerch d’Bascht gemat. Wéi e
gebiitschten Hond huet de Motor gehault, an de
Kéieren hun d’Pneué gepaff an de Krisi vun der
Strooss huet énner de Schutzblecher gekréckelt,
’t war wonnerbar.
An dach as et mer eréischt richteg besser gin,
wéi ech hannert Ettelbréck de Louknéppel, deen
nach émmer téschent de Sétzer bei ménge Bee
lug, e laange, laange Rambli erofgehdit hat.
Iwrem Fueren.

Roger Manderscheid

spréchwuert

pirele virun d’sai geheien
d’sai hu schéi saache gir

eng éislécker ham

as nét vun der hand ze weisen
’t muss een och de sai
hautdésdaags eppes bidden

roger manderscheid

Vakanz

hie knipst

séng fra

séng fra

knipst hien

hie knipst

séng fra

mat de kanner

séng fra knipst

hie mat de kanner
d’kanner knipsen hien
mat sénger fra

e fréndlechen hir
knipst

d’ganz familjen

hie knipst

de fréndlechen hir
séng fra knipst

de fréndlechen hir
mat der familjen
vum fréndlechen hir
hie knipst och
d’mier

si schreiwen eng kaart:
e schéine bonjour

vu pompisa

dann as
glécklecherweis

och déi vakanz

nees eriwwer

Roger Manderscheid

D’Patte pellen
op den Héichten

D’Patte pellen op den Héichten,
D’Giert verschédde Anscheldoft,
D’Grieser gréngen an de Griechten,
D’Bléien tréndlen an der Loft.

D’Heemche schiirpst an d’Piiplen dréien
Iwwer gramer Bloumewiel;

D’Schleke plénnren, d’Beie fléien,
D’Dréischel wuddert an der Hiel.

Réisch a runn sin d’"Wanterstuffen,
D’Diischelt op vun Hierz an Haus!
Huel dér Guckuck d’Takeschnuffen,
Jonktem, fléi an d’Fréijor aus!

Chr. Clement

Wouhin?

1

Um Gewan e Ménsch eleng

T as spéit

De Wand stéisst ém d’Nuecht an d’Gesiicht
E stdipt sech

Et déngt niischt —

E Rescht vu Liicht

Dann d’Angscht

2

D’Maschinnen haulen
De Bétong wiisst
D’Atome béselen
D’Loft as éimeg

De Ménsch as dout

Jos Berrens

E Verbatterten

En huet vill matgemaach am Liewen,

Lo as en d’Absébild vum Ongléck.

E sétzt a séngem Verwéllef vun Niwel
Ze wéimeren dribseg a quigsch.

D’Sonn as niischt,

De Grand as alles,

Eng eenzeg Frid: d’Matleed mat sech selwer.
All schwéiere Schiet gét era gelooss,
Wat gehierzt as, muss dobausse bleiwen.
Sou mautscht e séng Verdrésslechkit
Vernennt de Reen an d’Sonn.

E spiirt kidn eenz’gen Dram

A muss sou viru liewen.

Jos. Berrens

Chopin

Um Reebou hinken déng glénnereg Téin
A falen dir an de Schouss.

Si sprangen eraus an danzen,

Si danze mat mir:

Den Horizont hieft sech,

An ém mech dauscht et wéi Gléck.

Jos. Berrens



Op en Hoér no

war eng Manéier wéi eng aner, fir aus dem
g glechen erauszesprangen;

€nn sin ech aus de Féiss gaang wéi wa
t 2 Kollera hitten;

mar cdenen, déi ech nét ausstoe kann, war ech
o leif 2 fain, datt et hinne ganz onheemlech

—enzem Chef, ménger Fra, ménge Kanner, hun
= zlles gutt gehal, wéi wa si d’Helleg Schréft op
merer Sait hitten;

=== hun d'Regirung gelueft,

ey _w\chtungen hun ech unerkannt a
newonnert,

Hire Ministeren a Deputéierten hun ech
Hut afgedoen;

n all denen, déi et héiere wollten, gesot:

A bchwelermamm as di beschte Fra op
“ortesierdbuedem ..

o en Hoér no hate si mech agespaart.

ganz fest,

hues du de Som

zn de Buedem gedréckt;
Am Fréijoérg,

hun déng Ae versprach,
.am Fréijoér dderfs du

d'Sonn laanschtschécken,

fir dés Blumm ze plécken«

Wat as geschitt?

dSot mir

wél as dat do méiglech . ..
de Som huet nét gekéngt.

D’Geess

Et gung hir elle géint d’'Gemitt,
datt ronderém hirer Wiss

zwéi Meter héigen Drot war.
»Ech weéll frii sing, sot si,

»frii wéi de Vull am Wand,
frai wéi de Fésch am Mir.«
»Ech si ganz dénger Menungg,
sot de Wollef.

De Batz

E stung op engem Hiwwel,

ganz eleng fir sech;

d’Appel hu geliicht datt et eng gelleg Freed war;
d’'Waasser as mir am Mond zesumme gelaf;
d’Schlaang huet de Kapp schif gehal a gefrot:
»Wéi as et, wélls d’een?«

Ech hun un Uedem an Eiv geduecht

an un all dee Misiir,

dee se iwwert d’'Welt bruecht hun;

ech hun déi Baache vu Schweess gesin,

déi d’Schaffen eis zanterhir kascht hat;

an ech hun zur Schlaang gesot:

»Maach dech ewech, du niddertrichteg Zatzl

Wéi ech de mueren erwicht sin,
lug op méngem Nuetsdésch
en Apelbatz!

..an elo froen ech mech...

Den Appelter
am Laf vum Jor

E Réppegestell,
un deem sech nach en etlech giel-gro Fatzen
upaken,
fir sech géint d’Stierwen ze wieren;
eng Sétzgeleénheet,
mat friier Siicht, fir all déi Flacken,
déi sech nét zu der grousser Mass ziele wéllen;
eng Klunschel,
op deer sech honnerte vun hellgrénge Schieden
an der Fréjjoérssonn wiermen;
e Frénd,
deen eis vrun der Jhalousheet vum Himmel
verstoppt,
wa mir eis késsen.
René Kartheiser

Fetten-Donneschdeg

»Hass de well hiren wat dem Guy geschéit as¢,
dat waren déi éischte Wierder, déi de Francis mir
zougeruff huet, wéi mir eis méttwochsmures bii
der grousser Barridr begéint sin, fir, wéi all Dag
zesummen an d’Schoul ze goen. »Nee, sot ech
ganz erféiert, »wat as da lass mat himr« »Ma
heen, de Paul, den Arthur an den Emil se géster-
méttig hanner Juste mam Schlitt gefaren. Wi si
dunn eng Course gemat hann, as de Guy énner-
weeg vam Schlitt rafgefallen. De Paul kumm
direkt hannendraan, an heen as flang an de Guy
gerannt. Deen hat iwwerall wi, an hee konnt nét
méi op séngem Bee stoen. Di anner hann heen
dunn op de Schlitt gelaagt a se mat him bii den
Dr. Thinnes gefaren. Dee sot direkt dass d’Bee
gebrach wir, an heen as selwer mam Guy op
Klidrref an d’Spidol gefaren. Dem Guy séng
Mamm sot hee misst d’'manst eng Woch do
bleiwen.«

Ech konnt mir am éischte Moment nét richteg
virstelle, wéi dat as wann een eppes gebrach
huet, well ech war nach ni an deem Fall. An
Zeitungswitzen hat ech zwar scho gesin, wéi e
Mann ganz agebokelt am Bett lait, alles am Gips,
Arem a Been an der Luucht hinken, an da kénnt
séng Fra fir dass hie soll e Scheck énnerschreiwe
fir hiren neie Pelzemantel ze bezuelen. Sou hun
ech de Guy viru mir am Bett gesi leien, sii Bee
ganz am Gips, an déck verbonnen un enger Fi-
celle bommelen. Hien huet mir leed gedoen. Ech
war mir bewosst, dass hie lo laang nét méi rich-
teg kénnt spillen, dass hie vliicht iwwerhaapt ni
méi Fussball dierft spillen.

Mi wat mir méi no bei d’Schoul koumen, wat
ech de Guy émmer méi beneit hun. Hie konnt lo
nach am Bett leien a schlofen. Ech hun alt ge-
mengt am Spidol kénnt ee moiés sou laang
schlofe wéi ee wéllt. Dass d’Joffere well um 6
Auer mam Thermometer kommen, dovun hat
ech nach keng Anong,

Ir mir dunn ugefaang hun eis Hausaufgaben ze
verbesseren, huet de Schoulmeeschter eis nach
ganz offiziell gesot, »daf3 sich der Schiiler Breuer
ein Bein gebrochen hat und daf3 er jetzt im Kran-
kenhaus liege«. An nach eemol krute mir et
agetriichtert, mir missten oppassen a keng
Dommbheten um Schlitt maachen.

An der Paus as iwwer soss niischt geschwat gin,
wéi iwwer dem Guy sii Been. Jidderee wollt méi
genee wéssen, wéi dat as, wann een eppes ge-
brach huet. De Jhang huet erzielt wéi dat war,
wéi sii Monni d’lescht den Arem am Gips hat.

Weéi dat geet fir de Verband op den Arem ze
leén, a fir e spéider rém rof ze huelen. De Paul
huet der ganzer Klass natiirlech och genee er-
zielt, wéi dat Ongléck da wiirklech geschitt as.
Mir haten zwar all Matleed mam Guy, mi wa
mir eis virgestallt hun, dass hien lo € puer Woche
nét briicht an d’Schoul ze kommen, hu mir rich-
teg d’Flemm kritt, a munchereen hitt am éisch-
ten Aifer och alt e gebrachent Been oder eng
aner gebrache Schank mat a Kaf geholl, fir sou
eng laang Vakanz ze kréien.

14 Deg drop, dem Guy sii Bee war schons ver-
giess, wéi mir méttes an d’Schoul getrantelt sin,
sot de Georges op eemol: »Sot Jongen, dér ver-
geesst jo sécher nét, dass mer d’nichst Woch
heesche gin, well dann as d’Fasichtl« Richteg,
mir haten nach nét doru geduecht. D’Leit haten
och nach keng Télévisioun, an och am Radio
goufen se nét bestinneg un d’Fuesbaler erénnert.
»Lo as de Guy ewer sching beliffelt«, sot de Paul
ganz dréchen, »hee ka jo lo nét mat heesche goen.
Soll ich da lo mat him mussen delen, well he jo
soss keng Sué krétt« Hie krut eent schlecht
Gewéssen, well hie jo selwer irgendwéi mat un
allem Schold war. Déi di de Paul nét sou gutt
konnten ausstoen, ware gliich dofir, dass hie
mam Guy misst delen. Séng Komeroden awer hu
behaapt, dat wir nét wouer, hie kénnt alles fir
sech behalen. De Guy hitt niischt zegutt. Mir
goufen nét eens, an némme gutt, dass d’Schoul
ugaang as, soss hitte mir best¢émmt eng déck
Klipperei kritt.

An der Klass huet direkt een de Schoulmeesch-
ter gefrot, wéi dat da lo Fetten-Donneschdeg
mam Dele wir. De Guy kénnt jo nét mat heesche
goen; op hien dofir och iwwerhaapt niischt géif
kréien? »Ma da maache mir et och dés Kéier wéi
mir et bis lo an sou engem Fall gehalen hung, sot
de Schoulmeeschter. »Wann e Kand op Fetten-
Donneschdeg krank as, mi et muss wiirklech
richteg krank sin oder duerch eppes anescht ver-
hénnert sin, wéi an désem Fall de Guy, da kritt et
séng ganz Deel, grad esou wéi wann et derbii
gewiest wir«

Zwar waren se nét all mat déser Bestémmung
averstan, an hei an do gouf och gemault a ripos-
téiert, mi um Enn blouf hinnen dach niischt
anescht iwwereg wéi et esou ze maachen.

Déi Deg viru Fetten-Donneschdeg gung d’Ge-
plangs dann un; d’Rolle goufe verdeelt. De
Georges war dést Jor den eelsten,an domat auto-
matesch de Chef. Deen huet dofir ze suergen,



“uss zies ruche leeft, dass dee ganzen Trapp ze-
= bleift, a besonnesch muss hien oppassen,
n ze spéit kénnt, well dee kann eppes vu
Deel ofgehale kréien.
eis hat ganz vill Iddi fir eppes ze schaf-
sem Donneschdegmueren. A Gedanke
schon all verkleet, 2 munchereen én-
mers 2is huet bestémmt scho geplangt wat hie
zlles vun dem geheeschte Geld kafe kénnt.
Zw=t eng hun déck getéint, an an allen Eenzelhete
wwe, wéi se ugedoe wiren, wat si géifen
ellen, a wat hiren neie Revolver kascht
Anerer hu kee Pippcheswuert verluer iw-
wert huire Kostiim; si wollten eis iwwerraschen.
S.curz viru Métteg huet de Schoulmeeschter
m2ch eng Kéier widderholl, dass et ém zwou
lass géng goen, an dass mir fir freides keng
~zusaufgab hitten. Mi virun allem sollten déi
dem énneschten Duerf nét vergiessen an
oul ze kommen fir ze delen. Mir wéisste jo
eed.
zzach war niimlech déi hei. D’Kanner sin ém-
ner 2 4 Gruppen heesche gaang, D’Jongen an
= Medercher fir sech, an da waren déi nach emol
sogedeelt an d’iewescht Duerf an an d’énnescht
Duert. Déi di ém d’Gare gewunnt hu gungen
:iso am énneschten Deel vun der Uertschaft
neeschen, an déi di am ieweschten Deel doheem
waren, mussten do sange goen. Et as natiirlech
och getrennt gedeelt gin. Nu war et leider sou,
iass déi vun der Gare émmer eppes Klengs méi
kruten wéi déi iewescht. Dass dat déi fatzeg ge-
foxt huet, dat as jo wuel klor.
Fir der Saach opzehéllefen as dunn einfach vum
Léierpersonal beschloss gin, déi zwou Keesse
missten zesumme geluegt gin, fir dat eng Grupp
sou vill sollt kréie wéi di aner. Déi iewescht ware
frou, mi déi vun der Gare wollten nét sou rich-
teg dru goen, an de Schoulmeeschter huet scho
misse mat décke Strofen a Retenuén dreén, éi
mir agewéllegt hun.
D’ganzt énnescht Duerf, d’Kanner sougutt wéi
och hir Elteren hu sech géint dés nei Bestém-
mung gewiert. Bt stung zwar néirewou ge-
schriwwen, dass separat gedeelt misst gin, md
jorzéngtelaang war dat sou duurchgefouert gin.
Et war sou e Brauch, a fir e Gebrauch ze 4nne-
ren, wann et dobii och nach ém Sué geet, dat as
nét sou liicht.
Deeglaang luchen di zwou Gruppe sech an den
Hoér an hu sech zerklappt, an dat alles wéinst e
puer Frang. Md um Enn hat all Geknouters a

Geprotestéiers niischt gehollef an et as aus en-
gem Déppe gedeelt gin.

Meéttes, laang schons virun der ofgemater Ziit
waren déi meescht vun eis um Dill. Op der Aas-
selburer Strooss, bei der Epicerie hu mir eis all
opgestallt. All ware mer verkleet. Déi, déi sech
ewell sou laang gebretzt hate mat hire schéine
Kostiimer musste lo Faarf bekennen. Puer vun
hinne ware wiirklech flott rausgefiizt, mi de
Rescht war nét besser wéi mir aner.

De Serge war als Scheich verkleet. Aus engem
ale Leindech hat séng Mamm him e schéine
Lipp gebitzt. Sii grousse Siawel, den hien unhin-
ken hat, war vun der Kiirmes vum leschte Jor.
De Jhang an de Georges haten hire Schwésteren
hir al Kleder ugedoen, an si waren nawell zwee
richteg 1éif Medercher gin. De Pir as am
schwaarze Kostiim mat Dunn opgetrueden. Hie
war sou hallef Charlie Chaplin an hallef Oliver
Hardy. Ech selwer, ech hat sou allerlee, konter-
bont zesumme gewiirfelt Saachen un. En alen
Zilinder, de Palto baussebanne gedréit, puer
grouss faarweg Stécker op enger zerrassener
Box. Kuurz gesot, een zerfatzte Kiddel Déi
meescht énnert eis waren natiirlech als Cowboy
oder Indianer verkleet.

Puer vun dene grousse Jongen haten, wéi dat of-
gemat war, hir Zigaarskéscht fir d’Suén. Anerer
hate grouss Plastikstuten, fir de Fall wou mir
mol Séissegkete sollte kréien.

Punkt zwou Auer gung et lass.

»Hei kommen déi Elwénter Jongen

si heesche Fasichtsbongen,

si heesche fir Sankt Péitres

Sankt Péitres as een hellege Mann

deen den Himmel schléisse kann .. «

Fir d¢ischt gung et iwwert d’Gare, duurch
d’Stidtgesgaass, dann zréck d’Biwescher Strooss
rop, vun do d’Aasselburer Strooss aus. Jiddereen
huet mat gebliert, sou gutt wéi e konnt. Wat méi
haart, wat besser. Déi grouss hu schon opgepasst,
dass jiddfereen de Mond opgemat huet, a nét ein-
fach sou hannendru getréppelt as. »Wann s de
nét matséngs, da kréss de hanneno eppes afge-
halen«, huet et geheescht. Op dés Manéier hun si
och déi kleng a méi schei Kanner un d’Sange
kritt.

Vun dene Jore virdru wousste mir méi oder
manner wat déi eenzel Leit géife sprange loos-
sen; wie vill géif gin, a wien am kuuschtegste
wir. Ganz genee hu mir dann och opgepasst wat
d’Leit an d’Késcht geluegt hun. Hat eng Fra
d’Ongléck fir nét sou déif an d’Tisch ze griifen,
dann huet een den anere bekuckt an t’as eent
Gemirmels duurch eis Reie gaang, Dat war op-
filleg genuch an d’Leit wousste gldich ém wat et
géng goen.

Vu vereenzelt Leit war bekannt datt si déi lescht
Joren iwwerhaapt niischt gin haten. Si mir bei
sou en Haus komm, da ware mir ganz gespaant,
ob et dann dést Jor och rém sou wir. Mir hun
dann extra haart gesong, besser gesot, gebliert.
Déi Kéngsten énnert eis hun zum Schlésselslach
oder zur Spléck vun der Bréifkéscht ra gejhaut.
Huet trotzdeem niischt sech gerouert am Haus,
da gouf gefleet an et sin alt mol béssche méi
schlémm Wierder gefall.

Huet eng Persoun awer eent »déckt Stéck« an eis
Késcht gehiit, ware mir zefridden, an dem »edle
Spender« hu mir souguer en zweet Liddche ge-
song. Aner Leit soten einfach si géifen nét méi
sou vill gi wéi soss déi aner joré, well dI'Sué jo
nét aleng fir eis wiren. Mir misste jo mat denen
aus dem ieweschten Duerf delen.

Sou si mir d’Aasselburer Strooss rop getréppelt,
wou eise Frénd Guy gewunnt huet. Hie souz an
der Stuff, d’Fénster war op, an d'Ridoén zréck
gezun. Vu wiitem huet hien eis scho gesin. Hien
huet och gelaacht a gewénkt wéi mir bei d’Haus
koumen, mi a séngem Gesiicht huet een dach
gesin datt d’'Laachen him schwéier gefall as. Hie
wir vill léiwer énnert eis gewiest. Well d’Stuffe-
fénster nét héich vum Buedem war, konnte mir
fein mat him schwitzen; souguer sii Bee krute
mir gewis.

De Guy selwer huet eis du nach eent »déckt
Stéck« an eis Keess geluegt, an dofir hu mir him
a sénger Mamm zwee extra Liddercher gesong.

Wéi mir eis rém opgestallt hu fir weider ze goen,
béckt séng Mamm sech aus der Fénster a rifft:
»Sot Jongen, laustert mol. De Guy konnt jo dést
Jor nét mat heesche goen, ma dofir lat heen eech
all a, fir bei hee Kaffi dranken ze kommen.
Kommt sou géint 5 halwer 6, wann der mam
Dele fierdig séd, rém séier heihén. Dann as alles
fierdig, Wat haalt der dovan?«

Sou eppes hate mir eis nét erwaart. Keen Ablack
hu mir gezéckt, an hu wéi op Kommando all
ugefaang ze jaizen an an d’Hinn ze klatschen. Vu
Freed si mir gesprong wéi kleng Kanner. Op
Fetten-Donneschdeg Kaffi drénken, dat hate mir
nach ni. Mir woussten zwar dass et dat op de
Nopeschdierfer nach géif gin. Do gungen d’Kan-
ner schons e puer Deg viru Fetten-Donneschdeg
heeschen: Aer, Miel, Zocker a Speck. All Jor huet
dann eng aner Fra, déi Kanner derbii hat, fir
d’ganzt Duerf Fuesent gebak. Mir hun &mmer
némme Suén ofgeholl, heiendsdo mol eng Séis-
segkeet. Awer datt ee fir eis gebak huet, dat war
bis lo nach ni do, an dofir ware mir hell be-
geeschtert dovun. Et war mol eppes Neits.

Op de leschten Deel vun eisem Tour duurch
d’Duerf gung et vill méi séier wéi virdrun. Et
war wéi wann eng onsichtbar Hand jidder een-
zele vun eis weider gedréckt hitt. Eis Liddercher
hu mir nach sou rofgeleiert fir némme séier
virun ze kommen. Dene meeschte war et lo sou-
guer eendun wat d’Leit an eis Keess geluegt hun.
D’Geschiftsleit hu ganz verwonnert gekuckt wéi
mir amplaaz vu Suén lo Liewesméttel gefrot hun.
Sou musste mir all Buttécksfra erzielen, datt mir
bei Breuesch Fuesent gebak kriten, an dass mer
dofir Miel an Zocker fechte géifen.

Soubal wéi mir beim leschte Geschift passéiert
waren, sin der zwee vun eis lassgaang, fir all di
geheeschte Saachen ofzeliweren. Wéi si koumen
war den Deeg zwar fierdeg an di éischte Kichel-
cher ware schons gebak. Dem Guy séng Mamm
konnt awer di gutt Saache behalen an domat hir
Spénnche rém opféllen, well si hat jo alles vir-
gestreckt. De Raymond an den Emil duerften
souguer e Verwurelte schmaachen fir sech rém
ze stierken, well si jo sou schwéier ze droen
haten.

Mir aner hun di lescht Haiser nach geklappt, a
sin dunn sou séier wéi nach keent Jor virdrun an
d’Schoul gelaf. Déi aus dem ieweschten Duerf hu
schons am Haff gespillt, an de Schoulmeeschter
war amgaang hir Suén ze zielen. Déi Ziit hate
mer nach keng elektronesch Rechemaschin an



ser Schoul Alles musst nach vun Hand zesum-
mepemsit an dividéiert gin. Véier Jongen hun zu
“icmer Zaie dés Operatioun ausgeféiert, fir jo
cuzechst all Feler ze vermeiden. 134 Frang a 15

houlmeeschter huet dunn aus sénger
h iwwerall 5 Su derbii geluegt, an sou
wmur pcderee vun eis 135 Frang, Et goufen sou
*.cipercher vun 135 Frang gemat wéi Jongen
2, plus een extra Kéipche fir de Guy. Lo
Zeermz mir zwee an zwee an de Klassesall kom-
men zn de Schoulmeeschter huet jiddfer Jong
2= Deel an d’Hand geluegt.
- zus dem énneschten Duerf kruten och dést
or rem e puer Frang manner, well mir mat de-
e ieweschten hu missten delen. M4 déi gutt
n déi nach op eis gewaart hun, waren ganz
fir eis. Dat war méi wéi eng Entschiede-
r déi verspillte Suén, an dofir huet och kee
méi geknoutert. Déi aus dem ieweschten

Druert waren natiirlech fatzeg neidesch op eis,
== mir waren dés Kéier déi Glécklech, an dat
et eis gutt gedoen bis an déi déck Zéif.

1. Hellewech si mir d’Duerf a gelaf, iwwert
~Barriere an et war knaps 5 Auer verbii, du hun
“=1 gischt beim Guy. un der Dir geschellt. Sou
ht, ouni Emwee an ouni ze spillen as wuel
sclen e Kand aus der Schoul heem komm.

Am ganzen Haus huet et gericht wéi an enger
Bakstuff. An der Stuff selwer war gedeckt. Um
Desch, op der Fénsterbiink, je iwwerall wou eng
Plaz war fir eppes ze stellen, stungen d'Tasen,
d'Pattercher an d’Telleren. Mir ware jo schliiss-
lech zu 20 Jongen, a sou grouss war et nét an
hirer Stuff. De Guy huet am meeschte Plaz ge-
braucht, well sii Been huet missen op engem
Stull leien. Mir aner hun eis gedréckt a ge-
quétscht, mi keen huet sech beschwéiert. -

Weéi mir endlech all eng Plaz fond haten, gung
d’Kichendir op, an eis gutt Kichen huet zwee
grousser Kémp erabruecht, voll Verwurelter.
Grousser a klenger, gutt knuspereg gebak, all
schéi wiiss gepuddert.

Wat war dat eng Freed. Wéi auserhéngert si mir
iwwert d’Kichelcher hiergefall. "T hit ee kénnte
mengen, mir hitten nach ni an eisem Liewen sou
eppes giess. Wéi dunn och nach d’'Wafelen an de
Schockelaskaffi zerwéiert goufen, dunn as et stéll
gin an der Stuff. *T huet kee méi geschwat,
némme méi Gemaufels a Geknitschs. Heiensdo

huet een, deen zevill verfroosse war, sech un
engem ze décke Maufel verschléckt. Séng Nope-
ren hun him missen op de Réck klappen, fir dass
hien rém zou sech sollt kommen.

War eng Schossel eidel, gouf se gliich nees ge-
féllt. Dem Guy séng Mamm wousst, datt sou
Bouwen e gesonnten Appetit hun; si hat der jo
selwer zwéin am Kascht. Och de Guy hat sii
Spaass an déser grousser Gesellschaft. Et war
och eng kleng Iwwerraschung fir hie selwer, well
réischt moies hat séng Mamm him gesot, dass si
wélles hitt sou e Kaffiskrinzchen ze halen, fir
him domat eng Freed ze man.

Wéi mir dunn all puppsat waren, a kee méi eppes
erof krut, as de Georges opgestan an huet dem
Guy e Kuwir gin, an deen hien d’Sué gestach
hat. De Guy as feierrout gin am Gesiicht an huet
geglénnert vu Freed. Hien hat nét esou richteg
gegleeft, dass hien eppes sollt matkréien. Sii
Brudder hat him zwar erzielt, wat de Schoul-
meeschter gesot hat, mi de Guy hat dem Spill-
chen nét sou richteg getraut. Och séng Mamm
huet eis merci gesot an eis gelueft, dass mir dach
all fein a gutt Jonge wiren. Mir sin émmer méi
stolz gin op eis selwer a si bii all Luef e Stéck
gewuess.

Dono dierft nach jiddereen dee wollt e Witz er-
zielen, natiirlech kee knaschtegen. Dass et dobii
héich hier gung, dat as jo wuel keng Fro. Wéi mir
nach eemol eis Heescheliddercher alleguer ge-
songen haten, war et héich Ziit fir heemzegoen,
well et war scho stackdiischter dobaussen. Di
allermeeschten Eltere wousste wuel, wou mir
dru wiren, an si hun sech keng Suerge briichten

ze man, mi um 7 Auer war et dach Ziit fir heem-
zegoen.

Doheem hu mir alles ganz genee erzielt, mat
allen Eenzelheten, an eis Mammen hu misse
gewuer gin, dass nét si, mi dem Guy séng
Mamm di beschte Verwurelter an di knusperegst
Wafele géif baken. Mir hun si gediringelt, si
missten onbedéngt dat gutt Rezept froe goen.
Zénter désem schéinen Dag sin ewell vill Jore
vergaang, an eis Kanner si well bal sou grouss,
dass si kénnen heesche goen. Vill vun dene Jon-
gen déi deemools derbei waren, hun sech kom-
plett aus den Aé verluer, an ech sin iwwerzeegt,
dass déi allermeescht sech nét méi un dése Fet-
ten-Donneschdeg erénneren.

Dem Guy séng Elteren si leider och nét méi én-
nert eis. Séng Mamm huet dés Fuesent némme

knaps drii Joer iwwerlieft. Si, wéi hir ganz Fa-
mill, haten am Krich ganz vill matgemat, an si
war krank aus dem KZ heemkomm. Ziitweis
huet et sou ausgesin wéi wann si hir schwéier
Krankheet iwwerwonnen hit, mi leider war et
nét wouer.
Haut, wann ech op Fetten-Donneschdeg d’Kan-
ner gesi vun Haus zu Haus resen, an hir Lidder-
cher sangen, da kénnt mir ganz vum selwen dés
kleng Geschichtche gliich rém an de Kapp.
Voll Verwonnerung muss ech dann émmer rém
feststellen, wéi dem Guy séng Mamm et dee-
mools sou gutt verstan hat, fir eis Lémmele mat
sou wéineg sou eng grouss Freed ze man.

Marcel Lamy

Photoén: Roger Spautz, Wolz

Biiro an Téléfon: 470612

D’Actioun Létzebuergesch huet zénter dem 1. Juni 1981 e Biiro kritt;
en as am Bredewee 5, Létzebuerg. 'T as och en Téléfon do mat
engem automateschen Antwertapparat. Wann Dir elo eppes bei der
Actioun Létzebuergesch wéllt froen odder bestellen, da rufft de
470612 un. Wa keen am Biiro as, gét Aert Gespréich op Band
opgeholl an d’ Antwert kritt Dir a kuerzer Ziit.

Deer schéiner Gins Seidefieder hir Ennstatioun™®

1

“wmmert Millioune Kroune Bounen, dat war
e meuchsten Zuel, déi a ménger Kannerziit op
- z=worf gouf, wann et an den Didlénger
o matt ém d'Schwadronéiere gong,
ech se hei gebrauchen, dann as et nét
iir spzstrompen. Neen. Hei soll si némmen eng
memens grouss Ziffer duerstellen.

~conert Millioune Kroune Boune Ginse gin
wesrer d'Welt ém d’Feierdeg ausgangs dem ale
2fangs vum neien, heemgedroen.
Fm un: Kachdéppen ...

“: =5ans nach lieweg, da gét si emol fir unze-
“mwen, geschluecht a geplaimt. Dat geschitt an
2er "Wiaschkichen, der Garage, dem Keller oder
=m7zch dobaussen an der Plitz. A wann si dann
ner mel schnaddere kann, kee Kapp a kee

esch ldit, da kritt si de Bauch voll gutt
= gestoppt, déi si sech zu Liefziite be-
cemmt gir selwer dra getisselt hitt.

ergitzt d’ganz Famill sech dann um
wonnerbare ngeféllte Ginsebrot.

_ch méng Kandskanner, e grousst Meedchen an
= zrousse Jong, haten dése Wanter eng lieweg
~ins heembruecht. Mat deem Ennerscheed
zwer, dass et nét drém gong, d'Déier ze
luechten, mi am Kontrir, sii Liewen ze
retten.

“n dofir: Neen, fir séng Ennstatioun am Kach-
Zzppen, ma jo, fir ee glécklecht Ginseliewen!
“1s0, op Neijjoérsdag haten déi zwee Kanner eng
:userhéngert an hallef erfruere Gins an der
Gewan fond.

Dwes virdrun, op Sylvester, hat dee ganz uerge
Wanter vun ufangs 1979 d’ganzt Land sténter-
lech mat Schnéi an Ais iwwerfall. De Findel huet
den 1 Januar eng Minimaltemperatur vu 17,9
Grad gemellt, déi niddregst zénter dem 1. Januar
1947!

Esou hat et och d’Gins erwéscht. Hiirt Fieder-
kleed stouch voll Ais a Schnéi wéi d’Kanner si
fond hun, an et war och soss niischt méi do fir ze
friessen. Steif an zesummegeduckelt sutz d'Gins
am gefruerene Schnéi, wéi wann s'um Enn wir.
D’Gewan hei, dat war eng grouss Wiss an en-
gem Hank zwéschent uewen engem déiwen ale
Bésch dee voll klor Waasserquellen as, an €énnen
der ganz verdreckster Uelzecht. E schmuelen
Oflaf mat klorem Wisserchen as aus dem Bésch
eraus den Hank a stautege Kréngelen erof ge-
trintelt, an huet e puer Pill an Démpelen uge-
luegt. Dat alles loug nét wiit ewech vun de

er

Kanner hirem Heem, a war eng vun hire I¢ifste
Spillplazen. :

Op dir grousser a roueger Wiss haten sech zén-
ter dem Summer dridi defteg beige-gro Ginsen
niddergelooss. D’Gins, déi d’Kanner op Nei-
joérsdag do fond hun, war déi lescht vum Trio.
Vu wou waren si hirkom? Waren si duurch
d’Loft geflunn an hun sech dunn op eemol ganz
einfach vum Himmel eroffale gelooss? Oder
waren si zu Fouss ugewatschelt komm? Ginse si
gutt zu Fouss a gutt am Fléien, a wann si och um
Aerdbuedem schwéierfilleg wiirken, dann awer
nét an der Loft, do sin si majestitesch ...

Waren déi drii vldicht ugaangen aus dem grous-
sen ale Schlasspark aus der nimmelechter Géi-
gend? Do stong ee Schlass an e puer Niewe-
gebaier zénter Joer an Dag eidel. De Park war no
an no verwéldert, sii grousse Weier loug doudeg
an diischter zwéschent uralen, herrleche Beem
vun allen Zorten. An ee Gefligelhaff deen derzou
gehéiert, gouf ausgeraibert. Wéi konnt et anescht
sin? D’Piderdsstill goufen un eng Reitschoul ver-
lount, an dir och Island Pierdercher fir Kanner
gedabbert sin. Haut steet d’aalt Schlass erém an
sénger nobler Schéinheet am gutt énnerhalene
Park. De Weier gouf gebotzt, mi en Hingerhatf
gét einstweilen nét méi ageriicht. Dat as haut vill
ze vill eng ugréffeg Wuer! Aus de Pierdsstill
goufe Garagen. Soss as alles wéi fréier. Mat deem
Ennerscheed, dass haut némme méi Chinesesch
am Schlass geschwat ggt . ..

Am Fong sin ech iwwerzeegt, dass déi drii Gin-
sen ausgezunne Schlassginse waren. Si haten
esou en houfregt Optrieden an hun d’Schniewele
faméis héich gedroen a giir opgerass . ..

Si waren, ewéi gesot, am Ufank zu drdi. Mi op
eemol waren et dér némme méi zwou. Do hat
eng sech am Nométteg mat bluddegem Hals
midd am Gras geschleeft. Wat war geschitt? Hat
e Fitschefeil, eng Charge Schrout, e Steen si ge-
traff? Hat si sech selwer blesséiert? Den aneren
Dag war d’'Déier verschwonnen a gouf ni méi
gesinn. Hat et sech an een ofgeleénen Eck ver-
kroch fir roueg ze sin, an as do gestuerwen?
Oder hat d'Wonn um Hals uerg gebrannt an
d’Déier wollt am Waasser vun der Uelzecht
Helong sichen, an as do, geschwicht, énner-
gaang? War och vldicht een et an der Diischtert
stiele komm? Dat alles gouf een ni gewuer . ..

Eng ganz Ziit waren déi zwou aner Ginsen
dunn erém roueg beim helle Wisserchen an der

grousser Wiss. Bis dunn op eemol och déi zweet
verschwonnen as. Spurlos . ..

Ob hir Ennstatioun e Kachdéppe war, dat gouf
nét bekannt.

Op Neijoérsdag gouf déi drétt, wéi gesot, a ganz
miserablem Zoustand, vun de Kanner fond, wéi
déi mat hirem Schlitt den Hank erof glétsche
wollten. D’Gins war dunn nét méi beige-gro. Si
war wiiss vun Ais a Schnéi deen an hire Fiedere
stouch an drun hong »Mi so, du bas jo elo eng
richteg Schnéigins .. « sot de grousse Jong an
huet gelaacht.

D’Kanner hun d’Déier, dat do zesummeduckelt
am gefruerene Schnéi gehuppt huet, opgehue-
wen. Si hun hire geplangte Wantersport si ge-
looss, fir d’Gins bei sech heemzedroen. Nach
eng Nuecht dobaussen, hitt si bestémmt nét
iwwerstan.

D’Déier huet sech wuel liicht huele gelooss, mi
d’Matewechhuele war nét einfach. Et war gutt
schwéier a wollt émmer ugoen. D’Kanner hun et
awer gepackt an de Wee war nét wiit. Fir £'Géns
besser ze zéssen, hun d’Kanner hir en ziertlecht
Schlofliddche gesongen.

Doheem gouf d’'Gins gebotzt, ofgedréchent a ge-
fiddert. An si huet sech alles gir gefale gelooss, a
geschwé ganz wakefeg rondém gekuckt. Si gouf
gestréilt an huet dobii lues gepotert ...

An do krut si och en Numm. A well hir Fiederen
esou douce, esou blénkeg a glat waren an eraus
gewuess sin aus engem Béndel flackeger Seide-
plommen, hun d’Kanner si ouni ze zécken,
»Seidefieder« genannt. Deen Numm war schéin
an huet och gutt op si gepasst, egal ob et eng
Ginsejoffer oder en Hierchen, en Untert wir,
wat d’Kanner nét woussten. Fir si war et ganz
einfach: eng Gins, a vun elo un: d’'Gins
Seidefieder.

De Kanner hir Mamm huet an den Déieren-Asyl
teléfonéiert, fir ze froen, ob d’Gins do énner-
komme kénnt, bis d’'Wieder besser géif? Sollt hir
Ennstation d’Déieren-Asyl sin? Dat gong nét.
D’Stémm um Téléfon huet ganz erféiert iwwert
esou eng Zoumuddong geklongen. Et war jo och
an der Zounuecht vum Neijoérsowend, engem
Festowend ... »Em Gottes Wellen, neenl« huet
et aus dem Apparat eraus geschaalt. »Mir mussen
eis schon ém Honn a Kazen, Randbéischten a
Pierd kémmeren, a kénnen eis nét och mat Gin-
sen ofgin..« :

De Kanner hire Papp huet dorophin am Garage
e provisoresche Ginsen-Eck ageriicht, an de

Fiederbéndel sutz geschwé ganz glécklech an ze-
fridden an séngem Refugium.

Den anere Muergen hun d’Kanner sech op de
Wee gemat fir Ginsefudder anzekafen, a gewuer
ze gin, mat wat een esou ee Kaschtginger
fiddere kénnt? Si kruten z B. och gequellte
Grompere rekommandéiert, mi d’schéi Gins
Seidefieder wollt niischt dovu wéssen. Si huet se
einfach stoe gelooss.

De Papp hat sech an der Zwéschenziit Maschen-
drot verschaaft a fong un, e richtege Stillchen
am Garageneck anzeriichten. An d’Déier huet
sech ganz roueg aus séngem Verschlag eraus-
huele gelooss, et as roueg am Raum spadséiert
bis et gesouch, dass do ee Mann mat Hummer an
Zaang séng Wunnéng ofrappe géif. Do as et on-
roueg gin a fingt un sech ze iergeren, jiizt a
schléit dem Zammermann den décken, haarde
Schniewel an de Réck, rappt u séngem
Pullover. ..

Nu jee, déi Opregong gong och eriwwer, a wéi
den neie Stillche fierdeg war, sutz d’'Gins Seide-
fieder erém breet an houfreg an hirem waarmen
a rouege Ginse-Wénkel. Si huet deen och daper
verdedegt. Wann ee baussen un der Dir ge-
fréckelt huet, da fong si un esou haart ze jiizen,
wéi séngerziit hir beriihmt historesch Ahnen zu
Roum am Capitol. War et dann ee vun »hire
Leit« deen erakoum, dann huet si fréndlech
gepotert...

Kuurz drop as de Papp fir aacht Deg mam Auto
fortgefuer, an d’Gins hat de Garage fir sech
eleng, Da sutz si roueg an hirem Schloff, si konnt
vu Lafen a Fléien an der fréscher Loft dremen
an huet sech nét gemuckst. Wann d’grousst
Meedchen dann hiirt Leér botze koum, da konnt
si eng Weil am Garage spadséiere gon. Ma Gare
la Mine! wann et erém geheescht huet, hannescht
an de Stillchen! Da gong de Kaméidi lass. Dat
war all Kéier ee richtege Krich, deen alt eng ge-
schloe Stonn dauere konnt! D’Gins huet da ge-
jaut datt Gott erbaarm! Si huet wéll mat de Flil-
lécke geschlon, an och probéiert ze biissen ... Et
war geféierlech gin. M4 dat muss ee verston.
D’Déier hat es genuch do agespaart ze sin. Et
huet sech erém staark gefillt a wollt fort. Eraus
aus dem Prisong an an d’frésch Loft . ..

Weéi de Papp erém koum, huet et am Garage
faméis »geginst, an de Wantergaascht krut ge-
kénnegt. Dat war dat eenzegt richtegt. Jo, ee
Wunnéngswiessel konnt némme gutt fir d’schéi
Gins Seidefieder sin. Fir si wir et op d’Lingt



mgesoms  gewiescht, hire Schloff mat enger
Siemmmicursch ze delen . . .
tmmssstoen Garage? Neen!

© muer oon awer nét geheescht, d’Déier mir-
miesscte-Cir-naischt auszesetzen oder qgal wuer ze
g “we=m Etosollt et gutt kréien. En Ennerdaach
mue e Auslaf, gesonte Kascht, verstinneg
Semamciong a gutt Wuert. Dofir huet d’Mamm
wie mows Déierefréndin opgesicht, déi nét wiit

Zirekt beim Bésch wunnt, a fréier selwer
sumsen 20 Hénger houl. Den Héngerjuck huet
mwcn oestan, an eng grouss Wiss mat engem
~omie ronderém  huet zum Wiese gehéiert.
W iss war ofgedeelt, op der enger Siit hat nach
=1 «=urzem en leselchen d’Kanner aus der Em-
sowenc ugezun. Haut tréppelt a spréngt en
w2 Ponni do op der Weed. Déi aner Siit krut
¢ scner Gins Seidefieder.
3 sland Ponni as ee stimmege Kirelchen,
omo-wziss mat apaarte mandelformegen Aen am
wweiren Island-Péderderches Kapp. D’Munn as
ne . deck, wulleg a laang, Si fillt erof iwwert den
“is an d'Schélleren. Zwéschent de klengen
w=ren hidngt nach een décke Putsch Hoér wéi

ure! Och de Schwanz as hell a laang. E
oniceft e bal iwwert de Buedem, a2 wann d’Déier
==, dann danzt de Schwanz. D’Hoér vun der
\lunn flélen am Wand no alle Siiten a falen
wwert d’Aen. Da kuckt d’Fillepierdchen d’'Welt
wet duurch e Rido, et réselt de Kapp fir mat sén-
z=m Hoér am Wand ze spillen, a wéiert fredeg,
Wéi ech et fir d’éischt gesouch, do hun ech mech
Zirekt un e Schaukelpierd erénnert, dat mir
XNanner ufangs dem Joérhonnert doheem haten.
Dei zwee Pierdercher, dat aus ménger Erénne-
rong vun deemools, an dat liewegt hei, hun een
zn dee selwechte Verglach. An dat besonnesch
duurch d’Hoér. Mat deem Ennerscheed natiir-
lech, dass deem éischte siint aus engem Kapp
aus Lieder, an op der Stir iwwer d’Aen aus Glas
foulen, an deem anere sdint aus lieweger Haut
eraus wiisst an iwwert waakregen Ae steet ...
Den Island Ponni as nét némme schéin, en huet
och e schéinen Numm. Deen as Sandro, eng flott
Ofkiirzong vu séngem Dafnumm Alessandro!
Dee koum de Leiden awer ze émstindlech vir fir
den Hausgebrauch, a gouf beschnidden . ..

Jo, 'Madamm huet d’Gins direkt mat oppenen
Arem a frouem Hierz ugeholl. An hirer Freed
huet si hir fir d'Fréijoér e klenge Plastiks Basséng

versprach. A sollt si sech langweilen, eng zweet
Giins fir mat dran ze puddelen!

Et as jo klor, dass de Sandro déi Siit vum Drot,
an d’schéi Gins Seidefieder dés Siit, sech an
engemfort virwétzeg bekuckt hun. Dann huet de
Ponni alt gewéiert, an d’'Gins geschnaddert. A
jo! Jidderengem séng Sprooch... Et gong der
Giins Seidefieder awer nét duer, de Sandro ém-
mer némmen duurch e Gelinner ze gesinn. Si
wollt bei den Hii-Koko. As hien hir och vliicht
bekannt virkom, vu fréier aus dem Schlasspark,
wou séng Famill jo vertruede war? Oder vun ir-
gendwou anescht, wou si op hire Striifflig hikom
war? Island Pierdercher gin et jo zénter enger
Ziit eng ganz Parti uechter d’Land.

Fir bei hien ze kommen, breet ¢'Gins an engem
kurajhéierten Ament hir Flillécken aus a fléit
iwwert den Drot, dem Sandro virun d’Féiss.

Och de Sandro as e gesellege Borscht. Dat konnt
ee gesinn, wéi laanscht sidi Gebitt eng Strooss
ugeluegt gouf. Déi Aarbechten hu vill Trafik a
Kaméidi mat sech bruecht, vill Hin an Hier vu
schwéiere Maschinnen, déi vu muerges fréi bis
owes am Brulli Mitsch op an of gewinzelt sin.
Et konnt ee soen, dass d'Rou vum Sandro sénger
Friddensinsel doduerch gestéiert wir, an unhue-
len d’Pierdche géif dorénner leiden. Dat lescht
war awer guer nét de Fall Am Kontrir. De
Sandro as émmer méiglechst no bei de Chantier
gesprongen. An do huet jiddereen hien kannt a
mat him geschwat. Dat war dem Ponni sénges.
Hien as nét méi gewach. E blouf roueg bis iw-
wert d’Saboén am Dreck stoen a war glécklech
no bei Ménschen ze sin, an do de Spéktakel an

den Duurcherneen ze genéissen!

Dofir kénnt e mengen, d’Gins wir gutt vum
Piderdchen émfaang gin, wéi si op eemol op séng
Weed gesaust koum ... Mid den décke Fieder-
béndel as leider vun uewen erof gefall a wéi ee
schwéire Plach vrum Sandro niddergaang, an
huet hien doduerch vliicht erféiert! Wollt hien
den ongeruffene Gaascht gliich verjoen oder
wollt hie mat him spillen? De Ponni as fir
d’éischt emol an engem laange Spronk hanner-
zeg gaangen, blouf dunn een Ament stoen an
iwwerleet sech d’Saach. Hien erkennt sii vis-
a-vis vun ddr Sait vum Drot, a fingt u ronderém
ze dubberen.

Elo war et un der Gins fir Zerschrecken. S1 as
fortgelaf. De Sandro hannendrun, an dat ronde-
rém de ganzen Zonk. D’Pierdche krut d'Gins alt
ze paken, déi huet gejaut, an et si Fiederen a

Plaimercher iwwert d’Gras an duurch d’'Loft ge-
flunn. Et bloufen der och um Getraisch hinken.
D’Villercher konnten se hanneno plécke fir an
hir Nischter anzebauen oder si duckeleg ze
polsteren.

Et war also keng spaasseg Noleferches Parti, kee
juxegt Finkes, wat do um Sandro séngem Wues
opgefouert gouf. Et huet éischter no »Raiber a
Gendaarm« ausgesinn, enger wéller Juegd ge-
glach ... Jiddefalls as een ausgeloossene Natur-
borscht 2 la Island Ponni kee Spillkomerod fir en
émfindlecht Fiedervéichen! Ganz duurcherneen,
ganz verwallt gesouch hatt guer nét méi no
enger defteger Schlassgins aus. Jo, et war
némme méi e Plimmi, eng Spillsaach, en ame-
séierlecht Spillgezei fir de mutwéllege Sandro!
Eppes steet och fest: An der Déierewelt gin et
nach laang keng paradiisesch Zoustinn, an de-
nen de Wollef mat dem Limmche spillt, wéi
d’Bibel dreemt.

Der schéiner Gins Seidefieder war de Geck
dunn och gréndlech vergaang. Si huet sech esou-
bal et némme gong, erém iwwert den Drot ge-
mat. An der Opregong war si awer un dat falscht
Gelinner geroden. Et war dat baussewennegt,
an si as op der Strooss gelant.

Dee grousse Jong, deen d’'Déier séngerziit gehol-
lef hat aus Schnéi an Ais ze retten, stong jhust do
um Wee fir dem Spillche vu Ponni a Gins no-
zekucken. Et war iwwregens nét déi éischte
Kéier dass hien d’'Gins opsiche koum. Wéi déi
dunn iwwert de verkéierten Drot gebonzelt
koum, do erwéscht de grousse Jong se, an dréit
se hannescht an hire Schippchen. Dofir huet
hien de laange Ginsenhals fest laanscht den
décke Ginsebauch geluegt. Esou war d’Véiche
gebinnegt a konnt énnert dem Arem mat ewech
geholl gin. De Jong hat gesinn, dass d’Madamm
et esou méich. Si huet dann d’'Déier esouguer
nach an ee Kicheschiirtech gewéckelt, fir et bes-
ser heemzedroen, wann et erém ugaang war.
Stécht d’Aangscht der schéiner Gins nach én-
nert de Fiederen? Ennert denen, déi nom Inter-
mezzo mat dem Sandro nach Rescht blouwen?
Wann si am Motzeck vun hirem Schiethaischen
huppt, an et kénnt een no bii fir mat hir ze
sproochen, da leet si den Hals de laange Wee wéi

eng Schlaang iwwert de Buedem a fingt u ganz
uerg ze piifen ... An dat wéllt soen: Pass op, mat
mir as nét gutt Kiischten iessen! Laang genuch
gouf ech hin an hier geschleeft a geplot. M4 dat
loossen ech mir nét méi bidden! An dass Jidder-
een et weess: Ni an némmer gin ech eng vun de-
nen honnert Millioune Kroune Boune Ginsen,
denen hir Ennstatioun Kachdéppen heescht . ..
Dem Déier sii béisen Tounfall gét no an no méi
roueg, Et hieft den Hals erém op vum Buedem 2
streckt en nees héich an d’Luucht. Hatt as op en
neits stolz a potert lues, émmer méi lues, fir sech
ganz eleng, Hatt schwitzt mat sech selwer.
Mi ech weess Bescheed. Ech fille mech an
d’Déier eran. An denken: Ee laangt an hoffent-
lecht glécklecht Liewe muss nach virun der
schéiner Gins Seidefieder leien. M4 dee Liewes-
laf wierd alt nét émmer glat verlafen. Méi wéi
eemol wierd si nach probéieren auszebriechen,
fir sech eng Ofwiesselong déi Siit vum Zonk ze
sichen. An dat besonnesch wann eng méll Fréi-
joérsloft hir kleng Welt duerchernee bréngt. Mi
vliicht as dann eng zweet Giins do, déi si zeréck-
hilt? Wann nét, fént si den Heemweee dann
émmer erém?
Eppes awer steet fest, egal wat och nach kénnt:
Wann et emol mat der schéiner Gins Seidefieder
heinidde guer nét méi geet, da spaant si hir Flil-
lécken extra breet auserneen a verléisst den
Aerdbuedem ee fir allemol a majestéiteschem
Flock. Brécht aus fir émmer. Klémmt an
d’Luucht a fléit hirer Wee. Emmer weider fléit
se, émmer méi wiit. Wellt si de Ginsenhimmel
sichen? En usteieren? Hir Ennstatioun dran
erliewen?
Dat géng awer nét. Och eng Gins fént deen nét.
An si géif och nét agelooss. En ale Volleksglaf
verbitt dat. Do heescht et nimlech, de Ginsen-
himmel wir némmen do, fir d’Séilecher vun den
ongedeeft  gestuerwene Puppelcher — opze-
huelen ..
A well d’schéi Gins Seidefieder da soss néierens
énnerkéim, sief dés Geschicht hir Enn-
statioun ...

Ry Boissaux

Aus dem Buch: Kannerstonn — SO.S. Kannerheem, Miersch —
Postscheck 65-65.— 520 Frang.



Brlquette

war am dréchene Summer 1959. Och zu Ster-
memics, het vir an der Belsch, gouf d'Weed rar, an
Kéi a Schof ofgeschaaft gin
1 wer 2z Bauer Schmidje frou, wi eng Fra aus
sz Grznd-Duché komm as, fir e Schof ze kafen.
inner huet hér niimlech de Park net
me gemcint, wéll en huet d’Hee nét méi ge-
= Zenter enger Ziit as en op d’Schmelz
zzang, an en huet do esou gutt verdingt!
“© must im onnétz geschingt, datt séng Fra sech
wucs sollt mat Karnéngercher an enger Kou

v zs 10 einfachg, sot de Monni zur Madamm
[ Marx, »géi, kaf der e puer Schof, déi weden
e ParL esou kuel wi wann e mat engem
Susrmesser gemeet wier.«

=m Sénn koum d’Madame Marx no Sterpe-
2 s1 huet dem Hir Schmidjen dat bezuelt,
verlaangt huet: 4 200 Frang fir d’Briquette
=t Zwee Lammercher Déi hu Mustang a Flecki

= wéi sollt dMadame Marx déi Déieren iwwer
*=renz eriwwer no Habscht huelen? Sterpenich
~{ bscht si wuel nit wiit -vunenaner ewech,
—e=. 't as verbueden — an dat wéinst der Maul-
= Klauenseuch — Béischten ouni Opsiicht an
=== anert Land ze bréngen.
“Thandaarme vu Sténgefort, déi héieren d’Gras
wuessen, an de Vitrindr vum San1te1tsdengscht
2et d’Oueren och iwwerall. Neen, ’t huet e bes-
ser, nét iwwer déi Zort ewechgoen! Also huet
= \Madamm Marx d’Jhandaarmen an de Sanitéits-
.'~Delxter op d’Grenz bestallt. Déi Beamten hun

scng Limmercher niischt Verdachtlges un de
F<iss an un de Mailer hitten.

Du konnten d’Briquette a séng kléng Schewer-
cher Létzebuerger Schof gin. d'Madamm Marx
huet se an hir 2-Chevaux gelueden an no
Habscht an hire Park gefouert, wou siftegt Gras
2 wiisse Kléi op di honreg Mailer gewaart hun.
Weéi et Allerhelgendag gi war, haten di drii
Schof de Park renglech ofgeweet, an di zwee
Klénger ware grouss Schof gin, a si ware fett
genuch, fir un de Metzler verkaaft ze gin. Dat
huet der Madamm Marx wuel leed gedou, ma si
konnt se iewer nét allen drii iwwer de Wanter
halen. Duerfir hitt si missen e richtege Stall hun,
eng Mass Hee an e puer Balle Krésch kafen, fir
déi drii ze fidderen. D’Briquette eleng huet ném-
men dien drétten Deel gebraucht, an dat huet
schons erém Geld kascht.

Natiirlech hat d’Briquette gebldirt, wi se him
séng Kanner gefaang a fortgeféiert hun, an déi
Trauer huet e puer Deg gedauert. D’Madamm
huet jo och dorunner gedro, datt eben d’Liewen
esou as, datt een dien aner opziert. A mat deem
Gedanken huet se dem Briquette elo all Dag ee
Stéck Brout bruecht an ee Grapp Hee. Dorunner
huet d’Briquette sech getréischt.

Wi et ganz kal gouf, huet d'Madamm Marx
d’Briquette bei de Bauer Teef an de Kascht gedo.
Den Teef hat esou eng grouss hélze Késcht am
Kéistall stoen; doranner huet en d’Briquette ge-
sat an hem all Kéier ze friesse gin, wann d’Kéi
eppes kritt hun.

’T as erém Fréjjor gin. Beem an d’Wise hun aus-
geschlo, an d’Léiminnerchen hun an der Luucht
getrillert. Dun as d’Briquette erém heem bei
d’Madamm Marx gaang. An déi war e sélleche
frou; well d’Briquette hat erém zwee kleng Lim-
merche kritt.

Eent dervu war ganz schwaarz vu Pelz Eléischt
no an no iwwer de Summer as séng Woll uewen-
eriwwer wiiss gin, an ’t huet elo ganz sénger
Mamm geglach. Dat heescht de Kapp an d’'Bee si
schwaarz bliwen, a si hu geblénkt wi Briketten.
An d’Leit, déi laanscht de Park komm sin, hu
gesot: »Dat aalt heescht zu Recht Briquette. Do
hutt der zwee richteger ”Schwaarzkipp-Schof”.
Dat as éng apaarti Zort.«

An duerfir huet d'Madamm Marx dét Scheewi
den Hierscht och beim Briquette gehal, a si huet
et erém Flecki genannt, wéll et ee wiisse Fleck
op der Nues sétzen hat. Fir dése Wanter hat
d’Madamm Marx elo zwee Schof. Si hat sech
duerop geriicht. Si hat Hee a Stréi an e puer Zen-
ner Rommele kaaft. Hire Monni hat hér och ee
Stall gezammert, wou d’Schof bei schloé Reen an
déiwer Keelt Schauténg fond hun.

D’Liewe vum Briquette as fortun am selwechten
Trapp virugaang. "T huet all Joér eent oder zwee
Schewercher op d’'Welt gesat, an d’Flecki huet
et alt grad esou gemeet.

Esou huet sech all November di selwecht Fro
gestallt: »Bleift ’Madamm Marx bei denen zwee
Mudderschof als Stack oder 1éisst se hire Bestand
zu enger Hierd eropwuessen?«

An deem Fall misst se nach Wise lounen an och
mat Spezialdrot aparken, datt keen Hond hir di
Schof verrappe kéim. Och e rosene Fuuss as
eppes Geféierleches. Well, wa se vun esou engem
kranken Déier gebass gin, da si se all verluer.
Esou war et d’lescht Joér um Nopeschduerf ge-

schitt. "T war ee Fuuss an eng Schoofsperch era-
gebrach, an dun as de Fieschter komm an hien
huet, wéi et am Gesetz virgeschriwwen as, all déi
Schof, un déi de Fuuss erukomm war, erschoss a
verbrannt.

Dat wier jo ze vill Schued, wann di léif Déieren,
déi 'Madamm Marx do an der Perch lafen huet,
esou ee béist Schicksal hitten!

Dat as en etlech Joér esou virugaangen: téscht
Baangen a Plangen, bis d'Madamm Marx eng
onverhofft Héllef am Duerf fond huet. Ee Pen-
sionéierten huet sech mat sénger viller Fraiziit nit
zurechtfond: en hitt gir e bésse geschafft. E war
och frou mat den Déieren. Duerfir huet hien der
Madamm Marx versprach, hien, de Felix
Emmer, kéim all Dag no den Déiere kucken a
méich déi graff Aarbicht, wann d’Madamm
Marx him ee klengt Drénkgeld géif.

D’Madamm Marx huet déi Offer gir ugeholl, a si
huet ugefaang, eescht op d’Schoofszuucht ze
halen. Natiirlech huet et nit vill Joére gebraucht,
du as ¢'Madamm Marx op eng Hierd Schof vu
fofzéng Stéck komm, an de Rentner Felix hat all
Hinn voll ze din, fir an denen dréchene Sum-
merméint genuch Fudder erbiizeschlefen.

20

Ennerdeems as d’Briquette zwielef Joér al gin.
Séng Woll as vu Joér zu Joér manner laang ge-
wuess, a si huet nét méi esou geblénkt wi a jonge
Joéren. D’Briquette hat meescht d’Knéie wéi,
voll Rematissem.

Wi et kéng kléng Schewerche méi konnt kréien,
hat et alt nach séng Freed, wann dem Flecki an
dem Bitzi hir op d’'Welt koumen. T huet dann
esou halwer gemengt, ’t wiere séng dgen. 2\
wann en Hond laanscht den Drot vum Park ge-
schlach as, as d’Briquette erbeigelaf an ’t huet
ferrem mam viischte Fouss op de Buedem ge-
tuppt, fir dem Hond Aangscht ze maén. Zu
glaicher Ziit huet et ee Laut duurch d’Nues ge-
stouss, wi wann de Schéifer »brr« mécht, fir
d’Schof ze siemelen. D’Madamm Marx wollt
Briquette nit verkafen, wann et och kee Notze
méi bruecht huet. T war eben hiirt éischt Schof
an esou ee gutt Déier! "T hat hir esou vill schéi
Schewerche gezillt, datt et Respekt verdingt hat.
» T huet d'Gnodebrout wiirklech verdingt, an ’t
kritt et ochl« sot séng Patronne. »Dat as ge-
duecht a versprachl«

Esou konnt d’Briquette nach drei Joér mat de-
nen anere Schof op d’'Weed goen an de Wanter

mat hinnen am Stall liewen. Ma, no dene Joéren
hate séng Rematissen esou zougeholl, datt et nit
mi gir de Pesch verlooss huet. Och séng Zinn
ware stompeg gin, an et konnt némme méi zaart
Hillem an e bésse Grumm verquéssen.
D’Schlupp hat et nach émmer gir, well déi huet
et nit braucht ze knaen.

Mee, mat de Joéren as d’Briquette émmer méi
schappeg gin. Esouguer a séngem schwaarze
Gesiicht huet ee gesin, datt et wéi hitt. Séng Ae
waren dréif gin.

De Vitrinir as geruff gin. Hien huet dem Bri-
quette eng Vitaminsprétz C gemeet, fir et ze
stierken, huet iewer gemengt, ’t ging nit méi
laang mat.

An esou war et och.

Enker mueres am Hierscht — 't war schons e
Spuer Schnéi gefall — as d’Briquette dem Felix nit
méi entgéint komm, fir em mat engem Miadsi-ih
Bonjour ze soén.

»Wat heescht dat do?« huet de Felix bei sech
geduecht.

Du lueg d’Briquette am Stall, an ’t as nit méi op-

Aus dem Dixciondr; Spréch iwwer d'Schof:

e raudegt Schof, stécht der honnert un

wann emol ee Schof bis iwwer de Gruef as, da
kommen déi aner no

en as nach laang nét Scheefche wéi e Woll dréit
engem geschuerene Schof miesst Gott de

Wand erof

et gi vill gedélleg Schof an e Stall

dee sech Schof mécht, gét vum Wollef gefriess

e weess méi wéi en doudegt Schof

hien as dat schwaarzt Schof an der Famill
Woufir friessen déi wiiss Schof méi wéi déi
schwaarz? (well et deer méi gin)

komm. Och wi de Felix em héllefe wollt, as et
nét gaang. D’aremt Briquette as direkt erém
émgefall, huet séng véier Been ewechgestreckt
an deierlech gestruewelt.
Du huet d’Madamm Marx gesot: »"T brauch nit
aus dem Stall ze goén. "T ding him ze leed, wann
et misst mat Force hei fort. Ech ruffen de Metz-
ler Hari hier.«
Den Hari koum och an huet séngersiits fond, hei
wier niischt méi ze maén, wi dem Déier ee séiert
Enn ouni Péng ze verschafen. Den Hari huet,
wi d’Madamm sech zréckgezun hat, d’Briquette
am Stall erschoss. Duerno huet et niischt méi
gespuert. Wi d’Briquette ganz dout war, huet de
Felix et an e Plastik agewéckelt, op d’Schubier
gelued an no bei der Hobichenheck am Pesch
begruewen.
De Felix huet een déift Lach erausgeworf — méi
wi ee Meter déif —, a wéi en dunn d’Briquette
erageschott huet, sin Tréinen him iwwer d’Bake
gelaf. »Esou ee gutt Déier gét et nit méil huet e
bei sech gesot. »All Muerent as et mir entgéint
komm an et huet sidi Bonjour gesot.«

E.S.

Baneresproch:

Zankt Gertraud gét de Béien de Flock an hieft de
Schofen d’Krépp op

Kannerspréchelchen:

schwaarzt Scheefchen, wéischt Scheefchen
hanner den Hecken

do sétzen d’'Gecken

se friessen déck Botterwecken

gillésse, gillésse

Den Nepomuk a séng Riitpierdsparter

Den Hir Nepomuk as milliouneschwéier an als
Mann am beschten Alter aus Kanada erém a
séng Himecht zréckkomm. Hie woar, wéi een
esou seet, e Pierdsgeck. Hien huet sech e rise-
grousse Bauerenhaff kaaft an ugefaangen, séng
l¢ifste Pierd, Trakehner ze zillen. Hien huet
Rennbunnen unleé gelooss, fir Hindernisrennen
eng, och eng Turnéierbunn, eng Trapprennbunn
an eng fir d’Juegdsprangen. Well den Hir
Nepomuk woar och e grousse Jeér virum Hir an
hat eng 4ge Juegd. Hien huet déi beschte Jockey’s
agestallt, Borschte fir d’Pderd an de Stall an
d’Rennbunnen an der Rei ze halen. Désweideren
huet den Hir Nepomuk eng Wettgesellschaft
gegrénnt, an deer hien Haaptaktionir woar. Well
e gudde Geschiftsmann woar hien a Kanada gin
an dat sollt och hei esou weider lafen.

Ebeemol huet den Hir Nepomuk gemierkt, datt
et och nach arem Leit génge gin an en huet siin
Hierz fir de Ménsch entdeckt. Hien huet uge-
faangen, sech Suergen ze maachen ém de Leit hir
Nout an huet sii Gewéssen erfuerscht. Déi Nét-
genuchausgebilt, déi Leit a materieller Nout ouni
dge Schold, an déi duurch irreal Versprieche vu
Politiker an anerwierts ausgebeut Mass vu Mén-
schen huet hien irritéiert. Hien huet ugefaang,
aarme Gemengen énnert d’Arem ze griifen, huet
op séng Kischten Alters- a Fleeghemer gebaut
fir d’Leit vum drétten Alter.

A ganz sténterlech huet den Har Nepomuk och
ugefaang, sech fir d’Politik ze intresséieren.
Munches huet hie gesin an héieren, dat him awer
och glat nét gefall huet. Du huet hie beschloss,
well keng Partei him gefall huet, eng nei Partei
ze grénnen, mat dir hie séng Iddie wollt duurch-
setzen. Well hien esou e Pierdsgeck woar, huet
hie sénger Partei den Numm Riitpierdspartei
gin. Séng Militanten a Kandidate fir d'Legislativ
Walen huet hie sech ganz gewéssenhaft eraus-
gesicht. Piadagogen, Economisten mat sozial
Gefill am Leif, Aarbechter a gutt Gewerkschaft-
ler. All séng Kandidaten hun eng Konditioun
missten erféllen an zwar déi hei, si hu missen
onigenétzeg sin. Déi zwit Konditioun war, datt
séng Kandidaten émmer hu missen am Suedel,
um Réck vum Hir Nepomuk séngem Trakehner,
an d’Walversammlunge geridde kommen. Em-
mer am Suedel, war hir Devise. An och nach aus
dem Grond hei, esou mat hire Pierd hu si keng
géfteg Gase versprit.

Hir éischt Unhinger woaren d’Spatzen, de Plebs
énnert de Vullen. Dem Hir Nepomuk séng

wuelduerchduechten, séier gutt an originell or-
ganiséiert Walversammlunge mat Dialog té-
schent de Kandidaten an dem eenzelne Ménsch
hun et derzou bruecht, natiirlech och duerch
séng dgen Zeitung, gratis un all Stot verdailt,
datt hien ebeemol vill Zoulaf hat. Siin Dréng-
lechkeetsprogramm hat hie vu gudde Journa-
listen an engem Public-Relationstyp gutt €nner
d’Leit bruet. Emmer méi Leit, nodeem se den
Hir Nepomuk a séng Kandidate gehéiert hate
schwitzen, sin a séng Partei agetratt. Allgemeng
bewonnert gouwen déi virun de Versammlungs-
lokalen no kanadescher Manéier ugestréckten
Trakehner. Vun deen engen, well et esou schéin,
rasseg an awer gedélleg Pierd woaren, vun
anere, well d’Trakehner d’Emwelt nét ver-
schmotzt hun; esou bal wéi ee Pierd en Apel
fale gelooss huet, woaren d’'Spatzen do an hu
sech gleckséileg driwwer hier gemat. Et gouf
natiirlecherweis och vill Géigner, denen dem
Hir Nepomuk séng Kandidaten, sii Programm,
an esou muneches, wat d’Riitpierdspartei gemat
a vun sech gin huet, an der Walkampagne nét
geheier virkomm as.

D’Haaptponkte vun der Riitpierdspartei hirem
Programm waren énner anerem: De Stat Terwe
vun ze décken an duurch Spekulatioun erwut-
wene Verméigen, dat dem soziale Wunnéngsbau
sollt zoufléissen.

Kontroll vun allen anonymen Aktiegesellschaf-
ten, Holdingen, Banken an Terrain-Immobilie-
spekulanten.

Matbestémmung an alle Betriben an och Mat-
sproochrecht.

Pensiounspflicht mat 50 Joér an d’Pensiouns-
bezig esou héich ewéi dat lescht Gehalt, well den
Hir Nepomuk denen Alen nach ee schéine
Liewesowend wollt verschafen an an engems
dene Jonken d’Aarbechtslosegkit nét kenne
léiere loosse wollt duurch d’Fréipensionéirung.
30 Joér geschafft fir de Patron git vélleg duer, fir
de Patron an och fir de schaffende Ménsch, sot
hien.

Antiautoritir Kannererzéiung duurch ausgebilt
Pidagogen nom System Summerhill vum
Alexander Sutherland Neill, an dat bis zur
Groussjiregkeet.

Masseweis sin ebeemol d’Leit an d’Riitpderds-
partei agetratt. Si all wollte mam Hir Nepomuk,
deen hinne jo schon duurch praktesch Beispiller
gewisen hat, wat hie konnt, mat him marschéi-
eren, fir d’Gesellschaft ze verinneren op eng

friddlech Manéier. D’Géigner vum Hir Nepo-
muk hun, well se arem u Géigenvirschléi woaren
an déck rosen iwwert hien, einfach gesot, hien
an all séng Matlifer wiren elauter Riitpierd.

No de Walen huet sech eraus gestallt, datt Riit-
paerdspartei d’absolut Majoritéit erreecht hat.

Fir déi éischte Chambersétzung sin den Hir
Nepomuk a séng Gewielte mat den Trakehner
virgeridden, an d’Vollek huet hinnen zou-
jubiléiert.

Méint a Joére laang huet den Hir Nepomuk
bewisen wéi eescht a sachlech a seriés hien an
séng Equipe et gemengt hun mat hire Versprie-
chen. Si hun alles gehalen, wat si dem Vollek ver-
sprach haten. Den Hir Nepomuk as bal vum
Vollek zum Hellegen ernannt gin.

Lues an lues huet sech eng Géigepartei forméi-
ert, déi sech d’Partei vun de Mauliesele genannt
huet. Dés sougenannte »Lasttrigervertreter« hun
dat Sechbretze vu verschiddenen Députéierte
vun der Riitpiderdspartei guer nét méi verdroen,
a si hu behaapt, d’Vollek misst erém léiere séng
Laascht selwer ze droen. Désweideren huet et
déi konservativ »Maulieselparteiler« ggiergert,
datt esou vill Leit sech mat der schéiner a schnel-
ler Gangaart verglach hu vun den Trakehner.
Och nét gefall huet hinnen, eise Maulieseler, dee
forschen Trapp bei der Léisung vu sozialen oder
soss aner Problemer duurch den Har Nepomuk.
St hun dem Vollek versprach, déi schwoarzgro
Maulieselsvertrieder, deen alen Tratt erém an-
zeféiren an hu stoark op d’nostalgesch Tib ge-
dréckt. Den Hir Nepomuk awer huet weider
niischt op dat IA-Gebrélls gin. Dach ebeemol,

duurch dat schéint Liewen, faul an iwwersat gin,
vill zevill verwinnt fir nach denken an nodenken
ze kénnen, wollt d’'Vollek absolut erém an deen
Zoustand versat gi vu virum Hir Nepomuk sén-
ger Muechtergriifung,

Maulieselvertrieder an dat zou hinnen iwwer-
gelafent Vollek hun dem Hir Nepomuk a sénger
Equipe Scheiklappen ugedon, si hun déi schéin
Trakehner un de Plou an un d’Koare gespaant
an hu si gedongen, ganz dreckeg a gemeng Aar-
bechten ze man. Si hun aus Kavaléiere Stall-
borschte gemat oder Kniecht, hun d’Spatzen
hannert den Trakehner verjot a sin esou gur
esouwiit gaang, d’Pderdszuucht ze verbidden.
Esouguer as dem Vollek verbuede gin duurch
déi schwoarz-gro Maulieselsrevolutionidren a
Putschisten, d’'Wuert Riitpierd ze ernimmen.
Doropshin hu si dem Hir Nepomuk de schwoar-
ze Mauliesel op den Daach gesat, alles ugestach
an verbrannt. Den Hir Nepomuk a séng lescht
Getreier hu si duurch véier Trakehner a Stécker
rdisse gelooss.

Duerno sin all Pderd am Land dout gemaach gin,
an déi gemittlech Herrschaft vun der Mauliesels-
partei an hire Vertrieder as ugaang. An ech si
sécher, esou sot scho mii Grousspapp, éier
d’Vollek erém eng Kéier esou eng fein Regéi-
rung kritt wéi énner dem Hir Nepomuk, an dir
Zeit, schiissen nach vill Vullen, déi haut nach
keen Aasch hun. Ganz eleng d’Spatze bekloe vun
den Haiserdiech erof, déi fir si esou herrlech
Ziite mam Hir Nepomuk a sénger Riitpierds-

partei.
E.

Konten z’iwwerweisen?

Merci.

Huet Dir nét vergiess Ar Cotisatioun (200 Fr.) op ee vun eise

Maacht et dann elo direkt w.e.g., da kénnt et nét an de Vergiess!

E Joérsdag

Wann endlech (!) dat Gesetz votéiert ggt, dat eis
Sprooch legal énnerbaut als eis Nationalsprooch
proklaméiert, da soll et e Geschenk an e Merci
un déi kleng Natioun sin, déi sech am National-
referendum vum 10. Oktober 1941 nét némmen
en egenen, ma nach vill méi en internationalen a
speziell historesche Profil gin huet.

Wa mer vun engem Nationalreferendum
schwitzen, deen an der Preisenziit iwwer d’'Bin
gung, da kénnt ee mengen, de Gauleiter Simon
hitt op eemol eng demokratesch Wal krut fir
d’Létzebuerger €m hir Menong ze froen, ma jém-
men a gewéss, séng sougenannt »Personen-
bestandsaufnahme« wor eppes ganz aneschtes,
déi hat ganz aner Naupen, si gouf provokato-
resch an énnert dem giele Knéppel op d’létze-
buergesch Moral lass gelooss an enger Ziit, wou
s’am Radio »Sondermeldungen« eng nor anerer
iwwer »deutsche Siege an allen Fronten« an
d’'Welt posaunt hun. A jhust vum klenge Létze-
buerg huet de Gieleminnercherschef eng mus-
sen op den Deckel kréien, a sénger Glanzziit wéi
en duecht, well déi, déi e wélles hat »Moselgau-
deutsche« ze difen, déi hun op sii Stémmvziedel
geschriwwen, si ginge létzebuergesch schwitzen
a si wéllten niischt mat de Preisen ze din hun.
Dee Grippchen Tockskipp, sou hu se 95% vun
de Létzebuerger genannt, huet em amplaz fir eis
Sprooch »deutsch« ze nennen de Stull virun
d’Dir gesat.

Dat as an einfache Wierder de chronologeschen
Oflaf vun der Sproochgeschicht deemools. An
den diischtersten an an de batterste Stonnen,
wou de Widderstandsbarometer an Europa op
engem Déifponkt hung, do huet d’Lindchen a
séng Leit gewisen a bewisen, wie se sin a wéi se
heeschen. An der Nout stunge mer zesummen.
Do huet keen no Partei a Religioun gekuckt a
gefrot: Létzebuerg a Létzebuergesch wor
d’Handschréft, dat gung duer.

Wat d’Sprooch vun engem Vollek, als Ausdrock
vu sénger Egenheet, ugeet muss ee wiit, vill
Jogérhonnerten zréckkucken, nofuerschen. Do
fént een d’Zesummenhing, den Urspronk an
och déi historesch Tatsaachen, déi definéieren,
aus wat fir enger Riichtung se hirkénnt. Wat se
as 2 wéi se heescht, dat bestemmt awer d’Vollek
selwer an dat mat vollem Recht bannent séngen
egene Staatsgrenzen. Létzebuerg, butzeg té-
schent de Groussen, as e Vollek, eng Natioun, e
Stat mat geni ofgestache Grenzen. An ’t huet
séng ege Sprooch. D’Létzebuergescht.

Nach eent! Wat wir méi schéi wéi fir dem Vollek
dat Gesetz do op de 40. Joérsdag vu sénger bra-
vouréiser Actioun fir séng Onofhingegkeet, den
10. Oktober 1981, als Cadeau ze prisentéieren!

siuda robert

Dat Wuert Mamm verkierpert am Kand all herrlech Wénsch
a mer si Kanner bisse mer stierwen. Dés kleng Wourécht
beréiert némmen e bésselchen der Mamm hir Aarbecht vu
fréi bis spéit. "T geet nét Rieds dodra vum Leed, dat progres-
siv mam Alter vun de Kanner wiisst a vun deem Verloosse-
sin, dat och déi schéinste Kimmerchen zum Prisong mécht.

Méng M

éng Mamm

Si huet mech op I’'Welt gesat,

si huet dat éischt Wuert mat mer geschwat

a mech dat éischte Wuert schwiitze geléiert
Mamm.

Wat huet se alles duerchgemat,

e Buch voll Suergen, Blat fir Blat,

si huet sech ni dodriwwer beschwéiert,
méng Mamm.

Ech verlaangeren haut, ech weess fir wat,
si wor jo dat Léifsten, wat ech hat,

ech hu se veréiert,

méng Mamm.

Tréine si wéi Rouseblieder . ..
Tréine schreiwe wéi eng Fieder
dacks ze spéit déi richteg Wierder.

siuda robert

E Vergliich

Dobausse sétzt e Kueb um Drot
an deem de Gascht am Schniewel,
en huet sech selwer hirgejot

a streit elo am Niewel.

Séng Stémm as jiizeg a gemeng,
den Niewel deet se schalen:
»déi aner maache ganz eleng
den Drecke. .. a léisst sii falen.

Wann een de Kiebchen do gesiit,
da gét et engem ellen,

well ’t as nét schwéier sech och Leit
sou kuebegeeschteg virzestellen.

siuda robert



mwwerszt vum Henri Muller

kis verzielt an der ech-form wéi en op Kreta
wellt exploitéieren a sétzt géint der owend a
Sei mir do mat séngem vir-aarbechetr Sorbas ze

- Soroas, nu so mer et, du hues eppes um hierz
in, d'wéie sin do. Allez-hop, accouchéier!
aischt. En houl e stengchen an de grapp
- ¢ mat force zur oppener dir eraus.

s dat gezécks, sot ech, a schwiitz.

eckt sii gerompelten hals a seet:

as de mer, patron? An da fixéiert mech déif

— lo. ech trauen der, Sorbas, dntweren ech. Egal
iatt s de weélles hues, du bleifs der émmer
uent a praktesch. An wann s d’och
géifs wellen, du kénns et nét. Du bas ep-
~es =wéi e léiw odder, looss mer son, ewéi e wol-
== 441 béischte behuele sech kees ewéi schof
0 ieselen. Se kénnen nét aus hirer haut. Du
~zs =wéi si: du bas e Sorbas vun énne bis uewen.
e réselt de kapp.

— . ech weess nét wuer der ddiwel, dat higeet.

— Ech weess et iewel. Maach der niischt ze din.
Fur némmen dur.

- So dat elo nach eng kéier, patron, fir datt ech
~ourage kréien! so jaut en.

— Alt némme virun.

Seng aén himmelliichten.

— Abee, da kann ech jo schwiitzen. Elo as et ewell
zenter deg datt e grousse projet mer nogeet, eng
schausseg iddi danzt mer am kapp erém: Solle
mer déi iddi unhuelen?

— Wat frees de nach laang? Ma duurfir si mer jo
zrad elir komm: projet-en ze réaliséieren.

Du streckt en nees de gerompelten hals a be-
kuckt mech gespaant.

— So mer et léiwer riicht eraus, patron, jiizt en. Si
mer dann nét iewel komm wéinst de kuelen?

— D’kuelen, déi si némmen e prétext, fir datt
d’leit sech nét sollen integréieren. Fir datt se
sollte menge mer wire seriéis entrepreneuren.
Fir datt s’&s nét solle mat tomate geheien. Be-
kipps d’elo, Sorbas?

Dem Sorbas blouf de monn hallef opston: E
mouch sii meescht sdi bescht fir ze verston, mee
e konnt bal nét glewen, datt et gellechen an der
dot wouer wir, sii grousst gléck.

Op eemol réaliséiert en et. B schéisst op mech
dur an hélt mech mat de schélleren.

E passage aus dem roman »Den Alexis Sorbas«
vum Nikos Kazantzakis

— Danz de? freet e mech an enger gellecht, danz
dur

— Neen.

— Neen?! seet en a gestikuléiert paff an ongehale
mat den drem.

— Abee, sot e geschwénn derno. Dann danzen
ech alt eleng, patron. Setz dech léiwer durhan-
nen, fir datt ech dech nét iwwert de koup ge-
heien. Hei elei! Kuck elei!

En deet e spronk, hopst eraus aus der brak, réselt
d’schong, de paltong an de jhili vu sech, stréppt
d’boxebeen erop bis un d’knéien a finkt un ze
danzen. Sii gesiicht, wat nach voll kuelestébs
stong, wor freeschlech ddischter. An aus deer
diischtert liichte séng aé schluetwiiss eraus. E
geet ganz am danz op. E klappt an d’hédnn, dréint
sech an der luucht, kénnt om buedem u mat ge-
béite knéien a fiedert nees séier op den huppen
an d’'luucht, ewéi eng kautschukspopp. En ament
laang schwieft ¢ ganzeg héich, wéi wann e per
force wéllt d’gesetzer vun der natur néierkréien
a sech géif op flillécken duurch d’bascht man. Et
huet ee bal gemengt an diem muedeche kiirper,
die labbereg ewéi e sak ausgesouch, do géif d’séil
dra probéiere fir d’fleesch mat sech virun ze rais-
sen, erop an d’ddischtert ewéi e meteor. D’séil
huet um kiirper geréselt a gerappt, iewel die foul
émmer erém erof, well e sech nét laang an der
luucht konnt halen. Dann huet s’en all kéier nees
no uewe gezunn, ouni sech ze gin, émmer méi
héich, mee all kéier foul en ausser otem erof.

De Sorbas licht d’aberen; e setzt eng alarmant
eescht kuck op. E jiizt nét méi. Mat zougepétzten
zinn gét en sech dru fir dat onméiglecht fadrdeg
ze bréngen.

— Sorbas, Sorbas! ruffen ech, 't geet dur!

Ech fiirten dien ale kiirper géif op eemol déi
eeschlech wuptissitéit nét méi aushalen an e géif
an der luucht a fatze furen no alle siiten.

Ech hat schéi jiizen. Wéi hitt de Sorbas elei nach
kénnen d’kreesch vun der 44rd verston? Bannen
an em wor alles wéi an der séil vun engem vull.
Sou hun ech da missen, mat enger grimmel
angscht, diem wéllen, désespéréierte gedinzels
virun nokucken.

* %k

. an et wor mer wéi wann ech géif fierten e
g¢if sech iwwert de wollécke verléiren.
— Sorbas, Sorbas! jaut ech, elo geet et iewel dur!
Du knéit e sech op de buedem a kémmt. Sai ge-
siicht wor elauter laachen. Sii grot hor wor un

der stir ugekollt, an d’schweessdrépsen hungen
em un de baken an um kénn, duurchernee mam
kuelestébs.

Ech hu fir e gefaart a bécke mech iwwert en.

— Elo as et mer méi liicht, sot en en ament drop.
T as mer wéi wann ech geblitt gi wir. Elo kann
ech schwiitzen.

X X %

... E weéscht de schweess of a kuckt dorémmer
wéi fir eppes ze sichen. D’uurze vum iesse louche
verspreet um déschelchen. E reecht mat der
hand derno a seet:

— Mat verleef vun der, patron, ech sin erém
hongereg,

En houl eng schliiss brout, eng énn an e grapp
oliven. En ouss begiirlech. En houl d’ausgehie-
lecht kalbass émgekéiert iwwert de monn ouni
dermat d’lépsen ze beréiren, an de wiin as em
d’guurgel erof gekluckst. En dong séng Zong
klaken, an enger gellecht.

— Ah, elo as miin hiirz erém an der rei, sot en.
En dréckt mer en a zou a frot:

—Fir wat laachs de nét? Wat bekucks de mech
esou? Huel mech wéi ech sin. A mer sétzt en
dimon, an ech ma wat hie mer seet. All kéier
wann ech um gaang si vu leed Zerstécken, da
jiizt en: »Danzl« An dann danzen ech. Dat
bréngt mech erém an d’rei. Déi kéier wéi mii fils
gestuurf wor, mii léiwen Dimitrakis, an der pro-
vénz Chalzidze, du stong ech och op an danzen.
Méng famill a méng frénn, wéi déi mech gesou-
chen danze bei der liich, rennen s’op mech dur
fir mech unzehalen. »De Sorbas as aus dem hais-
sen, aus dem haissen as de Sorbasl« sou duechten
a jauten se. Ech awer, wann ech nét gedanzt hitt,
o da wir ech geckeg gi vu leed. Ewell ’t wor miin
éischte fils. En hat eréischt drii jor. An ech konnt
die schroé misir nét verdron . ..

Arelerland

Vliicht 8 Kilometer hannert Arel, a Richtung vu Florenvilles,
lait d'Uertschaft AFFEN (franséisch »Fouches«).
Et as en Dierfchen, dat vun Industrie a grousse Chingemen-
ter verschount bliwwen as, dat awer mat séngem Weier am
Lidd vum »Meedche vu Gétzen« op émmer séng Plaz fond
huet.
Dat soll elo awer nét heeschen, datt zou Affen d’Auere stoé
bliwwe wiren. Affen as zum Beispill daz Duerf am Areler
Landchen, wou eis Sprooch no laange Joéren, fir d’ganzt
Areler Gebitt, aus dem Diischteren, aus dem Ennergrond
nees erop un d’Liicht geholl as gin!
Siwenzéng Leit aus allen Ecke vum Areler Lindche waren
do 1976 esou kurajhéiert fir géint all sproochlech Enner-
dréckung ze rebelléieren, fir d'Recht erém ze kréien mwerall
frii hir Mammesprooch duerfen ze schwitzen!
»ARELERLAND A SPROOCH« war domat gebuer!
Coure fir eis Sprooch (och hir Sprooch) nees ze léieren, hate
bis haut groussen Zoulaf, iwwer 380 Leit hu bis elo mat-
gemaach!
War joérzéngtelaang kee Létzebuerger Theater méi an den
Uertschaften, sin an der Ziit vu 76 bis haut schons iwwer
30 Opféierungen nees ze ziele gewiescht, duerch Létzebuer-
ger Gesellschaften, mi awer och schons eng egen Trupp, déi
zu ATERT gegrénnt as gin.
Och Gesank, Létzebuerger Owender an Uuchten hun nét op
sech waarde gelooss, an all dridi Méint kénnt hir Ziitschréft
eraus...
Ufroén op Ufroén un d’Autoritéite fir Unerkennung vun
enger sproochlecher Minoritéit hu bis haut wuel nach nét dee
gewénschten Erfolleg bruecht, an hun an de Schoulen, a ganz
besonnesch an de Spillschoulen och nach niischt changéiert.
D’Kanner, a speziell déi ganz kleng van drir Joér, gin do all émmer
nach forcéiert némme franséisch ze schwitzen . . .
Meénscherechter sin awer do fir iwwerall béuecht ze gin, och
zu Bréissel, oder huet éirewou an der Welt d’Sprooch vun den
Immigranten a Biigeplénnerte méi Rechter wéi d’Sprooch
vum uséssege Vollek? Ech mengen, ausser an de Kolonien . . . ?
* % %

Haut, 1981, as »Arelerland a Sprooch« ewell eng Verenegong
mat ronn 1000 Mémber!
»Arelerland a Sprooch« as domat eng Realitéit, déi nét méi
Ziwwersin as, och wann s’offiziell a materiell bal vu kenger
Sdit gestaipt gét.
An dés Verenegong huet elo, den 12. Abréll 1981, zu AFFEN
houfreg gewousst hire 5te Gebuertsdag ze feieren.
An enger struppevoller Kiirch as eng feierlech Mass gelies
gin, fir all déi lieweg a verstuerwe Mémber, verschéinert
duerch de sympathesche Gesank vun Habscht, mat létzebuer-
gesche Lidder derbii, d’'Passioun op Létzebuergesch, gelies
vun engem klenge Kand...! Haten déi al an éierwiirdeg
Mauere vun der Affer Kiirch esou eppes scho jee matgemeet?
An duerno, am Sall St. Hubert, no engem schéine Réckbléck
duerch den Hir Président Gaston Mathey, virun iwwer 140
Mémber a Frénn, bei Musek a Gesank, bei guddem Létze-
buerger Kascht, do hun esou vill Leit nees richteg d’Schéin-
heet vun hirer Mammesprooch erlieft, a munnech jong Leit,
gewinnt u friem Téin, hu bestémmt déi richteg Astellung zu
deér aler Areler Sprooch nees fond ...
Den Niid muss hinnen et loossen, »Arelerland a Sprooche
weess et unzepaken, vill Erfolleg sief hinnen dofir vun
Hierze gewénscht.

E. Schmit

Am Klengen dat Grousst gesinn

Iwwert dem Schréfisteller Joss Keup

sdi Liewen a scii Wierk

Sidi Liewen

De Monni Joss as gestuerwen, wéi en sech et
gewénscht huet: op e Sonndeg, grad wéi hien op
d’'Welt komm war an nét wiit vum Dag vun sén-
gem Patréiner, dem hellege Jousep ewech, de
5. Abréll 1981 kuerz dono, wéi hien nonzeg Joér
al gi war.

Hie koum zu Verviers op d'Welt. Ma Schéffléng
am Minett as séng wiirklech Hemecht. Et kénnt
een awer grad esou gutt soen, hie wir ee gellegen
Eislécker. Wougéint déi vu Berduerf odder
Bech-Klengmaacher behaapte wierten: »A ken-
gem Fall. Hien as eiser eenl« Et gesiit een een-
zock: et as nét esou liicht, de Jos. Keup en-
zwousch am Lindchen unzeplanzen. A grad
dofir as hien ee Stacklétzebuerger. A sénger Aart
kommen d’Eislécker verhale Schwéierbliddeg-
keet an déi riichteraus Opriichtegkeet vum Mi-
nettsdapp zesummen a verbannen sech. Fir déi
Meéschong e bésselche méi sprétzeg ze maachen,
war ee klenge Schotz vu romanescher Liewes-
aart, an och eng Grétz Liewesloscht aus dem
Miseler Eck vun ecisem Lindche grad dat
Richtegt.

D’Keupe stamen aus dem Eislek. Hiirt Stackhaus
steet zu Heépperdang, D’Ur-Urgrousseltere vum
Paschtouer Jos. Keup si spéider op Diinje (Don-
ningen) gezun. Vun do aus as de Grousspapp
vum Jos. Keup dann op Aselburre bei Klieref an
d’Lannershaus abestued gin. De Papp hat d’'On-
rou am Blutt, an et huet hie mat siechzéng Joér
an d'Welt gedriwwen. Op sénger Tour an
d’Friemd koum hien och op Verviers. Do huet
hien d’Marie Theisen kenne geléiert, mat hir ge-
frién a fir Fra geholl.

An esou koum et, datt dee Stacklétzebuerger Jos.
Keup den 21. Mierz 1891 zu Verviers op d'Welt
koum. Mi hien huet nét vill Franséisch do
schwitze gehéiert, well sii Papp as ziitliewes
séngem Eislécker aus der Kannerziit trei bliwen.
Nonzeg Joér gouf hien al. Haut erzielen d’Leit vu
Berduerf nach gir vum Hirepitter, wéi hien am
Wiirtshaus esou getreisch konnt froen: »Dranke
mer nach engr«

Schéffléng bei den Héichuewen an de Schmelze
war déi zweet Statioun am Jos. Keup séngem
Liewen; an dés Minettsstiedchen as séng richteg
Hemecht gin. Do huet hien e Schoulmeeschter

kritt, den Hir Matthias Welter vu Jonglénster,
deen hien nét vergiesse konnt. A wéi kénnt een
och dee Ménsch vergiessen, deen engem a jonge
Joren d’Hand gereecht huet, an ee gutt Stéck
Wee mat engem gaangen as? Dem Schoul-
meeschter Welter huet de jonge Keup enges
Daags, e bésselche schei a schlanks, sdin éischt
Gedicht an de Grapp gedréckt. Amplaz een Op-
satz ze schreiwen, hat hien een houdiitscht Ge-
dicht gezuafft. Mat gellege Reimen. Et hun der
wuel eng Parti drénner uerg gehippt, well den
Hir Welter huet dorophin dem Josi ee Reclam-
Bichelchen an de Grapp gedréckt. Et war eng
kleng Poetik. An och Gedichter stongen dran.
Duerénner hu besonnesch déi vum Martin Greif
den Dichter am Kabesheet staark gepaakt. Hie
wousst der nach laang dervun auswenneg,

A wéi et drém goung, ze soen, wat hien dann am
Liewe gi wellt, du huet de jonke Josy Keup keen
Ament gezéckt. Schoulmeeschter wollt hie gin.
Wéi hiitt et och kénnen anescht sin? Fir datt hien
sech kénnt uerdentlech duerop virbreden, gouf
hien emol fir d’éischt — op Ettelbréck an d’Aker-
bauschoul geschéckt. Do hu mat him zesummen

de spéidere Schréftsteller Pol Noesen an de Mu-
sécker Jhang Eiffes d’Schoulbink gedréckt. An
domadde stong de Minettsdapp, deen zu Ver-
viers op d’'Welt koum, un der Paart vu sénge
Grousselteren hirer Eislécker Hemecht. Zwee
Joér huet hien zu Ettelbréck gebrommt, du koum
en an d’Stad an de Kolléisch. Hei as e virun allem
doduerch opgefall, datt e verschotert a schei war.
An et war erém ce Professer do, deen de jonge
Stodentche begeeschtert huet. Vu Quinta bis op
Premiére hat hien Diitsch beim Jacques Meyers.
Wann dee Gedichter opgesot oder Prosa vir-
gelies huet, da souz hie wéi vergaachelt do,
d’Marie von Ebner-Eschenbach an den Eichen-
dorff haten him et geschwé fir émmer ugedoen.
Op Quarta huet hien sech an de Stifter verléift.
»Aus der Mappe meines UrgroBvaters« huet
hien émmer an émmer erém gelies. Séng diitsch
Aufsitz goufe meeschtens an der Klass virgelies.
A wéi de Paul Keller op Létzebuerg koum, wien
huet an der Aula d’Ried gehal fir hien ze be-
gréissen? De Jos. Keup vun der Deuxieme. Hie
war vu Verschotertheet bal vergaangen. D’Kol-
l¢ischsdeg si vergaange wéi am Dram. A wéi den
Dag koum, wou de Stodent Keup erém eng
Kéier sollt wielen, wat fir e Wee hien am Liewe
schrécke wéllt, du wollt hien nét méi Schoul-
meeschter gin oder Professer, ma Geeschtlechen.
Am Seminir as alles wéi um Schnéierche gelaf.
Némmen eppes huet eisen Dichter geplot: datt
hie ganz schwéier auswenneg behal huet. An der
Logik an och an der Metaphysek wollten déi sél-
lechen Definitiounen him nét an de Kapp. A
richteg fett war d’Bétschel, wéi enges gudden
Daags de strenge Philosophie-Professer hien
derbii erwéscht, datt hien un engem Gedicht
gezwiffelt a gebastelt huet, dirbaans déi aner an
de Wollécke vun de groussen an héije Gedanken
erémgeflu sin. Dee geléierten Hir huet dat gan-
zeg schwéier verquésst an dem Jos. Keup et nach
laang nogedroen.

1917 koum hie fir Kaploun op Diddeléng, a vun
1920 bis 1928 war hien zu Déifferdang, D’Priede-
gen huet him vill Freed gemaach, bis deen Dag,
wou siin éischte Paschtouer zu him sot: »Dir
priedegt schéin. Ech priedege guttl« Dat war op
den Diichter am Kaploun Keup geménzt. Deen
huet d’Lippen och eng Weil hinke gelooss.
Awer Gedichter huet hien nawell gemaach. Hie
war nun eemol en Dremert. Owes souz en nét
sele mat sénger Schwéster, déi him de Stot ge-
féiert huet, iwwert engem groussen Atlas ze

28

brucken. Dann hun si déi schéinste Rese ge-
maach. Op der Landkaart. Well d’Kaplounspai
gong knaps dur fir sech all Dag sat Ziessen. Vun
Uetert-d’Welt-Scharjhekelen nét ze rieden.

1928 gouf dat e bésselche besser. Aus dem Déif-
ferdanger Kaploun war de Paschtouer wvu
Wolwe (Wolwelingen) gin. Schons 1931 gouf
hien op Berduerf versat. Awer hien huet stéits a
stinneg nom Minett verlaangert. Muench Ge-
dicht as dobii aus der Fieder gerétscht, dat am
Krich verluer goung. Dorénner waren der e sél-
lechen op Houdiitsch. Zanter dem 10. Mee 1940
huet de Jos. Keup awer némmen nach létzebuer-
gesch Gedichter geschriwwen. Nét datt hien
d’Preise gehaasst hitt, wéi hie mir an engem
Bréif schreift, ma hien hat d’Nazién um Napp. Et
huet och nét laang gedauert, du haten déi de
Paschtouer Keup beim Wéckel. Ufanks 1942 hun
si en an d’Kazett verschleeft. Fir d’éischt op Hin-
zert an duerno op Dachau. Aus dene grujheleche
Saachen, déi hien do erlieft huet, si spéider e pur
vu sénge schéinste Gedichter erausgewuess. Sdin
Néwéi Roger souz schons zu Hinzert, wéi de
Monni ageliwwert gouf. Hien huet Monni Joss
gesot. Am Handémdréine war de Geeschtleche
Keup fir alleguurten déi, di agelacht waren, de
Monni Joss. Ennert désem Numm huet heen och
spéider siin éischte Band mat Gedichter eraus-
gin. Datt dést Bichelchen gedréckt gouf, as dem
Redakter vun deemools, dem Pierre Grégoire, ze

.verdanken. Hien huet deem scheien a verscho-

terten Diichter Keup Mutt gemaach. Ma wéi
»Rousen an Haartnol« um Bicher-Désch loug,
huet et nét vill Stébs opgedriwwen. De Monni
Joss huet de Kapp hinke gelooss a séng Gedich-
ter vun do un am Tirang verdréckt. Dono
wousst hien et besser an huet nét méi erwaart,
datt iwwert ee Bindche Gedichter vill Gedees-
sems gemaach géif. Hien hat sech op Iechternach
zréckgezunn; do hat hien déi schéinsten Ziit fir
ze tiirmen, ze dremen an ze schreiwen. Am
Hierz as en émmer dee verschoterten Dremer
bliwwen, deen hien am Kolléisch an am Seminir
war — bis e bei sii Patréiner geruff gouf.

Sai Wierk

De Paschtouer Joss Keup huet séng Gedichter
op Létzebuergesch ongeféier ém déiselwecht
Ziit publizéiert wéi de Marcel Reuland. An der
Qualitéit sin se de Verse vum grousse Meeschter

vum neie létzebuergesche Gedicht och nét han-
nendru gehippt. Am Géigendeel, wat een de Joss

Keup méi dacks liest, wat engem émmer méi
opfillt, datt hien am Fong vill manner tradi-
tionell schreift, méi »modern« wéi de Marcel
Reuland. An deem, wat de Marcel Reuland
schreift, as méi Musek dran, et as rhythmesch
méi gefilleg, an d’Sprooch fléisst och méi glat.
Awer et schéngt, datt dat Saache sin, déi de Joss
Keup ebe just nét gewollt huet. Hie kuckt d’Na-
tur an d’'Welt mat aneren Aen. Di béid, de Joss
Keup an de Marcel Reuland, hu méi odder wéi-
neger diselwecht Opfaassong dervun, wéi e
Gedicht soll ausgesinn, a si si wiit vun deem
ewech, wat mer haut e modernt Gedicht nennen.
Awer de Monni Joss huet sech de Bléck méi frii
gehal. Hien as kee stodéierte Litterat a kuckt
séng Emwelt nét duerch e Bréll vu litteraresche
Klischeén. Hien as frésch an direkt, »impres-
sionisteschg, kénnt ee soen.

Dat as awer, wéi dem Joss Keup siin éischte
Band Gedichter gliich nom Krich erauskoum,
némmen e pur Leit opgefall. »Rousen an Haart-
nol« as an der klenger Dréckerei P. Jungers zu
Réimech (0.].) gedréckt gin an huet weider nét
vill Stébs opgejot. Et gong mat dem Joss Keup
sénge Gedichter, wéi mat deer wonnerbarer Er-
zielong a Versen »Di siwe Jofferen am Laange
Muer« vum Jacques Kintzelé (1954). Némmen e
pur Leit woussten, datt et déi Pirelen an der
neier létzebuergescher Litteratur géif gin, an déi
hun et och weider gesot. M4 nét haart genuch.
De Joss Keup war dat, wat een e »Geheimtip«
nennt. Eppes fir litteraresch Gurmangen.

Dem Joss Keup sii poetesche Repertoire kénnt
nét méi traditionell sin, wéi en as. Siin Thema as
émmer dat selwecht: D’Natur an de Ménsch. M4
wéi gesot, hie kuckt anescht ewéi di meescht, méi
genee a méi onbekémmert. Hie freet nét all
Ablack: »W¢i kann een aus deem, wat ech ge-
sinn, Litteratur maachen?« Hie kuckt ganz genee
a beschreift, wat e gesiit. Wat op déi Aart a Weis
erauskénnt, si Gedichter, déi engem richteg gutt
dun. Si si voll vu Biller a Bléckwénkelen, déi een
nét erwaart hitt, wou een sech awer émmer an
émmer erém seet: »Kuck emol do! Sou hun ech
dat nét gesinn. Awer et stémmt. Ech hitt et wuel
ni esou beschriwwen. Mi jiist dofir as et jo och
besser geschriwwen a beschriwwen, wéi ech et
fierdeg bruecht hitt.« Ob de Joss Keup elo Télé-
fonsdréit am Bromee, eng Wanterlandschaft be-
schreift, odder wéi d’Nuecht kénnt, siin Aart,
wéi e sech uleet, as onerwaart an nei, mi trotz-
dem nét di Boun gekénschtelt. Sou apaart séng

Biller a Vergliicher och sin, si »sétzen« émmer.
D’Schreifweis vum Joss Keup: séng sprock Pre-
zisioun, sii friie, schaarfe Bléck, séng naiv
Direktheet; d’Gottesgnod, déif an onverfilscht
fillen ze kénnen, d’Zréckhalen, dat den Eislécker
am Blutt ldit an dat Riichteraust, dat hien als
Kaploun am Minett geléiert hat, virun allem
awer séng déif Ménschlechkeet, sdi Matgefill,
Matleed a Versteesdemech fir de Ménsch ware
gemaach fir dat fierdeg ze bréngen, wat bal
onméiglech war, ech mengen, am Kazett Ge-
dichter ze schreiwen, déi d’Realitéit vum Kazett
awer och d’Poesie nét verroden hun. Dem Joss
Keup séng Gedichter aus dem Kazett (Blummen
um Prisongswee zu Dachau; Honger am Kazett;
Fréijoér doheem; D’Himmelsmamm am Schlof-
sall zu Hinzert), déi op der Plaz aus dem direkten
Erliewen eraus geschriwwe si gin, sin nét ném-
men Dokumenter aus enger schrecklecher, mi
grousser Ziit, si gehéieren och zou de beschte
Gedichter aus dem Monni Joss sénger Fieder an
zou dem Beschten iwwerhaapt, wat jee op Létze-
buergesch geschriwwe gouf.

Och dem Joss Keup séng gréisste Leeschtong,
d’Gedicht »Den ale Papp«, ee Meeschterwiirk,
deem an der létzebuergescher Poesie nét vill ent-
géintzesetzen as, wiisst aus dem Kazett-Erliefnes
eraus. Méi wouer kann d’Verlaangeren nét an
d’Wuurt gegoss gin. Géint dést Gedicht as dem
Méchel Lentz sidi »Verlaangeren« dat rengsten
Zockerwaasser. Wéi am Gedicht »Fréijoér do-
heem« de Kazettler Joss Keup — an hie steet fir si
allegur, déi staark genuch waren, fir dat Schreck-
lecht ze iwwerliewen — am Geescht d’Fréijoér
doheem erlieft an d’Erénnerong un d’Natur do-
heem ém Berduerf, an deer sech e Stéck vun
éiweger Uerdnong spigelt, him d’Kraft gét, mat-
zen an enger Welt, déi aus de Foue geroden a
voll vun Angscht a Boussecht as, durzehalen a
nét opzegin, sou riicht och d’Erénnerong un den
ale Papp »an Zirden« an d'Virgefill, wéi et as,
wann hien rém eng Kéier heemkénnt, de Jong zu
Dachau erém op. Hie fillt séng Wuurzelen a
weess, datt d’'Kroun nét dir gét, soulaang si nach
fest am Hemechtsbuedem stin. Gedichter wéi dat
vum »Ale Papp« schloe gir ém an zockerséiss
Sentimentalitéit. De Joss Keup schléit de rich-
tege Wee an, fir dat ze verhénneren. Hie walzt
keen dénne »lyreschen« Taartendeeg bouneblat-
dénn aus, mi hie béckt e Flued, die biihilt a
staark mécht. Hien erzielt, 1éisst de Papp schwiit-
zen a suergt esou derfir, datt den Deeg nét ver-

leeft, mid vum Dialog an der fester Kontur vun
der Epik gehale gét. Wat »Rousen an Haartnol«
versprach huet, dat hilt och dem Joss Keup siin
zwete Band mat létzebuergesche Gedichter
»Sittidee, Sittidee« (Fréndeskrees, 1972). Mir fan-
nen hei den Naturménsch erém, die besser kucke
kann ewéi di meeschte Leit, dien sech duerch
alles, wat an der Natur virgeet, émmer rém op en
neits gefaangen huele l¢isst, well hien et nei an
anescht gesiit, an dat dann och gedélleg a getrei
op de Pobeier bréngt. Dofir stousse mer op
Schrack an Tratt op e fréscht, neit Bild, en on-
erwaarte Vergliich, vun deem mér nét lass-
kommen. An dem Joss Keup sénge Naturgedich-
ter gét et niischt, wat nét schons entzwousch
mol gesot an och geschriwwe gouf. M4 sou, wéi
et hei gesinn a gesot gét, as et nach nét gesot gin.
De Joss Keup war awer nét némme Schréftstel-
ler mat Liif a mat Séil, hie war fir d’éischt a
virun allem Geeschtlechen ‘a Paschtouer. An
dach fillt engem op, wann een duerch séng Ge-
dichter geet, datt hien esou gutt wéi kee religéist
Gedicht geschriwwen huet. Am Ufank wonnert
een sech doriwwer, bis een drop kénnt, datt all
séng Dichter op hir Manéier religéis Gedichter
sin. Wien sech d’Méi gét ze sichen, die fént an all
Vers dem Joss Keup sii I¢ifste Gebiet erém: »Ad
Te, Domine, levavi animam meam. Semitas Tuas
edoce me! — Méng Séil as opgaang a flitt Dir ent-
géint, Hir! Weis mer déng Pied, fir datt ech se
tréppelenl«
Héichgestache Poesie sin dem Joss Keup séng
Gedichter keng;, Si sin dofir awer nét manner. Si
si méi, géif ech soen. Si hun nét némmen e pur
Leit eppes ze soen, mi engem ganze Vollek. Ab-
séns an Ziiten, wéi mer se haut erliewen, as dat
immens wichteg, datt et an der Létzebuerger
Sprooch e Schréftsteller gét, dien émstand as, jid-
derengem vun iis dat ze gin, wat him vldicht am
meeschte feelt: et rém fierdeg ze bréngen, déif,
echt an einfach ze fillen, dat Alldeeglecht mat
aneren Aen ze gesin, ze begriifen, datt grad dat
Klengst dacks dat Gréisst as an och déi schwier-
zest Wollek nach e sélwre Bor huet ... Wien dat
fierdeg bréngt, huet e Merci verdéngt.

Fernand Hoffmann

Georges Haentges (1884-1940)

De Georges, genannt Jhoss Haentges, as kee vun
de grousse Létzebuerger Schréftsteller a wann de
Pitt Schlechter') nét vun em geschwat hitt, wir e
villdicht ganz vergiess gin. Duefir wéllte mer
haut un hien erénneren, fir dass de Kiischpelt
Ziit kritt, fir 1984 u siin honnerste Gebuertsdag
ze denken. De Georges Haentges koum de 16.
November 1884 zu Veianen op d’Welt. Sii Papp,
Henri Haentges, war Steemetzer. Well dee
klenge Jhosy nét schlecht geléiert huet, hun s’e
studéire gelooss. En huet déi éischt Klasse vum
Kolléisch gemat a wollt Schoulmeeschter gin. S4i
Schwoér, de Jean Schroeder, dee mat sénger
Schwester Suzanne bestued war, war deemools
Opsiichter beim Bau vun der Neier Bréck an der
Stad. Wéi de Jhoss Haentges du an d’Normal-
schoul agezun as, koum e bei der Famill
Schroeder-Haentges an de Kascht. Wéi e fierdeg
geléiert hat, gouf e Schoulmeeschter zu Esch-
weiler bei Wolz. Do hat en och dat jongt Amelie
Miller an der Schoul, dat spéider séng Fra sollt
gin. »Mir waren nach nét bestued«, huet d’Ame-
lie émmer erzielt, »du hat e mer schon eng op de
Bak ginl«

Weéi de Schoulmeeschter Haentges bestued war,
as en an de Kiischpelt, op Wélwerwolz gezun a
bis zu séngem Doud do bliwwen. En huet e Ge-
sank gegrénnt mat deem en och Theater gespillt
huet. Wéi en 1939 fir d’Jorhonnertfeier mat dem
Gesank schéisse gaangen as, huet en sech un der
Hand verwonnt. Et war némmen eng kleng
Wonn, ma well de Georges Haentges Zocker
hat, as d’Wonn nét geheelt. Kuerz drop as en an
d’Klinik ageliwwert gin, e krut e Fouss an du e
Been amputéiert an de 15. Juni 1940 as de
Georges Haentges an der Stad gestuerwen.

Dent Georges Haentges
séng Wierker

1) De Klautge vu Lillgen. Volleksstéck a
4 Akten mat Gesank vum Georges Haent-
ges. Musek vum Poutty Stein. Létzebuerg
1950. P. Worré-Mertens

2) Der Kischpelt. Historische Studie und Fiih-
rer von G(eorges) H(aentges), Wilwerwiltz
o.D.

An: Ardenner Zeitung:

39 Aus den Oslinger Bergen. 18.111924
4) In den Oslinger Bergen. 9.121924
5) Die Industrie des Kantons Wiltz. 16.1.1925
=23.11925
6) Bauerntrachten. 6.3.1925 -10.3.1925
7) Der blinde Musikant (Martin Holweck aus
Vianden 1849-1905). 24.3.1925 — 27.3.1925
8) Die Griimelscheider. 12.3.1926
9) Der Kischpelt. Historische Studie. 10.9.1926ff
10) Oslinger Dorfgebriuche. 3.1. / 22.1. / 28.2./
6.3./27.3./30.3./255. /2261928
11) Schwarzbrot. 9.3.1929
12) Dorfsyndikate in alten Tagen. 11.12. 1928
—-18.12.1928
13) In der Ucht. 8.2.1929
14) Ein Musikantenleben. 19.21929
15)Der  letzte  Lellinger — Nagelschmied.
2441929
16) Die Mecher Miihle. 16.4.1929
17) Der ZinngieBer. 21.51929
18) St. Martinstag, 12111929 — 27.12.1929
19) Fastnacht. 28.2.1930
20) Der Lohr. 8.4.1930
21) Der Fischeidter Hof. 29.7.1930
22) Lebenserinnerungen eines alten Oslingers.
1141931
23) Von  Kautenbach  nach
29.31932-6.51932
24) Michel in der Fremde. Lebensroman eines
Oslingers. 4.2.1938 — 17.5.1938

An: Der Landwirt
25) Der »Hunn« einst und jetzt. 23.11.1938

De Georges Haentges hat 1918 de Weélwerwolzer
Gesank gegrénnt, vun deem en och Dirigent
war. Zweemol am Joér huet e mat dem Gesank
Theater gespillt an en huet och selwer fir dés
Theateropféierungen en Theaterstéck geschriw-
wen, »De Klautge vu Lillgen, dat zing Joér no
séngem Doud erauskoum?).

Wilwerwiltz.

De Georges Haentges war fir d’¢ischt Schoulmeeschter zu
Eschweiler bei Wolz. Do hat en d’Amelie Miller an der
Schoul, dat spéider séng Fra sollt gin.

Et kénnt een »De Klautge vu Lillgen« an d'Rei
vun den historeschen Theaterstécker stellen,
well et spillt €ém 1795 an der Ziit vun der Fran-
séischer Revolutioun. Et kénnt een et och bei
dRitterstécker zielen, well et geet Rieds dra vun
der Schlassjoffer vu Weélwerwolz, déi deen aarme
Klautje’) gir huet a sech nét mat em bestuede
kann, well en nét zu hirem Stand gehéiert.

Am Schlass vu Wélwerwolz regéiert géint Enn
vum 18. Joérhonnert d’Hiregeschlecht vun de
Bockholtz. De virleschten Hir, Ludovicy, war als
gudde Mann géint séng Leit bekannt. En hat
sech vum Hesper Schlass vun der Familjen en
Hausaf matbruecht, fir séng véier Diechter ze
ameséiren. Den Hir vu Schibbereg hat him sii
Jong Arnold vun 23 Joér an d’Schlass gin, fir
d’Gebriicher vun de Schlasshiren an d’hiresch
Liewensaart kennen ze léieren. Den Arnold
awer hat erfuer, datt d’Eleonor vu Weélwerwolz,
dem Schlasshir séng Duechter, bestémmt wor,
fir d’Schlass ze ierwen an dofir huet en sech
heemlech ém si beméit. Ma d’Eleonor war dat
Schlassliewe midd an ’t hat en A op dee flotte
Klautjen Emil vu Lillge geworf.

Den Arnold vu Schibbreg huet et fierdeg
bruecht, den Emil als Déif a Mierder duerzestel-
len. Den Emil gouf an de Prisong geworf a wéi
en op dem Hir vu Welwerwolz siin Urteel ge-
waart huet, konnt e mat Héllef vun der Schlass-
joffer Eleonor aus dem Schlassprisong fortlafen.
D’Franséisch Revolutioun huet d’Ennerscheder
téschent Schlasshiren a Biirger ewechgewéscht
an de Kléppelkrich as iwwert eist Land ewech-
gezun. Den Emil as franséischen Offizéier gin an
e kénnt op Welwerwolz fir séng Braut, d’Eleo-
nor ze huelen. Dem Arnold séng Niddertrich-
tegkete kommen un der Dag an elo sin d'Rollen

émgedréit: elo as den Emil uewen, deen den
hannerwennegen Arnold bestrofe weéllt. Ném-
men duerch d’Schlasshirin Franziska entgeet dee
sénger gerechter Strof an den Emil an d’Eleonor
kréien sech, well d’Franséisch Revolutioun all
Ennerscheder opgehuewen huet.
An dem »Klautche vu Lillgen« fanne mir eng
ganz Rutsch vun Elementer vun engem Vollek-
stéck (wéi et am Titel och heescht) erém: den
Haaptthema as d’Léift téschent dem Emil an
dem Eleonor, déi sech endlech an engem
»Happy-End« kréien, et geet vill Rieds vu Léift
zur Hemecht a vu religéise Gefiller: »Dat hues de
gutt gesot Schuessels, schnésse ka jiddereen, mi
kimpfe fir Gott a Vaterland, dat as eng aner Gei.
Mir hei, mir wélle bleiwe wat mer sin. Mir hale fest
zu eisem Hir Bockholtz, a mir wéllen niischt
mat de Franzousen ze din hun. An un ons Rel-
gioun an un eis Kirech, do loosse mer nét dru
réiren, soss geet Holler iwwer Bénzelt . . .«*)
An dem Stéck gin allerlee Vollekslidder
(»Kommt der nét bal, d'Féiss kritt der kal«)?),
Spréchwierder (»Wéi een an de Bésch rifft, sou
haalt et erém)) an al Gebriich oder Begréffer
ernimmt  (Tiirtechsbox,  lénge  Kiddel),
d’Strucken®), mat der Giisch spillen’), e ganze
Schuppsak voll Weéllkuerspaangech'), de Wéng-
kéf feieren').
»De Klautge vu Lillgen« as awer och e Stéck aus
dem Kiischpelt an deem nét némme vun de ver-
schidden Uertschaften aus dem Kiischpelt
(Aischer, Draufelt, Lellgen, Péntsch, Siwwen-
aler, Weélwerwolz), ma och vun de Flouernimm
(»op d’Kailcheng, »an Hischert«, »d’Buregaass«,
»de Wannasbiereg«, »d’Réischterbaach«, »den
Honsbierege, »d’Kierel«, »d’Weilerbach, »de
Grénnchen«, »d’Dalepéil, »den Dillcheng,
»d’Mirkelzer Knupp«, »am Lohr«, »a Pétze-
baach« an »a Leisert«) Rieds geet. Mir héiren
souguer vun der »Loumillen, de Fasselen an der
Lirei«”) vun der fréierer Giewerei aus dem
Kiischpelt.
Och d’Hausnimm vun den Awunner kommen
op d'Tapéit: »Puttesch«, »Picken«, »Tréische,
»Pischli«, »Tréis«, »Rischal«, »Wiewer«, »Bires«
a »Mische
D’Musek vum »Klautge vu Lillgen« soll vum
Poutty Stein sin, oder huet deen némmen dem
Georges Haentges séng Musek arrangéiert?

Jean Milmeister

De Georges Haentges mat sénger Fra, Amelie Miller. Si hate
keng Kanner.

1) Pit Schlechter. Triviales Theater. Untersuchungen zum
volkstiimlichen Theater am Beispiel des luxemburgi-
schen Dialektdramas von 1894 bis 1940. Luxemburg
1974 8. 77,108, 124,161, 169, 243, 254, 256, 314.

De Klautge vu Lillgen. Volleksstéck an 4 Akten mat
Gesank vum Georges Haentges. Musek vum Poutty
Stein. Letzebuerg 1950.

Klautjen = cloutier = Neelschmadd (cf. Luxemburger
Worterbuch 11 S. 375f). Iwwer dee leschte Klautche vu
Lillgen huet de G. Haentges an der »Ardenner Zeitung
vum 24, Abréll 1929 geschriwwen.

4) De Klautge vu Lillgen S. 46

5) 2a0.8.6

6) 220.S.7

7) 220.8. 8

8) 2.a.0.8.10

9) 220.8.17

10) aa0.S.45

11) 2a.0.5.60 = D’'Verlobung feieren

12) 220.8.8an 10

2

=

(&%)
=

10 Joér Kommissioun vun der AL
»Létzebuergesch an der Kiirch

Wann doriwwer soll geschwat gin, muss ee méi
wiit zréckgraifen. Virum Krich gouf et prak-
tesch bal kee Létzebuergesch an der Kiirch. An
de 1939er Joéren huet een eemol eng Priedegt op
létzebuergesch héieren. Mir haten och zwee
Oktavlidder an d’lescht Strof vun der Uelzecht,
déi ee jo ganz bestémmt bei d’Gebieder ziele
muss. Déi Ziit wor jo iewer och d’Hapsaach op
latdin, mi d’Gebieder vum Vollek wore méi oder
manner op diitsch.

1940 gouf dés Tatsaach natiirlech och vum En-
nerdrécker als eent vun hiren »Argumenter«
profitéiert fir ze soen, eis Sprooch wir diitsch an
esou weider . . .

Nom Krich wore ganz gutt Usitz do, fir deem
opzehéllefen. Eng Equipe hat sech dru gesat, fir
d’Létzebuerger Gebieder an och d'Twwersetzong
vun der Bibel unzefinken. Ennert hinne wore
Leit wéi de Professer Léon Lommel, den Hir
Paschtouer Gevelinger, den Hir Lucien Ludwig
asw. Wéi wiiit se koumen as mir nét bekannt, ma
wéi den Hir Professer Lommel Béschof gin as,
hat e leider muenches vergiess, wat en sech am
an nom Kirich virgeholl hat. Aner Leit kennen
d’Ursaache vliicht besser, vldicht kann een oder
deen aneren eis doriwwer méi soen.

Periodesch sin och, haaptsichlech vun de Resis-
tenzorganisatiounen Protester geschriwwe gin,
ma well jo dach d’Hapsaach an der Mass op Latii
gebiet gouf, an déi Al dat scho vu klengem u
gewinnt woren, as alles an der aler, ausgefuerner
Bunn, weider gelaf... bis d’Reform an der
Kiirchkoum ...

Deemools huet et Protester gereent, wéi et op
eemol lass gaang as mat »der Herr sei mit euch,
ma waarscheins gouf am Bistom gemengt, mat
der Ziit géiwen d’Leit sech dru winnen.

En Deel jo, ma en Deel nét, an en aneren Deel
huet einfach opgehal mat Praktizéieren. Waar-
scheins gouf an der Spétz d’Ausmooss vum
Schued nét gesinn oder gouwen d’Aen zou-
gehal?, systematesch as weidergefuer gin, fir alles
an d»Einheitssprache« eranzepressen... Et
koum esouguer ¢ Gebietbuch eraus, wat zwar,
och duerch d’Reklamatiounen eng franséisch
Annex krut, mi wat am Fong geholl dat Gebiet-
buch as, wat vun der »Bischofskonferenz der
deutschsprachigen Linder« ausgeschafft gouf.
Ma de Succes vun deem Gebietsbuch as nét
komm, well et kee Buch as wéi d’Létzebuerger
sech dat virstellen.

Fir d’Létzebuerger Sprooch wor den Dag, wou

am »Wort« ze liese wor, datt elo, wou »déi nei
dditsch Gebieder fierdeg wiren, kee Problem
méi besténg, fir hei a Létzebuerg d’Massen nom
neie System ze halen«. Dat wor den Ufank vun
der » Actioun Létzebuergesche. Well déi éischt Leit,
déi deemools d'Kipp zesummen ze strecken fir
sech mat enger Verenegong heigéint ze wieren,
hun et eenzeg an eleng wéins dir Saach gemat,
déi aner Problemer koumen duerno zur Sprooch
an d’Commissioun »Létzebuergesch an der
Kiirch« huet zwar nach fonctionnéiert, ma et as
erausfond gin, datt nach aner Tipper enstane
woren, denen op de Leif geréckelt huet misse
gin...

Op jidde Fall wor eng vun denen éischten Ac-
tioune vun der AL, wann nét déi éischt Aktioun
iwwerhaapt, fir eng Audienz beim Hir Béschof ze
froen. Bei dir Audienz huet den Hir Béschof an
och den Hir Generolvikar Schiltz gesot, si hit-
ten en oppent Ouer fir déi Problemer. Esouguer
konnten se der Delegatioun deemols en Exem-
plar vun den offizielle Létzebuerger Dafgebieder
iwwergin. Et wor nach naass vum Drock, wéi ee
seet, waarscheins woren dat déi éischt offiziell
Létzebuerger Gebieder, déi erauskoumen.

Wann och duerno nach aner Gebieder geschaf
gouwen  (Houchziitszeremonie, = Begriefnés,
Kanon), dann as iewer émmer nach an der Kom-
missioun Kiirch gemengt gin, dat géng nét dur.
Heiriwwer brauch eeen sech nét ze wonneren,
wann ee weess, datt et hei am Land Pore gin,
wou d’Leit an der Kiirch nach dat éischt Wuert
op Létzebuergesch ze héiren hun, vum Biede
scho guer nét ze schwitzen. Datt et ewell dor-
émmer virkoum, datt eng jong Koppel, déi ge-
frot hat fir eng létzebuergesch Houchziitsmass,
gesot krut »Wann Der nét weéllt op diitsch be-
stuet gin, da muss der kucken, dass Der ee fant,
deen lech bestuet«. A wann een esouguer héiere
muss, datt komplett diitsch oder franséisch
Massen iwwer de Radio an d’Ausland iwwerdroe
gin, datt nach am Joér 1981 Massen aus der Oc-
tav gi sin, an denen déi offiziell Texter vum
Kanon, iewer duerch den diitschen Text ersat
gouwen ..., da kommen engem verschidde
Froen an de Sénn .. .!

An der zweter Halschent vun 1980 huet I’'Kom-
missioun d’Antennen erausgestreckt, fir Alliéier-
ter ze fannen, datt se nét esou eleng do stoe soll-
ten. Well déi Leit, déi émmer nees bei der AL
wéins der Kiirch reklamméiert hun (aplaz op dir
richteger Plaz), hun 4is nét vill gedéngt.

A kuerzer Ziit wor e Comité op de Been, deen
sech aus désen Organisatiounen zesummesetzt.
Déi Organisatioune schécken all een oder méi
Délegéierter an d’Sétzonge vum Comite »Létze-
buergesch an der Kiirch« a sin averstan, fir all
Aarbechten an Actiounen ze stiipen, déi dése
Comité décidéiert.
No kuerzer Ziit as et dem Comité gelongen fir
och véier Geeschtlecher als Héllef bei den Tw-
wersetzongen ze kréien. Dat wor ganz wichteg,
well et ouni si onméiglech gewiescht wir, fir
émmer déi genee Wierder ze fannen, fir eng
falsch Ausleong ze évitéieren.
No verschiddenen Iwwersétzongen, vun denen
d’Resultat un de Bistum geschéckt gouf, an en-
ger Audienz vun enger Délégatioun beim Hir
Generolvikar Math. Schiltz, gouf décidéiert, datt
d’Liturgesch Kommissioun en Delegéierten an
d’Sétzonge vum Comité LadK schécke géif. Dat
huet dann och geklappt, a mir si frou, fir dat
é¢ischt praktescht Resultat vun dir Zesummen-
aarbecht weisen ze kénnen. Et as de Rousekranz
op Létzebuergesch, mam NIHIL OBSTAT vum
Bistum dobei.
All dene Leit, séi sech an ddr Saach beméit hun,
soen ech hei merci am Numm vun den dausende
Létzebuerger, déi mat Ongedold op déi Twwer-
setzonge gewaart hun a waarden. Virun allem
dem Versteesdemech vun de Leit am Bistom,
den Organisatiounen aus dem Krich an hiren
Delegéierten, den eenzelne Leit, déi vun sech aus
an der Iwwersetzongskommisssioun matge-
schafft hun a mat schaffen. Déi geeschtlech
Hiren, déi esou léif woren hir Friiziit fir déi
Saach ze afferen, gin natiirlech bei désem Merci
nét vergiess.
Fir dés éischt Gebieder énnert d’Leit ze bréngen,
huet ’AL op der Oktav 6000 Biller mam neien
Text verdele gelooss. D’Kischten hat AL iw-
werholl. Merci.
Am Hoffen datt déi Ziit nét ze laang ewech as,
wou mit, grad wéi an denen anere Linner och,
eis reliéis Manifestatiounen och an der Sprooch
vum Vollek feiere kénnen, schaffe mer weider.
Ch. Malané

De Rousekranz
D’Kriiz

Am Numm vum Papp
a vum Sonn

a vum Hellege Geescht,
Amen.

Pater Noster

Eise Papp am Himmel,

helleg sief ddin Numm.

Dii Riich soll kommen,

Dii Well soll geschéien

op der Aerd ewéi am Himmel.

Geéf dis haut eist deeglecht Brout,
verzei dis eis Schold,

wéi mir och dene verzeien,

déi an eiser Schold sin,

Féier dis nét an d'Versuchung,
mi maach dis frii vum Béisen,
Amen.

Ave Maria

Free dech, Maria,

ganz an der Gnod.

Den Hir as mat Dir.

Du bas geseent énnert de Fraen

a geseent as Jesus, d'Kand, dat s de dréis.

Helleg Maria,

Gottesmamm,

biet fir 4is Sénner,

elo an an der Stonn vun eisem Doud,
Amen.

Gloria Patri

Eier dem Papp
an dem Sonn
an dem Hellege Geescht.

Am Ufank,
elo
an émmer
an éiweg,
Amen.
Nihil obstat.
Luxemburgi, hac 26a martii 1981
Mathias Schiltz, Vicarius generalis

Gemengewalen

Sou Chimberwale wéi déi vrun e puer Jor
vergésst een nét sou séier, dat as wuel klor,
d’ganzt Land wor deemools op de Been

well sou e Mitsch intresséiert jiddereen,

wéi gesiit déi nei Regéirong aus? dat war d’Fro,
bleift et blo a rout, oder sin déi Schwaarz rém do.

Deemools gung et also drém ze decidéiren
wat fir Leit eist Lindche sollte féiren,

ma dés Kéier geet et ém d'Gemengen

’t as bal dat selwecht, jhust méi am klengen,
awer manner spannend as dés Saach wuel nét
well ’t as dach nét egal wie Conseiller gét.

An der Stad, zu Esch, an all gréisser Gemeng

as den Ennerscheed zu de ChAmberwale wiirklech kleng,

och hei gin, wéi dat sou virgeschriwwen

d'Walen nom Proporz-Zisteem bedriwwen,

d’éischt gét e Programm zesummegefléckt, Léschte gin
[opgesat,

Versammlunge gin organiséiert, an dichteg Propaganda

[gemat,
a wéi dat sech fir eng richteg Walkampagne gehéiert
gi rém hétzeg Diskussioune geféiert.

Déi eng verkénnege stolz, mat der Blumm an der Hand

si wiren d’'Rettong fir eist Land,

anerer beruffen sech op d'Wourécht a Recht,

beschiissen s’alleguer, a soen d'Welt wir schlecht,

»Friiheet fir dat énnerdréckte Vollek, dat wélle mirg,

sou bréllen déi drétt, a weisen op d’Handwierksgeschir,

déi véiert Partei behaapt si wir um richtege Wee

a mengt laanscht si kéim wuel kee,

al Affiren a Skandaler kommen och rém op d'Tapéit

an’t gét munchereen deen doduerch an d’Labrénte
[geréit.

Op dene Léschte fént een niimlech Leit vu jiddfer Klass
vun alle Jorging, all Religiounen an all Rass,

al Politiker déi vrun der Pensioun jhust stin

a jonk Kollegen, fir déi et soll e Sprangbriet sin,

och eis Sportler sin déi lescht Ziit vill gefrot,

wie séiz nét gier mol am Gemengerot.

An dene klenge Gemengen uechter d’Land

man sou Walen nét vill Wand,

hei gét et keng Versammlung a keen Tam-Tam
keng grouss Rieden a nét vill Reklam,

d’Saach verleeft méi folkloristesch, ouni vill Geméch
well hei schafft nach jiddferee fir sech.

Ziedle kréien d’Leit an d’Haus geschéckt

op dene stect da schwaarz op wiiss gedréckt,

dass »Déngens Déngen« jidderee wellt informéiren
hie géif dés Kéier och rém kandidéiren.

Hie seet hie sténg kenger Partei wiitklech no
a fir all Leit aus dem Dierfchen wir hien do,
dofir soll keen sech genéiren fir ém Rot ze
[froen
well hie géif souguer bis bei de Minister goen,
hie versprécht d’Schoul ze vergréissren,
[dernieft e Parking ze man,
a munch Touristenpiedchen ze zéien, queesch
[duerch d'Gewan,
d’Veriiner sollen och méi Subsidié kréien
an de Footballclub eng extra Prim fir neie
[Wues ze séien.

Op de Grousspapp an op d’Monnié kénnt hien
[dann ze schwitzen

an erénnert drun, ganz ouni sech ze bretzen,

datt vill Leit aus der Famill, an dene leschte

[Joren

an de Gemengerot gewielt gi woren,

ajidderee misst jo wuel verstoen,

dass sou eng Traditioun nét dderft vergoen,

dofir soll och kee méi zécken, niischt riskéiren

an him schons haut zwou Stémme reservéiren.

PS.
An dono hu mer dann, dat as klor,
dee beschte Konsell fir fénnef Jor.
Marcel Lamy

Den Ufank

Du schenks mer e Block, am Lieder gebonn.
Du sees, ech soll Spréchelcher schreiwen,
da kénnt ech mer munch eidel Stonn

méi liicht a frou verdreiwen.

Lo krooplen ech d’wiiss Blieder voll,

erziele Spichten déi geschitt,

och deer, déi aus der Loft geholl. -

Well ’t reimt sech besser, wann ee litt.
Jeanine Theis-Kauth

Kalennerblieder

1. Richteg as richteg

Dem Kiitt séng Urgroussmamm war Mod
om Schlederhaff. D’Séis huet geschafft

fir sechs, huet nimools sech beklot,

huet och fir sechs um Désch gebaftt.

Dat Schreiwen hat hatt ni geléiert,

— dat Wesse war him nét sou wichteg —,
a wann hatt d’Pai huet acquittéiert,
mouch hatt e Kriiz. —’t war richteg.

E puer Méint drop, och bei der Pai,
moolt hatt aplaz e Kriiz e Krees.
Den Hir fént dat nét an der Rei.
»Hues du changéiert d’Iddi nees?«

»Ma Hir«, mengt hatt du ganz genéiert,
»ech si bestued schon zanter géscht.

Dun hun ech och miin Numm changéiert,
deen aanre gouf du ausgewéschtl«

2. Wie war den Niischnotz?

De Frinn hat d’leschter eng gestiicht,
a musst en Affekot sech huelen.

Deen duerft ferm rieden om Geriicht;
an dat Gerieds muss Frinn bezuelen.

Weéi dRechnong koum vum Affekot,

gouf et, o Jong, eng Zomm ze blechen,

sou deier war de gudde Rot.

De Frinn schreift drop e Bréif, e frechen:
— Miin Hir! Dir iwwerdreift ganz liicht,
eer Rechnong as zevill gesalz

Ech war den Niischnotz om Geriicht,

nét Dir. — Ma Dir huelt d’Leit mam Hals. —

3. Wéi een et dréit

»Gleef mir, dodran hun ech scho Recht:
E schlémme Feler huet all Hir:

Hien hilt déi aner all fir schlecht.

Sech lueft hien an den Himmel girl«

Dat do, war d'Menong vun dem Kiitt.
De Batti dntwért him ganz nett:

»Vlidicht as dat sou, wéi s du et sees?
Mir schwitzen 4is dofir nét hees;
well mir mat Frede glewen drun,
datt d’Fraleit all déi aner hunl«

Jhemp Kirchen

Wat e Gewéssen

Huet de Ménsch mol eng gestiicht
fierft ganz rout sech sii Gesiicht.
An hien héiert sii Gewéssen,

oft ganz vill, méi dack e béssen.

Op séng Stémm solls du ni goen,
well et bei bestémmte Froen
dach kee richtegt Uertel seet,

jee nodeem wie wat et freet.

Bestémmt seet et ganz feierlech:

— Du solls nét mol eng Maus doutschlon!—
Mee ’t péspert wiirklech daierlech,

wann s du bei eng friem Fra wélls gon.

Wat een nét weess

D’lescht muerges hat ech mech verdun,
hat aus Versinn zwee Schong dach un,
déi friddlech beieneen zwar stongen,
mee 't war e schwaarzen an e brongen.
Ech wousst et nét, war nét genéiert,

a si ganz stolz an d’Schoul spadséiert.

Duurch Zoufall gouf ech spéit gewuer,
datt ech géng dron e komescht Puer.
Du war et aus mat ménger Rou!

— wie geet schon op der Strooss esou? —
Elo gesinn ech Jhang a Klos an Tréis,
si kucke spéttesch op méng Féiss.

Ech waarde bis et diischter as
an hu mech du hell heemgeflass.

An domat as bewisen nees:
wat een nét weess, mécht een nét heess!

Jhemp Kirchen

y, vkt .o /,
Frépoérsgléck
Eng Wollek, liicht ewéi eng Plomm,
kénnt uechter d’Blot vum Himmel
sou léschteg frou geschwomm,
eng kliinzeg, schluetwiiss Grimmel.
Si wiesselt op der laanger Rees,
wuel honnertmol an émmer nees
hir Form, hiirt Ausgesin,
fir dést an dat ze gin:
eng Bir, eng Dauf,
en Hues, eng Drauf,
e Schéff, eng Gei,
en Draach, eng Bei,
eng Blumm mat Still a Blat,
en Hond, dee sech gesat,
eng Kierz, en Hierz,
en Hunn, eng Dunn.

Si kuckt vun héich erof op &’ Aerd,
wou alles sech um Fréijoér freet.
D’Leit gruewe waakreg an de Giert,
da gét Geseems dohigestreet.

»Lo misste mer nach e Reenche kréing,
son d’Leit a kucken d’Wollek kleng,
sou dofteg liicht a ganz eleng
uechter dat Blot vum Himmel zéin.
»Fir eist Geméis,

fir d’Terze séiss,

fir ’Kéil a fir den Taartestack,

fir ’'Réidercher am roude Rack,

De Péiterséilche Krauselkapp

an d’Baurerous niewent dem Schapp.
Fir d'Tulpen, d’Ouschterblummen
an alles zesummen,

dat mer geséit,

komm nét ze spéit,

du Fréijoérsreen

aus Wollécksween.«

Et briicht eng Héllef op der Dot,

dat derdegt Giertneschvollek.

Sin ech och kleng, ech weess e Rot,
sou denkt se, déi wiiss Wollek.

Si flitt behinn an d’Himmelsstuffen
hir grouss a starek Bridder ruffen.

Déi zéien iwwer Bierg a Kopp

a maachen d’Himmelsschleisen op.
Déi éischt déck Dréps

fillt an de Stébs,

duerno séier

zwou, drii, véier.

Si pladderen duerch d’Kréischelhecken,
datt d’Veilercher de Képpche strecken.

Déng éischt Léift

Mir sin eleng

némmen d’Feier am Uewen dat brennt
Déng Ae bekucke mech streng

elo as de Moment

Déng Bake glouse wéi rout

déng Ae liichte wéi Flamen

Déng Léift as a bleift miin degelecht Brout

an ech spire wéi déng Blécker a mech klammen

Mir bekucken eis stéll

an dach schwitze mir

an eis gin Erénnerunge well
a mir hun eis gir

Eng Auer zerrappt eis Rou
ech wollt eppes soen

du laachs mir zou

ech wollt dech eppes froen

D’Auer hat grad néng geschloen

du sétz nach émmer an der Fotell ze denken
Elo sin ech grouss, ech well dech nét méi ploen
ech well dir eppes schenken

Elo eréischt weess ech wa’s du fir mech bedeits
du nobel an dach bescheiden Damm

Elo bas du eleng ouni vill Kannergejiiz

Addi, gutt Mamm

Claude Mangen

Dat schétt, dat plitschrt,
dat kluckst, dat knitscht,
all Kraut a Gras

gét puddelnaass,

et drénkt all Scholl

sech puddelvoll.

Du zitt en Ootmen durech d’Gaarden. —
Eng Liewesloscht, e frout Erwaarden
deet d’Somer aus dem Buedem schéissen,
deet alles wuessen, kingen, spréissen.

Do kuck, no enger gudder Stonn

zéin d’'Wollécke sech zréck.

Vum Himmel laacht nees d’Fréijoérssonn.
As dat da vldicht kee Gléck!

Jeanine Theis-Kauth

D’Joér vum Kand

Eis UNO seet: »'T as d’Joér vum Kand«

an et gesiit een a Stad a Land

déi onméiglechst Saachen an Tricken

all wéllen se derbei sin, all Veriiner, all Klicken.

Jidderee wir gir derbei

an der Zeitung oder um HEI ELEI

Jidderee géng sech gire mat sénge Verdéngster

un d’Leit eru woen

an alles verdamen wat d’'Rechter vum Kand
[kénnt bedroen.

Et gin héich intellektuell Riede gehalen
Versammlungen, Bazaren a Balen
Concere gi gesongen

op all Déppefest gét gesprongen

Geséffs a Gefréiss méi wéi genuch
Dichteg Leit schreiwen e Buch

Et gi Plakater gedréckt

Konflikter a Problemer unenee gestréckt.

A kénnt een dann owes vun esou enger Soirée
[heem

a leet sech an d’Bett mat Schung a mat Heem

Den Dag drop e Kapp ewéi e Geck

Ursaach: T war alles fir e gudden Zweck.

Claude Mangen

Hierscht

Lues falen d’Blieder vun de Beem

se duckelen sech nobeieneen

an d’'Schmuebele fléien erém heem

a maache Plaz fir den Hierscht an de Reen.

An den Niewel deckt zou d’ganzt Land
a séngt dat Lidd vum Vergoen

mat him séngt de Wand

lues a gedroen

Se sin ewéi gutt Frénn

émmer kann een se beienee gesinn
an dann och geschwénn

as all Hoffnung op neit Liewen hin.

Claude Mangen

E lérwe Bréif aus Schweden

D’Joffer Martenssen wor némmen ce Jor hei zu Létzebuerg
an huet an deer kuurzer Ziit esou gutt Létzebuergesch
geléiert, wéi dee léiwe Bréif aus Schweden et beweist.

Kond deor 16, 200, 1957

Wann alles dobausse blitt

Wéi stemmches een am Fréijor steet
virun deem dermsten Trausch,

dee voller Kraaft a Bléie geet

mat séissem Doftgedausch!

T weess een nét wat ee soe soll
zou déser zaarter Pruecht . ..
d’ganzt Land gouf deér Bléie voll
an enger eenz’ger Nuecht.

T Gaston Frings

(3.6.1903 — 28.12.1980)

Zimlech onerwaart hu mer an der Zeitung
d’Doudesannonce vum Gaston Frings gelies. Et
huet engem leed gedon, datt en dach nach nét
esou al, eis ewell huet misse verloossen. E wor zu
Péiténg den 3. Juni 1903 op d’'Welt komm, huet
fir Schoulmeeschter geléiert a koum 1922 op
Recke bei Miersch, wou en 1923 ugestallt as gin.
Hei huet e ronn 30 Jor Schoul gehalen a koum
vun do aus (1953) op Miersch, wou en nach 10
Jor déi iewescht Klassen hat. 1963 goung en a
Pensioun. Hie war nét némme Schoulmeeschter
(odder dach?), well en huet sech, wéi souvill vu
sénge Kollegen dat och gemaacht hun, denen
d’Schoul nét alles gi konnt, dernieft mat Ge-
schicht a Sprooch ofgin. An et un d’Schoul-
kanner meéndlech virugin, dernieft Artikelen a
Broschiire geschriwwen a publizéiert. Fuerschen
a virugin, aner léieren an hinne matgin, wor sii
Liewen. Sou as en och keemools, vu wat fir en-
ger Siit och, vergiewes ugesprach gin, fir hei
odder do ze héllefen, eppes ze schreiwen, fir dés
odder déi Veridinsbroschiir. Séng Opstellung vun
de Weekriizer aus der Por Miersch 1956 weist,
datt en sech grad esou fir déi kleng, schei a ver-
stoppt Zeien intresséiert huet, wéi fir déi méi
»grouss« Geschichtssaachen.

Fir eis Sprooch huet en sech zénter laanger Ziit
begeeschtert. Hien huet fir Recken op Frogbéi
vun der sproochwéssenschaftlecher Sektioun
gedntwert, déi vu virun 1940 uetert d’Land ge-
schéckt si gi fir d’Ennerlage vum Dixionir ze
gin. 1979 huet d’Sektioun e Mémber genannt. En
huet d’Kanner an d’Wierderspréch, Seércher,
d’Fuesliddche vu Recken notéiert, asw., asw., dat
esou mat der Hand geschriwwen, wéi een et haut
nét méi gesiit, reng, schéi kalligrafesch, propper.
T war eng apaart Freed fir deen, deen dat hei

T Lucien Ludwig

(2161899 —10.51981)

De Lucien Ludwig huet eis verlooss. et kann een
sech nét gutt virstellen, datt e Mann, deen dier-
moosse voller Vitalitéit wor, esou onerwaart
ewechgefall as. Am Eislek, zu Housen, op d’'Welt
komm, huet en an der Stad an zu Metz stodéiert,
wou nach e puer Jor an Diitschland derbei
koumen. No engem kuurzen Zécke fir sii Lie-
wen ze maachen huet en sech als Versécherongs-
mann opgeschloen an as als Mandataire général
vun der Prévoyance pensionéiert gin.

Wann en och zénter méi laanger Ziit Freed mat
der Hemechtssprooch hat, dann huet en op deer
Plaz e Schréck weider gemaacht, en as higaang
an huet d’Versécherungspolice, dat klengt Ge-
dréckt och, op létzebuergesch setze gelooss. E
krut deemools, wéi en erzielt huet, deen éischte
Kontakt mat der Schreifweis Feltes-Margue, déi
1946 déi offiziell gi wor. T wor eng vu séngen
Employéén, déi en dorop bruecht huet, well déi
déi Schreifweis an der Schoul geléiert hat a keng
aner richteg konnt. Déi Schreifweis huet him
deermoosse gefall, datt en se mat Feier, et kénnt
ee soen, mat fanatescher Iwwerzegong ugeholl
huet an onbedéngt als offiziell Orthographie
biibehale wollt. Si huet sénger Opfaassung no
deem entsprach, wat hie wollt: ganz a guer
ewech vum Diitschen. Deer Schreifweis huet en
den Numm OLO gin, wougéint en déi vum
Dixionir DIXI gedeeft huet. OLO = Ofiziél
Lezebuejer Ortografi, dovunner wor en nét of-
zekréien, widder a stonnelaangen Diskussiou-
nen, déi e sachlech a fein féiere konnt, nach mat
kuurze prakteschen a fachlechen Argumenta-
tiounen. Bei him wor et: en egent Land, eng ege
Sprooch, eng ege Schreifweis, ewech vum dait-

schreift, vun him zer Ziit vu sénge Radios-
gespréicher iwwer Folklor a Sprooch an den
éischte Jore vum UKW Bréiwen ze kréien an
denen hien dést odder dat fir Recken ze soé
wousst, sou ea. d’Kannerspréchelcher, Seércher
(cf. Eis Sprooch No 11), wou a wéini, datt en se
notéiert hat. Et as klor, datt hien deemools, an
den drésseger Joren, an der »Hemechtssprooch,
dono bei »Eis Sprooch« derbei wor an an der
»Actioun Létzebuergesch« Mémber gin as.

Miersch wor fir dee gebuerene Péiténger eng
méi wéi zweet Hemecht. Séng séllechen Artike-
len, séngt Matschaffen a Geschicht, Sprooch a
Folklor sin Zeien dervun. Doduurch eleng kann
en nét vergiess gin. hr

schen, ewech vum franséischen. Sou wollt hien
et och an der Schoul gehalen hun, fir d’éischt e
puer Jor laang némme létzebuergesch, dann
zwee Jor franséisch an dono eréischt diitsch.
Schoul huet en och gehalen. Duurch d’Praxis
wollt hie beweisen, datt ee mat deer Schreifweis
méi liicht Létzebuergesch léiere kénnt. Sou huet
en et 1974 riskéiert als éischte Couren z'organi-
séieren, fir déi vill Auslinner, déi an d’Land
komm waren, Létzebuergesch ze léieren. En hat
e groussen Zoulaf, e puer honnert Leit hun sech
an dee Cours gemellt an e wor forcéiert méi
Stonnen an der Woch ze gin. Ob séng Couren,
déi en am Lycée Michel Rodange an an der Juf-
feregissel gehalen huet, dee Succes haten, deen
en sech erwaart huet, as nét bekannt, mee et wor
esou, datt en et 3 Jor laang ausgehalen huet, well
du sin deer vun der AL ugefaang gin. Am sel-
wechte Jor huet en ugefaang sii Cours eraus ze
gin: mir schweze lezebuejesh, mir liese lezebue-
jesh, mir schraive lezebuejesh mat OLO
—Méthode moderne et rapide 2 lintention des
travailleurs étrangers immigrés pour apprendre
simultanément le luxembourgeois et le frangais.
— Imprimé sous les auspices du Ministere du
Travail et de I'Immigration. 110 Siiten. 1974,
1975.

Bei allem muss een de Courage, den Aier bewon-
neren, deen en hat fir driimol an der Woch
zwou Stonne laang Schoul ze halen, an engem
Alter an deem aner Leit sech nét méi liicht fir
esou Saache begeeschtere weéllen.

En anert Uleies vum Lucien Ludwig wor d’Lét-
zebuergescht an der Kiirch. Doriwwer huet en
1955 ewell an »Eis Sprooch« (No 3/4 — S. 12)
geschriwwen a Stuele vu Gebieder virgeluegt
(Schreifweis OLO). Fir do eppes zerreechen,
wor keng Stonn him ze fréi a keng ze spéit, an
émmer an émmer as en derfir agetratt, as e vill
Piedercher getréppelt, hier an duer. Ennerstétzt
gouf e vun denen aner Comitésleit aus deem
Veriin vun deemools »Eis Sprooche, ouni datt
déi him eng Stiip fir OLO woren.

En anert Gesiicht vum Lucien Ludwig soll awer
nét vergiess gin, hien huet och d’'Weis vun en
etlech kiirchlech a weltlech Lidder komponéiert
ea. dat vun der helleger Theresia.

Als Mémber vun »Eis Sprooch«, déi 1952 ge-
grénnt gi wor mam Isi Comes, Hary Trauffler,
Ferd Gremling, Nic Pletschette, J. P. Rosch wor
hien ee vun drii aus dem Comité, déi nach gelieft
hun ewéi 1971 d’Actioun Létzebuergesch mat

Virun...

25 Jor as den Adolf Berens zu Gréiwemaacher
begruewe gin. 'T wor den 23.31956 wéi en zu
Péiténg gestuerwen as. En hat 76 Jor, well en as
de 15.31880 zu Maacher op d’'Welt komm. Dat
war am Haus wat se Gillius genannt hun, dat e
Pseudonym vum Adolf Berens gouf: Gillius Dé&ll.
Vu Beruff wor e Schoulmeeschter. E wor e puer
Méint an der Neypergschoul an der Stad, du zu
Ettelbréck an der Akerbauschoul Repetent, vun
1904 bis 1917 zu Wecker, koum vun do op Rol-
léng/Péiténg (1917) an nom Exame fir Ober-
primirlehrer wor e vu 1924 bis 1936 zu Péiténg
an der Oberprimirschoul. Fir d’¢ischt huet en
héidiitsch geschriwwen an du bal némme méi
létzebuergesch. An nét wéineg. Eent Haaptwierk
vun him, dat vun 1921-1928 erauskoum wor
»d’Kerfegsbloum« an der Maacher Sprooch. Fir
dat Wierk krut en d’Auszeechnung als Ritter
vum Eechelaf. An der »Kerfegsbloum« as nu
wiirklech alles dran, wat en op a biibrénge
konnt iwwer d’Liewen an d’Gebriicher an der
Stad Gréiwemaacher. Wann d’Geschicht, de
Roman nét grad gefillt, well e laang a breet aus-
gediitscht as, dann as et awer fir een, dee sech fir
Folklor a Sprooch intresséiert eng Fondgrouf,
woubii een allerdéngs och soe muss, datt e vill
beim »Mosellanus« rafe konnt. Am Fong as dat
keen Nodeel. En huet vill geschriwwen, Theater-
stécker, Rubriken an der Obermosel, den Epos
»De grousse Kiser«, vun deem dat éischt Stéck
1948 an dat zweet 1953 erauskoum. E ganze
Koup as awer nét publizéiert gin: 9 Romanen,
15 Theaterstécker an Honnerte Gedichter.
— Deemools ewell as e fir dat agetratt, wat haut
nach am Gespréich as, well e schreift den
19.8.1938 an der Obermosel: wat ech eenzeg an
eleng fuederen as d’Gliichberechtegung fir déi
drii Sproochen (létzebuergesch, diitsch a fran-
séisch). — Zu Péiteng gét et eng Plaz zu sénger

»Eis Sprooch« erém operstanen as. Ouni ze
zécken huet en de Rescht Suen der AL gin an hir
d’Méiglechkeet domat geschaf direkt op d’Féiss
ze kommen. Op sidin ausdréckleche Wonsch an
der OLO-Schreifweis, huet en dat an der éischter
Nummer vun »Eis Sprooch« bekannt gemaacht.

De Lucien Ludwig as nét méi a mat him wierd
dee leschten iwwerzeegte Verdedeger vun der
OLO gestuerwe sin. Fir séng Aarbecht, ém a fir
d’Létzebuergescht, si mer him e Merci iwwer
d’Graf eraus schélleg, hr

Eier. — An der Warte »Perspectives« wor den
13.3.1981 en Artikel vum Luss Heyart fir un den
Adolf Berens 2’ erénneren. — En etlech Date sin

doraus geholl.
hr

25 Jor as de Matrcel Renland gestuerwen, ee vun
eise beschten Dichter. E war de 16.3.1905 zu
Iechternach gebuer an as den 21.10.1956 gestuer-
wen. Wat e geschriwwen hat, huet séng Fra no
séngem Doud an engem Buch erausgin: Dem
Marcel Reuland sii Wierk.

60 Jor koum dem Alfred Bertrang, Professer vun
Arel, séng Grammatik van der Areler Sproock eraus.

75 Jor koum den 2. Létzebuerger Dixiondr eraus.
D’Kommissioun wor 1897 genannt gin, wéi se
3000 Frang krute fir unzefinken. An der Kom-
missioun, déi de Generaldirekter Mongenast
genannt huet, wore fir d’é¢ischt den N. Gredt,
Direkter vum Kolléisch, de Regirungsrot Hen-
tion, de Prof. Ch. Miillendorff, de Literat Schliep,
den Deputéierte C.M. Spoo, de Konsul an Zinn-
dokter Jos. Weber an de Prof. van Werveke,
dono woren derbii den Inschpekter Paul Cle-
men, den Andréi Duchscher an de Prof, Willy
Goergen, Viraarbecht haten awer ewell de Jos.
Weber, deen och Sekretir vum Dixionir wor, an
den E. de la Fontaine, den Dicks gemat. Si hun
200 Sétzunge gebraucht fir e fierdeg ze maa-
chen, 15 woren et der fir eng Schreifweis ze
fannen. — De Prof. René Engelmann huet séng
Kcritik driwwer 1907 am Floréal geschriwwen an
1916 si séng Virschléi fir eng Létzebuerger
Schreifweis (Auf heimatlichen Pfaden) eraus-
komm, déi sougenannt Welter-Engelmann.

75 Jor huet den Nik. Welter d'Buch: Die Dichter
der Luxemburger Mundart erausgin!

80 Jor gouf den Andréi Duchscher gebuer.
90 Jor koum de Pol Noesen op d’Welt.
90 Jor as den Dicks zu Veiane gestuerwen.

125 Jor as de Joseph Weber, den 28.6.1856 zu Iet-
peldang bei Wolz op d’'Welt komm. Hie wor den
éischten diploméierten Zinndokter hei am Land,
italiéinesche Gen.-Konsul, huet de Stenoveriin
1881 gegrénnt, eng éischt stenographesch Ziit-
schréft erausgin, eng »Histoire de écriture« ge-
schriwwen an e wor de Sekretir vun dem Diction-
naire van 1906. En as gestuerwen den 3.10.1908,

zwee Jor dono, wéi den Dictionnaire eraus wor.
Zu Zéisséng erénnert eng Strooss un hien.

180 Jor koum den Anton Meyer, den éischten
Dichter, deen e Bichelchen op Létzebuergesch
geschriwwen huet, an der Stad op d’'Welt.

Et sin elo 125 Jor, den 13. Mi4rz 1856, zénter dem
Doud vum Jean-Frangois Gangler*. Hien huet den
¢ischte létzebuergeschen Dictionnaire ge-
maach, deen 1847 erauskoum. De J.-F. Gangler as
de 4. Juli 1788 zu Létzebuerg op Nummer 6, um
Gruef (rue du Fossé) gebuer. Sii Papp wor de
Gangler Jean-Pierre, dee 1795 bei de Létzebuer-
ger friiwéllege Jeér Déngscht gemaacht huet,
séng Mamm d’Margritt Grunenwaldt. De J.-Fr.
Gangler wor fir d’éischt an der Stad an der Zen-
tralschoul a gong 1804 an de Lycée op Metz E
gouf du 1807 agezun. De 15. Mierz gouf en op
Pariis an d’Kasire vum 4. liichten Infanterie-
regiment an de 4. Oktober 1807 an de Krich a
Spuenie geschéckt. No engem laangen an on-
baarmhierzege Foussmarsch wor en an den
éischten Deg vum Dezember op Lissabon
komm, huet mat wéie Féiss am Spidol Grillo
geleén an do Dolmetscher misse spillen, eng
Charge, déi nét liicht wor a wou duurch de roude
Bauchwéi (Ruhr) d’Leit ewechgefall sin ewéi
d’Mécken. An der Schluecht vu Vimeiro gouf e
verwonnt duurch zwee Schétz. Dono wor en an
de Kampagnen aus de Joren 1809, 1810, 1811 der-
bei a gouf 1811 Adjudant-Enneroffizéier bei de
Jeér zu Fouss (chasseurs a pied). 1811 as en du re-
forméiert gin, well séng Wonnen nees opgefuer
woren. 1812 gét en da Liitnant vun der Reserve-
kompagnie vum Département des Foréts. Vun
1810-1813 wor e Sproocheprofesser zu Prag a
musst du do sech de 7. Dezember 1813 ewech-
maachen, well en zevill fransousefréndlech wor
— en hat e Spidol fir franséisch Zaldoten op séng
ege Kischten opgemaacht — a koum eréischt

no fénnef Méint (Mee 1814) zu Létzebuerg un.
De 25. August 1814 krut e vum Louis XVIIL
d’Croix de chevalier de 'Ordre royal de St. Louis.
Hei wor e Geschiftsmann a Sproocheprofesser.
1822 as e veredegten Iwwersetzer an Dolmet-
scher um Beziirksgeriicht Létzebuerg gin. 1831
huet d’Gemeng Létzebuerg en als Polizei-
kommissar ernannt. 1839 krut e vum preisesche
Kinnek d’Auszeechnung vum »Rouden Adlerg,
fir déi vill Verdéngschter, déi en der preisescher
Besatzung geleescht huet. 1841 huet en ¢ Band
Gedichter erausgin mam Titel: Koirblumen um
Lamperbiereg geplekt. Vun 1841 bis 1847 koum
du sdi »Lexicon der Luxemburger Umgangs-
sprache (wie sie in und um Luxemburg gespro-
chen wird) mit hochdeutscher und franzosischer
Ubersetzung und Erklirung«. D’Ursaach dofir
steet am Virwuert: Zénter en etlech Joér wir e
mat sech ze Kouer gaang fir eppes Nétzleches fir
jiddereen a sénger Mammesprooch ze maachen;
e wir dacks schlecht dru gewiescht, wann en als
veredegten Iwwersetzer an Dolmetscher déi
richteg Bedeitung vun engem Létzebuerger
Wuert hitt misse gin an datt dann en Diction-
naire gefeelt hitt, wou en hitt kénne kucke goen.
Deen Dictionnaire koum (och) a Liwwerungen
eraus. Dat Wierk gouf ganz gutt opgeholl vun de
sociétés savantes, verschidden dichtege Philolo-
gen an e krut dofir vum Belsche Kinnek eng
gélle Medail. 1849 gouf en du Mémber vun der
archeologescher Gesellschaft vu Létzebuerg,
1852 krut e vum franséische Kiser Napoleon
III. den Uerde vun der Légion d’honneur als
Chevalier. 1854 gét en och nach Mémber vun der
nidderlinnescher Litteraturgesellschaft zu Ley-
den a stiirft sténterlech den 13. Mierz 1856.

De J-Fr. Gangler as den éischten nom A. Meyer,
deen e Buch mat létzebuergesche Gedichter
erausgin huet. Hien huet sech am Virwuert vu
sénge »Koirblumen« (1841) sou halwer entschél-
legt, well d’Sprooch vliicht platt d. h. graff wir an
datt séng Gedichter keng Meeschterwierker
misste sin, d’Létzebuergescht kénnt awer grad
ewéi d’Flaminnescht an d’Hollinnescht »aus-
gebilt« an eng Schréftsprooch gin. Nieft de
»Koirblumen« an dem »Lexicon« huet en nach
eenzel Gedichter geschriwwen, déi (alt) op
Extrablieder erauskoumen, sou dat vum Him-
melsmarsch, dat duurch dem M. Lentz séng
»Schouberméss« an de Vergiess geroden as. Iw-
wer dem J-Fr. Gangler séng litteraresch Aar-
bechte kann een an der »Mundartdichtung« vum

Notizen

E Kongkur fir Kuurzgeschichten op
létzebuergesch, franséisch an diitsch huet
de Ministere vun de Kulturelle Saachen
ausgeschriwwen. D’Geschichten duerfen
némme 6 Schreifmaschinnesiiten hun,
d’Sdit mat 35 Zeilen an d’Zeil mat 50
Uschléi (Frappen). 5 Kopi¢ mussen énner
engem Pseudonym bis de 15. September
an de Ministere, 22-24 Bd Royal, Létze-
buerg ageschéckt gin. An enger anerer
Enveloppe, mam Pseudonym drop, muss
den Numm stoen. Wéi et muss sin, an
Austreech kritt en nach iwwer den Télé-
fon 4794-456. De Priis, deen ee ka kréien,
as 5000 Frang,

De 5.9.1980 as de Greg Denis am Alter vu 64 Jor
gestuerwen. De Greg koum den 19. Mierz 1916
zu Stesel op d’'Welt an hat vu Kandsdegen un
eng musckalesch Oder. E konnt en etlech Instru-
menter spillen an hat dach am meeschte Freed
mat der Harmonika, en Instrument op deem en
eng »Bomm« wor. Nom Krich hat en eng For-
matioun mat deer en Danzmusek gespillt huet an
dernieft eleng mat sénger Harmonika opgetratt
as. E ganze Koup Placken (Disken) huet e presse
gelooss an d’Melodie fir Lidder komponéiert
vun denen déi meescht wuel nét wéssen, datt
d’'Weise vum »Ech drénke gir mii Pittchen« an
»Dat war e schéinen Owend« vun him sin, Lid-
der, déi haut iwwerall gesonge gin, wou der nach

Fern. Hoffmann méi Eenzelhete gewuer gin,
Wierk, dat de F Hoftmann am Gaang as fir
eng 2. Oplo ziwwerschaffen. — Hei sollt némmen
op d’Liewen an un d’'Wierk vum J.-F. Gangler
erénnert gin op séngem 125, Stierfdag, Ernimme
mer nach, datt hie mam Marie-Francoise Godt-
frin, Meedche vum Notir Antoine Gotfrin an
der Marie Bernard bestued war. Ob e Kanner hat
as néierens gesot. E Bild as nét vun him
opzedreiwen.
Eng Strooss zu Bouneweg, op der Izeger Kopp,
erénnert eis un hien.

H. Rinnen

*) Alphonse Rupprecht: Logements militaires 2 Luxembourg
pendant la période de 1794 a 1814, p. 291 ss. — PSH. Année
1856. X1II. Luxembourg; 1857. — Fern. Hoffmann: Geschichte
der Lux. Mundartdichtung, 1964. S. 74ff.

sangen. Dobii as hie kee Professionnelle ge-
wiescht, e wor en »Tramsminncheng, dee jor-
zéngtelaang d’Kiirb gedréit huet an e spaassege,
léschtegen a léiwe Komerod wor. De Greg lieft a
séngen »Evergreens« virun, énner a mat eis. —
Véierzéng Deg virdrun sot den Hary Hager fir
émmer Addy. Den Hary war en Theatermann,
dee mat dem Donnens August, Léo Moulin
d’Leit wéi keen zweten ameséire konnt.

* ok ok

Wat huet e gesot? as den Titel vun engem
Film, deen de 14. Mierz 1981 fir d’éischt zu Létze-
buerg gespillt gouf. T as e Film, dee mat de
Schoulkanner aus dem Kolléisch vun Dikrech
gespillt a gedréit gouf, eng Produktion vun der
AFO-Film a ganz op létzebuergesch geschwat as.

* ok %

Parlement européen. Direction générale de
I'administration du personnel et des finances.
—Service Action Sociale. Livre d’accueil. — PE
59.217.— An deem Heft kréien d’Leit, déi op Lét-
zebuerg schaffe kommen Ausstreech iwwer Stad
a Land. Wat do iwwer eis Sprooch steet as alt nét
grad ganz richteg, sou as d’Franséisch nét
»langue officielle«, wa s’och »langue administra-
tive« as, nieft dem Diitschen an esouguer dem
Létzebuergeschen.

% k%

De 27. Juni 1981 as eng Feier am Amphitheater
bei der Roulsbech-lee — Huel-lee. Et gét e Steen
ém 4 Auer zer Eier vum Jos. Ke#p ageweit an
owes ém halwer aacht gi sénger Gedichter am
Amphitheater gelies.

* ok Kk

A Bréiwe vu Lieser un d’Lux. Wort gin d’Me-
nungen iwwer d’Adressen op de Bréiwe mat Lét-
zebuerger Nimm fir d’'Uertschaften auserneen.
Den E. Schmit huet virgeschloen dee Saz aus
dem Téléfonsbuch erauszehuelen, an deem et
heescht, datt d’Leit sollten d’Adressen op fran-
séich odder diitsch schreiwen, seet d'Post, da
géing et besser a méi séier. Dorop mengt den n.t.
(18.4.81) a sénger liicht-ironescher Aart a Weis,
da misste mer och déi al Hausnimm ugin, an as
nét d’accord. Op deen 4ntwert den E. Schmit de
25.4.81 an den David Greenwood mécht d’Prouf
op d’Exempel. En huet sii Bréif mat der Létze-
buerger Adress aus dem Ausland un d’'Lux. Wort
geschéckt, mat engem L virun der Postzuel, an
en as ukomm.

Nei Bicher

Létzebuergesch wéi ech et schwitzen — Le
Luxemboutgeois tel que je le parle heescht
eng Broschiir mat zéng Lektiounen op 62 hekto-
graféierte Siite fir Létzebuergesch ze léiere vum
Henri Muller. T as e Stéck vu véierzeg Lektiou-
nen, déi de Sproocheprofesser H. Muller gescha-
fen huet, wéi en 1973-74 auslinnesche Bank-
beamten Coure gouf. — Am Fong as dat hei eng
revidéiert an ausgebaut Oplag vun deem Cours,
deen en ewell 1965 ausgeschafft hat a vun deem
déi éischt Prouwen an den zwete Weltkrich era-
reechen. Nom Virwuert an deem en d’Létzebuer-
gescht virstellt an d’Sproochesituatioun a kuurze
prezise Sitz duerleet, as een nun nét grad mat
him averstanen, wann e ganz modest, wéi en as,
mengt en éischte Worf wir kee Meeschterwierk.
Dat mag jo sin, mee wann een dann d’Lektiou-
nen duurchliest, da gesiit een awer, datt en sech
e sélleche Méi gin a munnech Stonnen dru ge-
schafft huet, fir esou eng Aarbecht virzeleén.
Wat och gutt as, dat si séng Aussoen iwwer
d’Schreifweis, d’Aussprooch mat Beispiller,
d’Liaisounen, d’Assimilatiounen, d’Akzenter
(Betounung vum Wuert, och an den Zesumme-
setzungen), romaneschen Afloss op d’Sprooch
asw. asw. Den Opbau vun de Lektiounen as esou
wéi een et aus de Schoulbicher no der méthode
globale hier kennt, och d’Saach am Bild a mam
Wuert duergestallt gét, dono d’Aussprooch,
d’Gespréich (Conversatioun — hei kann och mam
Tounband geschafft gin), d'Grammaire, de Plu-
riel, Exercicen an d’Vokabelen. Et ka jo sin, datt
déi Metoud, no deer den Henri Muller a séngem
Cours schafft, nét esou séier e Succes huet, wéi

Den 20. November 1980 wor d’Priisverdelung
vum Horspill-Concours am Ministere vun de
Kulturelle Saachen. Dee Concours wor mat or-
ganiséiert vum Radio UKW. Président vun der
Jury wor de Professer Leopold Hoffmann. 42
Stécker sin erakomm. "I wor keen éischte Priis
virgesinn, dofir awer drii Priisser vu 50000
Frang. E Priis kruten de Pol Greisch fir »E
Sieschter Rinetten«, Nico He/minger fir »Friiziit«
a Lilian Mussmann fir »Rulett«.

Genannt gouten nach: Grupp Helminger, Georges
Hausemer, Nico Helminger, Lilian Mussmann a ].P.
Wagner, denen hir Texter, sou kénnt ee soen, eng
Mentioun kruten. — Déi drii priméiert Stécker gi
vum UKW an den éischte Méint opgeholl a
gesent. hr

déi vun dene sougenannten neien, mi dofir huet
s’ awer dee Virdeel, datt et sétzt, wat geléiert
gouf. Mir soe geléiert an nét gelies. Eng Egen-
aart soll nach ernimmt gin, dat as den Artikel fir
den Neutrum, deen hie mat »t« schreift, d'Koiné
mécht do keen Ennerscheed. Ob dat gutt as
odder nét, muss d’Praxis weisen. Eent as sécher,
dee wellt létzebuergesch léieren, kann et mat
deem Buch maachen, e muss natiirlech, wéi ém-
mer, Stéidegkeet (Ausdauer) a Fliiss hun. Ver-
giess sollen d’Joffer Marie-Josée Hames an
d’Madame Jacqueline Waltzing nét gin, déi
d’Zeechnunge gemaacht hun. Wien sech derfir
intresséiert kann dem Henri Muller, 453 Lonke-
cher-Strooss, Létzebuerg schreiwen, fir 80 Frang
kritt een et geschéckt. hr

Henri Rinnen — Will Resland: Kleines deutsch-
luxemburgisches Worterbuch. 1980. 4. Oplo.
Verlag  St-Paulus-Dréckerei. 495  Frang
178 Siiten.

Et as wuel nét néideg désen Dictionnaire nach
virzestellen. Well wann e Buch an enger 4. Oplo
a 6 Jor erauska kommen, dann as dat Bewiis
genuch. Et wir ze wénschen, datt wann elo eng
5. Oplo sech weise géif, et ganz iwwerschafft an
ausgebaut géif gin. Et mengt een do énner ane-
rem Beispiller biizesetzen, d’Verbe materan-
zehuelen, Riedensaarten a Spréchwierder nét
vergiess sollte gin.

Lentz, Michel: Gesamtwierk. Band L
Ed. Krippler-Muller, Létzebuerg, 1980. = Klas-
siker vun der Létzebuerger Literatur. Drétte
Band. XVIL 374 Siiten. Prdis 1500 Frang
Léngent gebonnen.

Am Verlag J.P. Krippler-Muller as d’'Wierk vum
Michel Lentz als drétte Band an zwee Deler ge-
plangt. Den Deel I as do. D’Virwuert huet den
Evy Friedrich geschriwwen, an deem de M. Lentz
virgestallt gét, mat séngem Lieweslaf an a sénger
Ziit. De Carlo Hury féiert an I’'Wierk an. — Et
mengt een et briicht een de M. Lentz nét extra
virzestellen an dach muss et gemaacht gin, well
zevill vun eise méi jonge Leit dach wéineg wés-
sen, wat a wien hie wor. Nun dat liest een am
Virwuert vum Evy Friedrich. Dofir kénne mer
eis dat hei spueren. — Et hitt een och niischt un
deem Ganzen auszesetzen, wann et nét wéinst
der Schreifweis wir. Nét datt et fir een, deen
dran as, Misir méich, ma well mer haut probéi-
ere fir eng »nei« Schreifweis énner d’Leit ze

bréngen an cen hei mat deer vu virun 100 Jor
konfrontéiert gét, déi nun nét jidderengem guet,
mécht se dach plazeweis Knaes. Fir Sprooch-
fuerscher mag et gutt sin en Nodrock an der
Originalschreifweis ze maachen, denkt een awer
un de Lieser vun haut, da wir et ubruecht sech
deem unzepassen an him d’Wierk esou dohinner
ze leén, wou en et méi liicht huet. — Am Fong
muss ee frou sin, datt de Verlag Krippler-Muller
déi nei Oplo vun de Létzebuerger Klassiker
mécht, jidderee kritt se sou emol an d’Hand a ka
sech e Bild maache vum Schaffe vun eise
Schréftsteller op Létzebuergesch. — Den 2. Deel
vu Band 3 as d’Ouschteren erauskomm. iy

Boissanx, Ry: Kannerstonn. Erausgi vum S.O.S.-
Kannerduerf, Miersch. IIl. Fanny Haas-Michel.
Drock an Aband: Sankt Paulus-Dréckerei. 1981.
155 Siiten. 520 Frang. Postscheck 65-65 S.OS.-
Kannerduerf, Miersch. 26x21,5.

Vun denen zéng Bicher déi d’Madame Ry Bois-
saux bis elo geschriwwen huet, sin déi meescht
fir d’Kanner geduecht. »Ech hun dést Buch mat
Léift fir d’Kanner geschriwwen, mi ech wir
frou, wann déi Grouss et och gir hitten, sou
steet an deem, dat fir d'Rezensioun viru mer um
Désch liit. Ech mengen dat wir de Fall, well si
huet eng hierzeg Manéier an Ausdrocksweis fir
grad esou gutt, déi Kleng wéi déi Grouss unze-
spriechen an hinnen eng Geschicht Z’erzielen. Et
wéisst een nét ze soen, wat fir eng vun denen
zwielef Geschichten ee sollt extra ernimmen,
well se sin alleguer iwwer dee selwechte gudde
Leescht geschloen. Et sin deer Geschichten, déi
si an der Kanneremissioun vum UKW sou gir
selwer erzielt huet an elo gedréckt do sin.
—Bicher mat Geschichte fir Kanner ze schreiwen
as nét grad liicht. Ze dacks geschitt et do, datt déi
Geschichte vu Groussen aus hirer Erwussener-
Perspektiv gesi gin. — D’Madame Ry Boissaux
kann een sech virstellen ewéi si sou an der
Schummerecht do souz, sech s’ erduecht an se de
Kanner verzielt huet. Wat engem apaart gefillt,
dat as déi einfach, et kénnt ee soen, déi Kanner-
sprooch mat enger »Kannermentalitéit«. — Den
Text gét lieweg mat de faarwege Biller vum
Fanny Haas-Michel, déi mat L¢ift a Gefill der
Erzielung dat zoukomme loossen, wat muss a
soll sin. Den Drock as esou gewielt, datt en de
Kanner an denen, déi nét méi gutt gesinn, et
méiglech mécht et liicht ze liesen, propper an
einfach. — Dem Kannerduerf Miersch wénscht

ee vill Erfolleg mat désem Buch, well den Erléis
dervun deem soziale Wierk ze gutt kénnt. — Der
Madame Ry Boissaux awer wénsche mer nach
an hirer gewielter Retraite an der Fondatioun
Pescatore eng ganz laang a gutt Gesondheet, déi
dann, an doduerech, hiren Ausdrock an anere
neie »Kannerstonne« fanne soll. hr

Turpel, Hary: 300 nei Witzen an Anekdoten.
3. a leschte Band. Ill. vum Gab Weis. Sankt-
Paulus-Dréckerei, Létzebuerg, 1981. 96 Siiten.

Sii Liewelaang huet de Monni Hari, wéi den
Hari Turpel sech selwer genannt huet an e Be-
greff gin as fir gutt a propper Witzen, an de
Kalenneren a soss alt och enzwousch egen a ge-
héiert Witzen zum Beschte gin. An elo mat 80
Joér huet e sech dohi gesat, se beieneegeraaft an
an drii Bicher erausgin. T wor nét némmen eng
gutt Iddi, mi och eng Aarbecht, déi sech weise
léisst an ee Stéck aus dem Volleksliewen erém
gét. Witzen an Anekdote sin dach eppes wéi e
Spigel vum deem, wat geduecht a gemengt gét,
et kénnt ee soe Vollekswiisheet. Datt een driw-
wer laacht as dernieft gutt fir Gesondheet, laache
mécht jo gesond, soen d’Leit. Dofir nach eng
Kéier de gudde Rot: laacht Iech gesond mat dem
Monni Hari séngen drdi Witzebicher. An dem
Gab-Weiss sénge flotten Illustratiounen. hr

De Létzebuerger Struwwelpéiter as do. Aus
engem privaten Amusement as eng spontan So-
lidaritéitsmanifestation mat onsen handikapéi-
erte Kanner entstanen, déi all Aussiicht huet,
sech zou enger nationaler Heéllefsaktioun ze
entwéckelen.

An de 60er Joren hat de Pe’l Schlechter sech als
Distraktioun drugin fir de bekannte »Struwwel-
peter« vum Heinrich Hoffmann (1844) op létze-
buergesch ze iwwersetzen. Nodeem dat Manus-
kript jorelaang an engem Tirang loug, hu Frénn
a Bekannter fond dass dat onbedéngt misst ge-
dréckt gin.

Den Iwwersetzer wor der Menung dass dat
némmen ubruecht wir, wann domat eng be-
stemmt Aktioun géng verbonne gin, an esou
koum d’Iddi op, dat Buch zou Gonschte vun
engem Kanner-Héllefswierk erauszegin. Dorop
huet hien och nach Billercher derbidigemoolt a
sech bei verschidden Dréckereien iwwer d’Priis-
ser émfrot. D’Surprise war déi, dass déi Betriber
nét némmen extra bélleg wollte schaffen, mee
komplett gratis!

D’Buch as gedréckt, et as an de Bicherbuttécker

fir 200 Frang ze kréien, an elo hoffe mir, dass
d’Létzebuerger Populatioun matgeet an dass mir
den Handikapéierte Kanner a kurzer Ziit eng
ganz uerdentlech Zomm kénnen zoukomme
loossen. (Matgedeelt)

Portugisesch-létzebuergeschen  Diction-
naire portugais-luxembourgeois. Travail col-
lectif dirigé par Jul Christophory. Ministere de
I’Education Nationale, Luxembourg, Impr. Litho
Bourg-Bourger. 1980. p. 204. 165%115. 195 francs.
Et as dach en Zeeche vun der Ziit, datt an deem
Ament Dictionnairen erauskomme fir létzebuer-
gesch ze léieren. As et eleng déi Tatsaach, datt
mer vill méi friem Leit am Land hun, as et de
Bewiis, datt d’Létzebuergescht sech aus deem
klenge Milieu erausschafft an deem et zénter bal
200 Jor wor oder as et némmen den Zwank vun
der Lag vun haut, déi de Fong an d’Ursaach
dervu sin? Alles zesumme mag matgespillt hun,
an derbei dene ville Friemen d’M¢iglechkeet ze
gin fir sech an hirem Aarbechtsland mat dene
Leit vun do ze verstoen. — Deen heie portugi-
sesch-létzebuergeschen  Dictionnaire as  ge-
duecht, wéi et am Virwuert steet: jouer utilement
son role de médiateur et d'interpréte dans la vie
de deux communautés qui vivent et travaillent
ensemble sur le territoire du Grand-Duché, mais
qui restent séparées par tant de barrieres réelles
ou imaginaires. — Wéi den Dictionnaire entstane
as, dat seet eis d’Virwuert: Am Prinzip sin d’Ele-
ven aus der quatrieme, der troisitme an der
deuxieme vum Kolléisch M. Rodange geholl gin,
déi jiddereen e puer Siite mat de Stéchwierder
aus aneren Dictionnairen an d’Hand kruten,
d’Létzebuerger Wierder derbii gesat, déi da vun
de Klasseprofessere kontrolléiert a verbessert si
gin. De Schoulminister mat sénge Mataarbechter
huet dann den Drock an d’Editioun iwwerholl.
Ernimme mer nach, datt d’ganz redaktionell
Aarbecht nieft de Klassestonne gemaacht gin as.
— Am Dictionnaire selwer hu mer fir d’éischt
eng Aféierung an d’Laute vum Létzebuerge-
schen, dann d’Wierderopstellung, eng Opstel-
lung vun Iess- an Drénkwueren, d'’Zuelen an eng
Rétsch Wierder a Sitz, déi een Dag fir Dag néi-
deg brauch. — Et as klor, datt dése klengen Ti-
schendictionnaire nét alles ka bréngen — dat gét
jo och am Virwuert betount — mi eent muss een
em ze gutt halen, e schaaft d’Méiglechkeet datt
d’Portugisen sech héllefe kénnen, wa se wéllen
sech mat de Létzebuerger ze verstinnegen. — Et



EIS SPROOCH

as deem Dictionnaire déi Verbredung ze weén-
schen, fir déi e geduecht as. hr

Petit Dictionnaire Frangais-Luxembour-
geois par Henri Rinnen avec la collaboration de
Will Reuland. Avant-propos de Frangois Schanen.
Imprimerie Saint-Paul. 1980. p. 292. Francs 560.
190x125.

Bal an deer selwechter Ziit wéi de portugisesch-
létzebuergeschen Dictionnaire erauskoum, gouf
dee klenge franséisch-létzebuergeschen Diction-
naire virgeluegt. — Et muss een dem Verlag vun
der Paulusdréckerei merci soen, datt si de Risiko
vun esou engem Wierk iwwerholl hun, well Dic-
tionnire verkafen sech nun awer nét ewéi aner
Bicher. Oder dach? De Grond vun désem Dic-
tionnaire as nees den Intressi, dee vill franko-
phon Leit hun, déi hei am Land wunnen a schaf-
fen, wa se sech wélle mat dene vun hei verstin-
negen. Déi béid Auteure vun désem Wierk, un
deem e puer Jor geschafft gouf, an och alt aner e
Pefferkir mat biigeluegt hun, wéi de Lex Roth —
de Roger Roth huet eng éischt Léscht vun de
Stéchwierder geklappt —haten 1974 den éischten
diitsch-létzebuergeschen Dictionnaire och an
der Paulus-Dréckerei erausbrénge gelooss. — An
der Introductioun gét drop higewisen, datt désen
Dictionnaire dee fénnefte wir: deen éischten
1847 vum JE Gangler, deen zweten 1906 vun
enger Kommissioun, grad esou den drétten vun
1950-1977 (all létzebuergesch-diitsch), dunn
deen diitsch-létzebuergeschen, deen 1980 an der
véierter Oplo erauskoum. Dernieft as dann als
sechsten dee portugisesch-létzebuergeschen ze
nennen, deem en englesch-létzebuergeschen am
Hierscht nokomme soll. An deem heien Diction-
naire as nét némmen eng Opstellung vu Wier-
der, mi et gin och ganz dacks Beispiller bruecht,
déi de Gebrauch vum Wuert weisen. Et mag sin,
datt et nét duergeet mat de Beispiller, datt et nét
ausféierlech genuch as, mi et as no dem Emfank
vum Buch z'uurtelen nét anescht méiglech ge-
wiescht, wann dat Ganzt kleng gehale muss an
d’Buch nét ze déck duerf gin, a wou och de Priis
eng Roll matzespillen huet. Jiddefalls muss een
den Auteuren zougeston, datt se op deer Plaz
esou vill wéi méiglech bruecht hun. Nét eleng
Wierder, wéi gesot, mi och d’Schreifweis vum
Létzebuergeschen, eppes vun der Grammatik
(Pluriel, Diminutif), d'Wochendeg, Moossen a
Gewiichter, Geld, Grondrechnen, Zuelen an,
‘wat eis vu groussem Wiert schéngt ze sin, d'Op-

46

Et as esou wiit . ..

E puer eescht Wuert un all eis Mémbren, a wann
et hei heescht, 2// eis Mémbren, dann as dat och
esou gemengt, da geet et all eis 1750 Mémbren
un.

Mir brauchen Ar Héllef

Fiert elo awer nét schons gliich, mir kéimen
heeschen, mir géifen un Are Portmonni taaschte
kommen.

Neen, nach piife mer nét um leschte Lach. Mir
hu jo nach e puer Quellen, wéi zB. de Verkaf
vun eisen Neijooschkaarten, wou dllescht Joér
schons nees de Rekord geschloé gin as, mir hun
och eng Parti Mémber, déi dis stiipen, déi nach
all déi lescht Joére méi sprange gelooss hun ewéi
d’Cotisatioun . ..

Wat mer vun Iech elo wéllen, dat sin Iddién, dat
si kleng sproochlech Saachen, déi am Fong
schons an eist Annoncebichelche gepasst hitten,
an eis Extranummer 3, dat mer 1979 erausgin
haten.

Dés Extranummer 3 as ewell vergraff!

Si hat vill Leit gehollef hir Familjenannoncen,
hir Télégrammer an och hir létzebuergesch
Meniien opzesetzen.

Si war a ronn 2700 Exemplare gedréckt gin, déi
sin elo all fort, mi gefrot gét émmer nach derno.

Si hat gefall a gefillt och nach, eis Extranummer
3. Si war an as eng Stiip fir eis Sprooch, och
wann eng Parti Feler sech dra geschlach haten, si
war eng Néidegkeet, ouni si wir d'"Zuel vun de
létzebuergeschen Annoncen an den Zeitunge

stellung vun den Uertschaftsnimm franséisch/
diitsch a létzebuergesch. — Am Avant-Propos
vum Frangois Schanen, Professer op der Universi-
téit vu Montpellier, e gebuerene Létzebuerger vu
Schengen, geet hien an déi verschidde Problemer
a Froen iwwer a vum Létzeburgeschen an. Sou
wann hien op d’Sproochesituation an de Schou-
len hiweist, op d’Brauche vun diitschen odder
franséische Wierder am Létzebuergeschen — zi-
téiert gét Télévisioun = Fernseh —, op d’Betou-
nung vu franséische geléinte Wierder. De Prof.
Schanen mengt, datt désen Dictionnaire »vient
de combler une lacune. Souhaitons qu’il rende
tous les services nécessaires et qu’il regoive I'ac-
cueil favorable qu’il mérite.«

Deem Wonsch kann een sech némmen uschléis-
sen an désem Dictionnaire dee selwechten Suc-
ces weénschen, deen deen anere vun dene sel-
wechten Auteure bis elo huet. * k%

bestémmt nét esou an d’Luucht gaang. No eisem
Hir Philippe sénger Statistik hate mer 1980 eng
nei Rekordhéicht erreecht, mat iwwer 3800
Stéck!
An nach kennen déi meeschte Leit hei am Land
eist Annoncebichelchen nét. Oder wéssen Ar
Frénn all eppes dervun? An d’Iddi, déi d’lescht
an enger Zeitong stoung, alle jonge Leit, déi be-
stued gin, op der Gemeng esou e Bichelchen ze
schenken, déi hitt et och nach bestémmt a
sech...
Wat bleift 4is am Fong also aneschter nach iw-
wreg, wéi eng zweet Oplo?
Mir sin awer der Menong, datt et nach e bessert
Bichelche misst gin, datt Dir all, 1éif Mémber, do
héllefe misst.
Muenchereen huet doheem bestémmt nach e
schéine Menii, wou amusant Saachen drop
stin ... Muencheree bréngt och nach extra flott
Gléckweénsch fir bei Kanddaf, Verlobung an
Houchziit ... oder nei léif Gebieder fir op
d’Kommiounsbiller? As lech vldicht déi eng
oder aner Invitatioun, fir bei egal wellecher Ge-
leénheet, extra gutt gegléckt, oder an d’Hand
geroden?
Mir si frou fir all Material, dat mer kréie kénnen,
alles gét studéiert a sortéiert an dat Bescht kénnt
an eis zweet Oplo!
Fir datt et méi séier geet, schéckt alles direkt op
dés Adress: Emil Schmit, Feldstrooss, 46,
7218 Helsem-Walfer.

Merci.

Korrektur Eis Sprooch No 11

S.17: Gedichter si vum Jhemp Kzrehen
Du hues zwou Hdinn

d’Fréijoorsblummen

an nét vum Jhemp Ro/linger.

"

S.14: Jean Hahn = Jean Haan.

% k%

S. 13: Déi éischt Feierbloum

Du stouchs deemools an der Schoxl,
soll si Schuel.

* k¥

Et soll och am Titelkapp Sprooch sin
nét Sproch.

D’Generalversammlung vum 14.3.81

Eis Generalversammlung war dést Joér samsch-
des ém halwer drii am Sall vum Convict. — No-
deem de Président Lex Roth d’Leit begréisst hat,
énner aneren d’Delegatioun vum Arelerland a
Sprooch, an d’Hiren Deputéiert Carlo Meintz a
Jhemp Dichter, huet en e Réckbléck op 10 Joér
AL gin.

Vrun 10 Joér, sou de Lex Roth, gouwe mer als
Klatzkipp tituléiert, déi eppes erreeche wollten
wat onméiglech z’erreeche wir. Haut sin déi, déi
deemools sou geschwat hun, vill méi virsechteg
gin. Well:

1. d’Létzebuerger Kanner kruten e Schoulbuch
fir an d’Primidrschoul a eent fir de postprimiren
Unterrécht;

2. de Rousekranz besteet elo ganz op létzebuer-
gesch, mam Stempel vum Béschtom;

3. d’Schreifweis vum Dixionir as offizialiséiert
gin;

4. d’Kure fir létzebuergesch ze léiere bestin zén-
ter 5 Jokt;

5. mir hun en diitsch-létzebuergeschen Dixionir,
e franséisch-létzebuergeschen Dixionir, e portu-
gisesch-létzebuergeschen Dixioniir.

Vrun 10 Joér hitt mol keen dovu gedreemt.

An nach virun.

— An denen 3 Létzebuerger Zeitungen as réigel-
méisseg eng Rubrik létzebuergesch;

— d’Plakate fir d’Balen, politesch Manifestatiou-
nen, d’Nimm vun neie Geschifter, si bal alleguer
létzebuergesch;

— d’Neijooschkaarten op létzebuergesch gi vu Jor
zu Jor méi gefrot;

— um Bréifdréieschkalenner sin d’Festdeg zénter
2 Joér op létzebuergesch, um Réck dést Joér
Wiederspréch a Riedensaarten.

D’AL hat am Oktober 1980 op der Hierscht-
Ausstellung e Stand mat Létzebuerger Bicher,
Placken, Ziitschréften an Neijooschkaarten.
Stooneweis war de Stand esou iwwerlaf, dat déi
dridi Leit, déi do waren, méi wéi hir Méi haten
dermat fierdeg ze gin.

Den 10.10.81 soll d’'Gesetz gestémmt gin, wou-
duerch d’Létzebuergescht als Nationalsprooch
proklaméiert gét. — Dést Joér as och e Létzebuer-
ger Honnertfrangschiin an e Concours fir Létze-
buerger Prosa virgesinn.

Eenzel Gemengen hu Kuren ugefrot fir létze-
buergesch schreiwen ze léieren.

De Keessier René Faber schwitzt vun eiser Fi-
nanzlag. Mir hu 420000 Frang an der Keess. Als
Subsid krute mer 32000 Frang, D’Hire Schaack



EIS SPROOCH

a Folschette hun d’Keess kontrolléiert a fir rich-
teg fond. Si hun Décharge virgeschloen, déi
eestémmeg ugeholl gouf. — D’Keesskontrollere
fir 1981 bleiwen déiselwecht wéi zjor.
De Redakter Heng Rinnen schwitzt vun den 3
Publikatiounen vun 1980:
— d’No 11 vun EIS SPROOCH
— d’Grouss Vakanz vum Pol Greisch
— De Létzebuerger Litteraturkalenner vum Rob.
Philippart.
De Charel Malané aus der Kiirche-Kommis-
sioun as frou fir kénne fir eng Kéier eppes
Positives ze bréngen. Et besteet eng gutt Zesum-
menaarbecht téschent der Kommissioun »Létze-
buergesch an der Kiirch« an der liturgescher
Kommissioun vum Béschtom.
Den offiziellen Text vu verschidde Gebieder l4it
scho fest.
Bei de Wale gin d’'Hire Kintziger an Dessouroux
hir Demissioun aus professionelle Grénn. Als
eenzeg Kandidate gin d’Hire Ch. Siuda an
J. Arend an de Comitee opgeholl.
An der friier Diskussioun iergert een Hir sech,
well et keng Kanneremissioun op létzebuergesch
gét, déi eppes daagt. En aneren hat Schwiregkete
fir sidi Kand op létzebuergesch an den Dafschiin
aschreiwen ze loossen.
Et gouf festgestallt, datt echt létzebuergesch
Fueslidder felen. En Hir biet dI’AL fir den
éischte Létzebuerger Film zénnerstétzen.
D’Létzebuerger Schoulkanner aus der Europa-
schoul wire frou, wann an hirer Schoul och
géing létzebuergesch geléiert gin.
D’Versammlung war e Véirel bis sechs eriwwer.
L. Wolter

Wat huet
d’Actioun Létzebuergesch
bis elo erausgin?
EIS SPROOCH No 1 - 1972 30/Fr.
EIS SPROOCH No 2 - 1973 vergraff
EIS SPROOCH No 3 - 1973 40 Fr.
EIS SPROOCH No 4 - 1973 40 Fr.
EIS SPROOCH No 5 - 1974 80 Fr.
EIS SPROOCH No 6 - 1975 80 Fr.
EIS SPROOCH No 7 - 1976 vergratf
EIS SPROOCH No 8 - 1977 150 Er.
EIS SPROOCH No 9 - 1978 150 Fr.
EIS SPROOCH No 10 - 1979 200 Fr.
EIS SPROOCH No 11 - 1980 150 Fr.
Dem Léiweckelche sii Lidd. Facsimilé vum Gedicht
vum Miche! Rodange, den handgeschriwwenen Text
mat Emschlag wéi d’Manuskript as, dernieft dee
gedréckten Text, nummeréiert 250Fr.
Extra-Serie:
»Rick« vum René Kartheiser 35:Fk,
»Ueter d’Jor« vum Heng Rinnen 50 Fr.
»Stuele« (Modeller) fir festlech an aner
Geleénheten — Uertschaftsnimm —
Meniien — Schreifweis 70 Fr.
»Grouss Vakanz«, Theaterstéck
vum Pol Greisch 80 Fr.
(bei den Akteure verbesseren: Pauline Reichling
soll heeschen: Pauline Reh/inger)
* k%
erausgi vun der Laure Wolter:
Létzebuerger Kréschtdag
(Gedichter a Lidder) 3. Oplo 1977 180 Fr.
Léiwe Kleeschen
(Lidder a Gedichter) 2. Oplo 1977 130 Fr.
Fir 'Mamm
(Lidder a Gedichter, Texter) 1977 vergraff
Waakreg Kanner
(Lidder a Gedichter, Texter) 1979 140 Fr.
* kX
erausgi mat der A.L. vum J. Robert Philippart:
éischte Literaturkalenner.
Photoé vu Létzebuerger Dichter mat kuurzem
Text fir all Mount 1981 90 Fr.
K %
Neijooschkaarten bis elo 60 Fr. d’Serie vu 4 Stéck.
Gléckwonschkaarten mat gedréckte Spréchelcher,
(Gebuert, Hochziit, Stierffall) mat der Enveloppe
d’Kaart 15 FE

gaang as wei geplangt wor.

Dés Nummer sollt Enn Mee erauskommen, technesche Misir an der Dréckerei as schold, datt et nét

Konten z’iwwerweisen?

Merci.

Huet Dir nét vergiess Ar Cotisatioun (200 Fr.) op ee vun eise

Maacht et dann elo direkt w.e.g., da kénnt et nét an de Vergiess!




Adressen

Mir hun héieren, datt eis Iwwersetzunge vun de franséische Stroossennimm
op létzebuergesch nét émmer esou gerode wiren, ewéi se am Duerf oder an
der Stad vun de Leit genannt gin. Dofir wire mer frou, wann Dir 4is géift soe
loossen wéi Ar Strooss richteg op létzebuergesch heescht. Dir kénnt dat
maachen, wann Dir Ar Cotisatioun iwwerweist oder iis et extra schreift. Hel
wat ka geschéien:

Pir Millesch, 6, rue des Cerisiers, 7896 Kobenbour

et géif iwwersaat gin: P. M, 6, Kiischte-Strooss (-wee), 7896 Kuebur, mi am
Duerf selwer sieten s’ awer: op der Driicht.

E praktesche Fall fir d’Stad Létzebuerg:

Ieo Péitesch, 6, rue du Nord, Luxembourg, Et géif een do huelen:

. P, Nordstrooss, Létzebuerg; d’Strooss nennen d’Leit an der Stad awer
Schickrisgaass (sou steet et och mat um Stroosseschéld).

Dofir nach eng Kéier: wann dat de Fall as, da sot 4is Bescheed a mir dnneren
d’Adress esou wéi Dir se gir hitt. Merci.

Actioun Létzebuergesch, Postkéscht 98, 1-2010 Létzebuerg,

Actioun Letzebuergesch, Postkéscht 98, L-2010 Létzebuerg
Télgfon 470812 — Bredewee 5 (rue Large), L-1917 Létzebuerg
1-42 — Kont Spuerkeess, Létzebuerg 1000/7250/4 — Kont Interbank 4-100/9748

s

Président: Lex Roth, -Strooss 14, L-4085 Esch-Uelzecht

1. Vizeprésident: Heng Rinnen, Bésch-Strooss 32 (rue de la Forét), L-1534 Létzebuerg-Zeéisséng
Vizeprésident: Emil Schmit, Fe trooss 46, L-7218 Helsem/Walfer

ekretar: Laure Wolter, Barriar-Strooss 69 (rue de la Barriére), L-1215 Létzebuerg-Mérel

Caissier: René Faber, Barriar-Strooss 14 (rue de la Barriere), L-1215 Létzebuerg-Marel

\iémbre vum Comité: John Arend, Charel Malané, Georges Neuen, Roby Philippart, Robert Philippe,
Pol Rassel, Robert Siuda

Redaktioun: H. Rinnen, Bésch-Strooss 32 (rue de la Forét), L-1534 Létzebuerg, Tél. 486137
Redaktiounskommissioun: H. Rinnen, Laure Wolter, Robert Siuda, Emil Schmit

Verlag: AL, Bredewee 5, L-1917 Létzebuerg

Drock: Kremer-Muller & Cie, Gaarde-Strooss 56, L-4151 Esch-Uelzecht, Tél. 52185/ 540640
Cotisatioun: op d’'manst 200 Frang; Kollektivmémbren: 300 Frang; Stodenten: 100 Frang

Well d’Post déi Létzebuerger Nimm vun eise Stroossen nét all kennt,
as et gutt, wann een dee franséischen derbéi schreift

Wat an den Artikele steet a gesot gét muss nét onbedéngt d’Menong vum Comité a vun der Redaktioun sin.

